
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 36 
 

ᐅᓪᓗᑐᐃᓐᓇᖅ, ᒫᑦᓯ 2, 2012 
 

 

ᖁᑉᐱᕐᓂᓖᑦ 1988ᒥᒃ 2024ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ........................................................................................................................................ 1988 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................. 1988 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................... 1995 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ ........................................ 2003 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ .................................................................................................. 2023 

ᑲᑎᒪᔾᔪᑎᒃᓴᐃᑦ .................................................................................................................................................................. 2023 

 



 

 

 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐅᓪᓗᑐᐃᓐᓇᖅ, ᒫᑦᓯ 2, 2012 ....................................................................................................................................... 1988 

 

ᐅ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 

194 - 3(3): ᖁᔭᓕᓂᖅ ᓄᓇᖅᑲᑎᑖᖅᑖᕆᔭᐅᔪᓂᑦ (ᑕᐹᕐᔪᒃ) ................................................................................. 1988 

195 - 3(3): ᐃᓕᓴᖅᓯᓂᖅ ᐃᖃᓗᑦᑑᑦᑎᐊᕐᒥᒃ ᐱᓐᖑᐊᕕᔾᔪᐊᕆᐊᖅᑐᕐᓂᐊᖅᑐᓂᑦ ᐅᑭᐅᖅᑕᖅᑐᒥ (ᐲᑕᓴᓐ).. 1989 

196 - 3(3): ᓇᓄᓕᒻᒥᒃ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕆᐊᖅᑐᕐᓂᐊᖅᑐᓂᑦ (ᓂᖏᐅᖓᓐ)................................. 1990 

197 - 3(3): ᐊᓯᐊᓂᒃ ᐆᒻᒪᖅᑯᑎᓕᐅᕈᑕᐅᔪᓐᓇᖅᑐᑦ (ᑰᓕ) ..................................................................................... 1990 

198 - 3(3): ᐃᓄᒋᐊᖅᓯᕙᓪᓕᐊᓂᖅ ᓇᐅᔮᓂ (ᓂᓐᖓᖅ) ........................................................................................ 1991 

199 - 3(3): ᕿᑎᕐᒥᐅᓂ ᐸᓂᑲᑉᖑᓇᕋᖅᑕᐅᔪᖅ - ᖁᕐᓗᖅᑑᒥ Hᐋᑭᖃᑦᑕᐅᑎᔪᐃᑦ (ᑕᑉᑑᓇ) .......................... 1992 

200 - 3(3): ᖁᔭᓕᓂᖅ ᐃᑲᔪᖅᑎᓕᒫᓂᒃ ᐃᑯᐊᓪᓚᕈᔾᔭᐅᓚᐅᖅᑐᓄᑦ (ᐋᕆᐊᒃ) ................................................... 1992 

201 - 3(3): ᖁᑦᑎᑦᑐᒥ ᑲᑎᒪᔩᑦ ᑲᑎᒪᓂᖓᑦ (ᐃᐊᓕᐊᑦ) ....................................................................................... 1993 

202 - 3(3): ᖁᔭᓕᓂᖅ ᐱᔨᑲᑖᓂᑦ ᒥᑦᑎᒪᑕᓕᒻᒦᖔᖅᑑᓐᓂᒃ - ᓱᓵᓐ ᕿᓕᖅᑎ ᐊᒻᒪ ᑭᒻᐳᓕ ᐊᕐᓇᑦᑎᐊᒃ (ᐃᓄᒃ)

..................................................................................................................................................................................... 1994 

203 - 3(3): ᖁᔭᓕᓂᖅ ᐋᓐᓂᐊᖅᑐᓕᕆᔨᓂᑦ (ᐅᒡᔪᒃ) .............................................................................................. 1994 

 

ᐊ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 

298 - 3(3): ᖁᑦᑎᓂᖅᓴᓄᑦ ᐃᓕᓐᓂᐊᕕᒃᓴᖅ ᓇᐅᔮᓂ ᖁᔭᓈᖅᑕᐅᓂᖓ (ᓂᓐᖓᖅ) ........................................ 1995 

299 - 3(3): ᐱᖁᔭᒃᓴᖅ C-10 ᐊᐴᑎᕗᖅ ᐃᓄᐃᑦ ᖃᐅᔨᒪᔭᑐᖃᖓᓂᒃ (ᐅᓲᑖᐱᒃ) ............................................ 1997 

300 - 3(3): ᐊᓯᐊᒍᑦ ᐆᒻᒪᖁᑎᓕᐅᕈᑎᓄᑦ ᐊᑐᐊᒐᖅ (ᑰᓕ) ................................................................................... 1998 

301 - 3(3): ᖁᑦᑎᓂᖅᓴᓄᑦ ᐃᓕᓐᓂᐊᕐᕕᒃᑖᕆᐊᖃᕐᓂᖅ ᓴᓪᓕᓂ (ᓂᖏᐅᖓᓐ) ................................................ 2000 

302 - 3(3): ᓄᓇᓕᓐᓂ ᐃᒡᓗᓕᕆᔩᑦ ᐊᒻᒪ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ (ᓂᓐᖓᖅ) ......................................... 2001 



 

 

 

 

 

ᐸ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2012-2013 - 

ᓄᓇᓕᓐᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ............................... 2003 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1988 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 2, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓂᖅ ᐱᒋᐊᖅᑐᖅ 9:00-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑖᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᐱᒋᐊᓚᐅᖏᓐᓂᑦᑎᓐᓂ 

ᐊᐱᕆᔪᒪᔭᕋ ᒥᔅᑕ ᑰᓕ ᑐᒃᓯᐊᖅᑎᑦᓯᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐅᓪᓛᒃᑯᑦ 

(ᑐᓵᔨᑎᒍᑦ) ᑕᒪᕐᒥᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᖏᖅᑕᐅᔪᒪᒐᓗᐊᖅᑐᖓ 

ᑲᑎᒪᑐᐃᓐᓇᕆᐊᑲᐅᑎᒋᔪᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᒃᑯᐊ ᑲᑎᒪᔨᐅᔪᑦ ᑲᑎᒪᑐᐃᓐᓇᕆᐊᑲᐅᑎᒋᔪᒪᖕᒪᑦ. 

19. ᐋᒡᒑᖅᑕᐅᕚ? ᐊᖏᓐᖏᑦᑐᖃᕐᒪᑦ. ᑕᐃᒪ 

ᑲᑎᒪᔾᔪᑎᒃᓴᑦᑎᓐᓄᑦ ᓅᓪᓗᑕ. ᒥᓂᔅᑕᐃᑦ 

ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᑎᒪᔨᐅᓂᕐᒧᑦ ᐅᖃᐅᓯᖃᖅᐲᑦ? ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 194 - 3(3): 

ᖁᔭᓕᓂᖅ ᓄᓇᖅᑲᑎᑖᖅᑖᕆᔭᐅᔪᓂᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᒋᔭᕋ ᐅᓛᒃ, ᐅᓪᓛᕈᔪᖕᒥ ᑕᒪᑐᒪᓂ, 

ᑕᒪᒃᑯᐊ ᐃᓱᒫᓘᑎᒋᔭᕗᑦ ᓲᕐᓗ 

ᓇᓗᓕᐅᖅᑲᔾᔪᑎᒋᔭᕗᑦ ᐱᔾᔪᑎᒋᓪᓗᒋᑦ.  

 

ᖃᓄᑐᐃᓐᓇᑦᑎᐊᖅ ᐊᑲᐅᒃᓴᓐᖏᑐᐊᕋᒥ ᐃᓄᒃ, 

ᖃᓪᓗᓈᕐᓘᓐᓃᑦ. ᖃᓄᑐᐃᓐᓇᑎᐊᒻᒪᕆᒃ ᑭᓱᒧᑦ 

ᐱᔾᔪᑎᒃᓴᒥᓂᒃ, ᓱᒧᑦ ᐊᑲᐅᒃᓴᖏᒻᒪᖔᕐᒥᓂᒃ 

ᐸᓯᔭᒃᓴᒥᒃ ᕿᓂᓲᖑᖕᒪᑦ ᑭᓇᑐᐃᓐᓇᖅ 

ᐊᑲᐅᒃᓴᓐᖏᑐᐊᕈᓂ. ᐅᕙᒍᑦ ᐃᓅᔪᑎᒍᑦ ᑕᐃᒪᓐᓇ 

ᐃᓛᓐᓂᒃ ᐸᓯᖃᑦᑕᖅᑕᕗᑦ ᒐᕙᒪᕗᑦ, 

ᑎᒥᖁᑎᒋᔭᐅᔪᑦ, ᐱᔅᓂᓯᖃᖅᑐᑦ, 

ᐃᓕᓐᓂᐊᖅᑐᓕᕆᓃᑦ, ᐋᓐᓂᐊᖅᑐᓕᕆᓃᑦ ᐊᒻᒪᓗ 

ᐱᓗᐊᖅᑐᒥᒃ ᑐᒃᓯᐊᕐᕖᑦ. ᑕᒪᒃᑯᐊ 

ᕿᓂᖃᑦᑕᕋᑦᑕᐃᓛᒃ.  

 

ᑕᐅᑐᒃᖢᑎᒍᓗ ᐃᓕᓴᐃᔩᑦ, ᐃᖢᐊᖅᓴᐃᔩᑦ, 

ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, Business-ᖃᖅᑏᑦ, 

ᑐᒃᓯᐊᖅᑏᑦ ᐃᖅᓯᕋᕐᔪᐊᑦ ᐊᔪᕆᖅᓱᐃᔩᑦ. ᑭᓯᐊᓂ 

ᐅᓇ ᐅᔾᔨᕆᖃᑦᑕᖏᑕᕗᑦ ᐅᖃᖅᑎᑦᑎᔩ, 

ᐅᑯᐊᑦᑕᐅᖅ ᐃᓅᖃᑎᒋᖕᒥᔭᕗᑦ. ᓇᖕᒥᓂᖅᑕᐅᖅ 

ᐃᓚᖃᖅᑐᑦ, ᓇᖕᒥᓂᖅ ᕿᑐᕐᖓᓖᑦ, ᓇᖕᒥᓂᕐᓗ 

ᐱᓕᕆᑦᑎᐊᕈᒪᔪᑦ ᐱᓕᕆᐊᒃᓴᒥᓂᒃ. ᐊᒡᓛᓪᓘᓐᓃᑦ 

ᐅᔾᔨᕆᖃᑦᑕᖅᑐᒍᑦ ᓱᓇᐅᕝᕙᐅᑯᐊ ᐃᒡᓗᑦᑕ 

ᓴᓂᑦᑎᐊᖓᓂᑦᑕᐅᖅ ᐃᓅᖃᑎᒋᖕᒥᔭᕗᑦ. ᑕᒪᒃᑯᐊ 

ᐱᓕᕆᓇᓱᓪᓚᕆᒃᑐᑦ ᐊᒃᓱᕈᓪᓚᕆᑦᑐᑦ 

ᖃᐅᔨᒪᓇᖅᑐᖅ.  

 

ᐅᓇ ᐊᑲᐃᓪᓕᐅᕈᑎᒋᒐᑦᑎᒍᑦ ᐅᖃᖅᑎᑦᑎᔩ, 

ᑕᒪᒃᑯᐊ ᑐᓐᖓᕕᖏᑦᑕ ᐅᒃᐱᕆᔭᖏᑦ 

ᐊᔾᔨᒌᖏᓐᓂᖏᑦ ᐱᔾᔪᑎᒋᓪᓗᒋᑦ ᐃᓛᓐᓂᒃ 

ᐊᑭᕋᖅᑐᓕᓲᖑᒐᑦᑕ, ᐃᓕᖅᑯᓯᖃᑎᒋᓐᖏᑐᐊᕋᑦᑎᒍ. 

ᒫᓐᓇ ᑕᒪᒃᑯᐊ ᓄᓇᑦᑎᓐᓂ ᓲᕐᓗ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖓᓐᓂ ᐆᒪᓇᓱᐊᖅᑐᑦ ᐊᒻᒪᓗ 

ᑕᒪᒃᑯᐊ ᐃᑲᔪᕆᐊᖅᓯᒪᔪᑦ ᓄᓇᑦᑎᓐᓄᑦ 

ᐱᕈᖅᓴᓂᑰᖕᒥᒐᒥᒃ  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1989 

ᐃᓕᖅᑯᓯᖃᖃᑎᒌᖏᖦᖢᑎᒍᑦ ᑖᒃᑯᐊᑦᑕᐅᖅ 

ᐊᓯᐊᓂᒃ ᑐᑭᓯᐅᒪᒐᒥᒃ ᐱᓕᕆᔪᑦ.  

 

ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ 

ᐅᖃᐅᓯᒃᓴᒃᑲ ᐱᐊᓂᒍᒪᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑖᓐᓇ ᑲᑎᒪᔨᐅᔪᖅ ᐊᖏᖅᑕᐅᔪᒪᒐᓗᐊᕐᒪᑦ 

ᐱᐊᓂᒍᒪᓪᓗᓂ ᐅᖃᐅᓯᒥᓂᒃ. ᐋᒡᒑᖅᑕᐅᕚ? 

ᐋᒡᒑᖅᑕᐅᖏᓐᓇᕕᑦ ᐊᑏᒃ, ᒥᔅᑕ ᑕᐹᕆᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ 

ᐊᒻᒪᓗ ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑕᒪᒃᑯᐊ ᐊᑲᐃᓪᓕᐅᕈᑎᒋᖃᑦᑕᕋᑦᑎᒍ ᐱᖅᑯᓯᖏᑦ 

ᐃᓕᖅᑯᓯᖃᑎᒋᓐᖏᑐᐊᕋᑦᑎᒍ. ᐅᓇ 

ᐊᒃᓱᕈᕐᓇᕐᓂᖅᐹᖑᖃᑦᑕᖅᑐᖅ ᐅᕙᑦᑎᓐᓄᑦ 

ᐃᓕᖅᑯᓯᖏᑦ ᑐᑭᓯᐅᒪᖏᓐᓇᑦᑎᒍ ᐊᒻᒪᓗ 

ᐃᓕᖅᑯᓯᑦᑎᓐᓂᒃ ᑐᑭᓯᐅᒪᖏᒻᒪᑕ ᑖᒃᑯᐊ 

ᐃᑲᔪᕆᐊᖅᓯᒪᔪᑦ. ᐅᓇ 

ᐋᖅᑭᒃᐹᓪᓕᕈᓐᓇᐅᑎᒋᓇᓱᒋᓪᓗᒍ ᐅᕙᑦᑎᓐᓄᑦ 

ᑐᑭᓯᐅᒪᖃᑦᑕᐅᑎᕙᓪᓕᐊᓇᓱᖕᓂᖅ ᑖᓐᓇ ᓲᕐᓗ 

ᐱᒻᒪᕆᐅᑎᓐᓂᐊᖅᐸᕋ.  

 

ᐅᕙᑦᑎᓐᓄᑦ ᐱᔨᑦᑎᕋᖅᑐᑦ ᐅᕙᑦᑎᓐᓂᒃ 

ᑐᑭᓯᐅᒪᓚᐅᕐᓕᑦ ᑐᓐᖓᕕᒋᔭᑦᑎᓐᓂᒃ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᑐᓐᖓᕕᓖᑦ. 

ᑐᑭᓯᔭᐅᔭᕆᐊᖃᖅᐳᒍᑦ. 

ᖃᓪᓗᓈᓐᖑᖅᓴᔭᐅᓂᕆᓚᐅᖅᑕᕗᑦ ᒫᓐᓇ ᐊᓂᒍᕐᒪᑦ 

ᒫᓐᓇ ᐱᔪᓐᓇᖅᓯᑎᑕᐅᓯᒪᓕᕋᑦᑕ. ᑕᐃᒪᓐᓇᑦᑕᐅᖅ 

ᐊᐅᓚᑦᑐᓐᓇᕐᓗᑕ, ᐅᕙᑦᑎᓐᓂᒃ 

ᐃᑲᔪᖅᑎᒌᒋᐊᖃᕐᓂᖅᐳᑦ ᑖᓐᓇ 

ᑐᑭᓯᔭᕆᐊᖃᖅᑕᕗᑦ.  

 

ᐅᕙᒍᓪᓗᑦᑕᐅᖅ ᐃᓅᔪᑎᒍᑦ ᑐᑭᓯᔭᕆᐊᖃᕐᒥᒐᑦᑕ 

ᐱᔪᓐᓇᕐᓂᑦᑎᓐᓂᒃ, ᐊᔪᕈᓐᓃᕈᓐᓇᕐᓂᑦᑎᓐᓂᒃ 

ᐊᒻᒪᓗ ᐃᑲᔪᖅᑕᐅᔭᕆᖃᖅᖢᑕ. ᑖᓐᓇ 

ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᕙ ᕋ 

ᐆᒥᖓ ᐱᔾᔪᑎᖃᖅᖢᖓ.  

 

ᑕᒪᒃᑯᐊ ᐃᑲᔪᕆᐊᖅᓯᒪᔪᑦ ᐊᒃᓱᕈᖃᑦᑕᕐᓂᖏᑦ 

ᐃᓕᓴᕆᔪᒪᓪᓗᒋᑦ. ᑭᒡᒐᖅᑐᖅᑕᒃᑲ ᐃᒡᓗᓕᖕᒥᓗ, 

ᓴᓂᕋᔭᖕᒥᓗ ᐅᖃᕈᑎᔪᒪᕙᒃᑲ. ᖁᔭᓐᓇᒦᒃ. 

ᐅᕙᑦᑎᓐᓄᑦ ᐃᑲᔪᕆᐊᖅᓯᒪᒐᑦᓯ. ᐃᖢᐊᖅᓴᐃᔩᑦ, 

ᐸᓖᓯᒃᑯᑦ, ᐃᓕᓴᐃᔩᑦ, ᐊᒻᒪ ᑐᒃᓯᐊᖅᑏᑦ. 

ᐅᕙᑦᑎᓐᓂᒃ ᐃᑲᔪᕆᐊᕈᒪᓪᓗᓯ ᑕᒪᐅᓐᖓᖅᓯᒪᔪᑦ 

ᓇᓗᓇᓐᖏᑦᑐᖅ. ᐅᓄᖏᑦᑐᑯᓗᐃᑦ 

ᖃᓪᓗᓈᓐᖑᖅᓴᐃᔭᖅᑐᖅᓯᒪᔪᑦ. ᐅᓄᖅᑐᑦ 

ᐃᑲᔪᕆᐊᖅᑐᖅᓯᒪᔪᑦ. ᐅᖃᖅᑎᑦᑎᔩ, ᑭᒡᒐᖅᑐᖅᑕᒃᑲ 

ᑭᒡᒐᖅᑐᖅᖢᒋᑦ ᒫᓐᓇ ᐅᓪᓗᒥᐅᔪᖅ 

ᓇᖏᖅᓯᔾᔪᑎᒋᔪᒪᕙᕋ ᖁᔭᓕᔪᒪᓪᓗᒋᑦ 

ᐊᒃᓱᕈᖅᓯᒪᔪᑦ ᐃᖢᐊᖅᓴᐃᔩᑦ ᐱᓗᐊᖅᑐᒥᒃ. 

ᐅᓄᖅᑐᑲᓪᓚᐃᑦ ᐃᓅᓯᕐᒥᓂᒃ ᑐᓂᓯᓯᒪᖕᒪᑕ ᑕᒫᓂ 

ᐅᑭᐅᖅᑕᖅᑐᒦᖦᖢᑎᒃ.  

 

ᐊᒻᒪ ᐅᓄᓐᖏᓐᓂᖅᓴᒻᒪᕇᑦ 

ᐊᑲᐅᒋᖃᑦᑕᓐᖏᑕᕋᓗᐊᕗᑦ. ᑖᓐᓇ 

ᐳᐃᒍᖅᑕᐅᖁᓐᖏᖦᖢᒍ. ᐃᓄᒃᑎᒍᑦ ᓇᕐᕈᓐᖏᓚᒍᑦ 

ᖃᓪᓗᓈᓂᒃ ᐱᓕᕆᖃᑎᖃᑦᑎᐊᕈᒪᕗᑦ ᒐᕙᒪᑦᑎᓐᓂᒃ 

ᐊᒻᒪᓗ ᐃᓕᖅᑯᓯᖃᖃᑎᒋᓐᖏᑕᑦᑎᓐᓂᐅᒐᓗᐊᖅ 

ᑭᓯᐊᓂᑦᑕᐅᖅ ᑐᑭᓯᐅᒪᔭᐅᔪᒪᕗᒍᑦ ᓇᓃᒻᒪᖔᑦᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎᖓ ᐃᖃᓗᒃᑑᑦᑎᐊᑉ, 

ᒥᔅᑕ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 195 - 3(3): 

ᐃᓕᓴᖅᓯᓂᖅ ᐃᖃᓗᑦᑑᑦᑎᐊᕐᒥᒃ 

ᐱᓐᖑᐊᕕᔾᔪᐊᕆᐊᖅᑐᕐᓂᐊᖅᑐᓂᑦ 

ᐅᑭᐅᖅᑕᖅᑐᒥ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᐃᖃᓗᒃᑑᑦᓯᐊᕐᒥ ᑖᒃᑯᐊ 

ᐃᖃᐃᓕᓴᕐᓂᕐᒧᑦ ᐱᓐᖑᐊᖃᑕᐅᓂᐊᖅᑐᐃᑦ 

ᐃᓕᑕᕆᔪᒪᓪᓗᒋᑦ 

ᕗᐊᐃᑦᕼᐅᐊᔅᒨᓐᖓᐅᖃᑕᐅᓂᐊᖅᑐᑦ ᒫᑦᓯ 4-ᒥᑦ 

ᒫᑦᓯ 10-ᒧᑦ. ᑖᒃᑯᐊ ᓄᓇᓕᖕᓂᒥᐅᑕᕗᑦ ᐊᒃᓱᐊᓗᒃ 

ᐅᐱᑉᐳᑦ ᐊᒻᒪᓗᒃᑕᐅᖅ ᐃᓕᑕᕆᒍᒪᓪᓗᒋᑦ ᐅᑯᐊ:  

1990 

ᐊᐅᑦᓚ ᐸᑭᓐ, Basketball;  

ᓕᓐᑕ ᕼᐊᐅᕗᑦ, Basketball;  

ᓵᓐᑕ ᐃᕙᓕᒃ, Basketball;  

ᐳᕆᑕᓂ ᕼᐅᒐᓗᒃ, Basketball;  

ᐴᓕ ᒪᐃ ᕼᐊᐅᕗᑦ, soccer;  

ᔮᓐ ᕼᐃᐊᓐᓄᕆ ᐃᑎᒋᑦ, ᓯᐊᕐᕆᔮᕐᓂᕐᒧᑦ 

ᓱᒃᑲᓴᖅᑐᓄᑦ;  

ᓵᑯᕆ ᕌᐳᑦ;  

ᐊᓐᓂᕆᔭᐃᓐᓄᒃᐳᓪᓗ ᐋᑎᒪ ᕼᐊᑦᓚᕆ, ᑖᓐᓇ 

ᑐᓵᔨᕗᑦ ᐊᒻᒪᓗ ᑲᒪᔨᐅᖃᑕᐅᓪᓗᓂᓗ.  

 

ᑕᐃᑲᓂᑐᖅ ᖁᕕᐊᓱᖕᓂᐊᖅᐳᑦ ᑕᐃᑲᓂ 

ᕗᐊᐃᑦᕼᐅᐊᔅᒥ ᑐᓱᒋᕙᒃᑲ ᑕᐃᑲᓂ ᐃᓅᑯᖃᕋᒪ 

ᑐᓐᖓᓱᖁᕙᒃᑲ ᑕᐃᑯᓐᖓᐅᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᐃᒪ ᐱᓐᖑᐊᒃᑎᐊᖁᓇᖁᕙᕗᑦ ᑕᐃᑲᓂ 

ᐱᓐᖑᐊᖃᑕᐅᓂᐊᖅᑐᑦ ᐊᒻᒪᓗᑦᑕᐅᖅ ᒥᔅᑕ 

ᕼᐊᑦᓚᕆ ᑕᐃᒪ ᐅᐱᒋᕙᕗᑦ ᑕᐃᑲᓂ 

ᑐᓵᔨᐅᖃᑕᐅᔪᖅ ᕿᑎᕐᒥᐅᓄᑦ. ᓇᒻᒪ 3, 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᓄᓕᖕᒥ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

ᓇᓄᓕᒻᒥᒃ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕆᐊᖅᑐᕐᓂᐊᖅᑐᓂᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᑖᒃᑯᐊ ᓇᓗᓕᖕᒥᐅᑕᐃᑦᑕᐅᖅ ᐅᐱᒋᒍᒪᔭᒃᑲ 

ᐱᓐᖑᐊᕐᔪᐊᖃᑕᐅᓂᐊᖅᑐᑦ ᐅᑭᐅᒃᑯᑦ ᑕᐃᑲᓂ 

ᕗᐊᐃᑦᕼᐅᐊᔅᒥ. ᐅᐱᒋᕙᕗᑦ ᐅᑯᐊᖑᓪᓗᑎᒃ:  

 

ᓴᓪᓕᕐᒥᑦ:  

ᓵᓐᑎᐅᓪ ᐃᒥᖅᑕᐅᑦ, ᐹᓯᑲᖅᐹᖃᑕᐅᓂᐊᖅᑐᖅ 

ᐊᕐᓇᓄᑦ;  

ᕕᕕᐊᓐ ᐸᓐᓂᐅᖅ, 15 ᑐᖔᓂ ᐅᑭᐅᓖᑦ 

ᐊᕿᖃᑕᐅᓂᐊᖅᑐᖅ ᐊᕐᓇᓄᑦ;  

ᓇᐃᐆᒥ ᐃᒥᖅᑕᐅᑦ, 17 ᑐᖔᓂ ᐅᑭᐅᓕᖕᓄᑦ;  

ᒫᒋ ᓇᑯᓛᖅ, 17 ᑐᖔᓂ;  

ᔭᐃ ᐳᑦᓚᑦ, ᐊᕿᖃᑕᐅᓂᐊᖅᑐᖅ;  

ᐅᐃᔅᓕ ᓯᐅᑎᓐᓄᐊᖅ, ᑖᓐᓇ ᐃᕐᖑᑕᕋ;  

ᐋᔅᑎᓐ ᐳᕉᔅ, ᑖᓐᓇ ᕼᐋᑭᖃᑕᐅᓂᐊᖅᑐᖅ;  

ᐳᕌᑦᓕ ᖃᓗᔾᔭᖅ;  

ᐱᐊᑭ ᐅᑦᑐᕿ;  

ᓵᓐᑎ ᓴᕕᐊᕐᔪᒃ ᓄᑲᒃᖠᖅ;  

ᐅᐃᓕᐊᒻ ᓇᑯᓛᖅ ᓄᑲᒃᖠᖅ ᑖᒃᑯᐊ 

ᐹᖃᑕᐅᓂᐊᖅᑐᑦ.  

 

ᐃᒡᓗᓕᒑᕐᔪᒻᒥᑦ:  

ᐃᓕᓴᐱ ᑯᒃᑭᐊᖅ ᐊᒻᒪᓗ ᔭᐃᒥᓯ ᑕᐅᑐ ᐃᓄᐃᑦ 

ᐱᓐᖑᐊᕈᓯᖏᓐᓂᒃ ᐱᓐᖑᐊᖃᑕᐅᓂᐊᖅᑑᒃ;  

ᐳᕌᓐᑕᓐ ᐃᒃᑲᒻᓇᖅ, ᐹᓯᑲᑦᐹ;  

ᒍᕋᐃᒡ ᑕᓄᔭᖅ ᓄᑲᒃᖠᖅ, Hᐋᑭᖃᑕᐅᓗᓂ; ᐊᒻᒪ 

ᑲᐃᔭᐃ ᐳᑐᓕᒃ.  

 

ᐊᒻᒪᓗᑦᑕᐅᖅ ᑖᒃᑯᐊ ᐱᑦᓯᐊᖁᕙᕋ ᐃᕐᖑᑕᕋ 

ᐃᓚᐃᓇ ᓂᖏᐅᖓᓐ ᑲᖏᖅᖠᓂᕐᒥᐅᑕᖅ. ᐅᑭᐅᒃᑯᑦ 

ᐱᓐᖑᐊᕐᔪᐊᖃᑕᐅᒋᐊᖅᑐᕐᓂᐊᖅᑐᖅ ᑲᖏᖅᖠᓂᕐᒥ, 

ᑎᑭᕋᕐᔪᐊᕐᒥ ᓂᒋᐊᓂᓗ ᑖᒃᑯᐊ 

ᐅᖃᐅᓯᕆᔭᐅᓚᐅᖅᑐᑦ.  

 

ᐃᓚᐅᑦᓯᐊᕐᓂᐊᖅᐳᓯ ᑕᐃᑲᓂ ᐅᑭᐅᒃᑯᑦ 

ᐱᓐᖑᐊᕐᔪᐊᕐᓇᐅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᒃᑯᐊ ᐱᓐᖑᐊᑦᑎᐊᖁᓇᕆᕙᒃᑲ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ. 

ᐊᓯᐊᓂᒃ ᐆᒻᒪᖅᑯᑎᓕᐅᕈᑕᐅᔪᓐᓇᖅᑐᑦ 

(ᑰᓕ) 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᑯᕕᔾᔪᑎᒋᔭᕋᑦᑕᐅᖅ ᐃᓕᑕᖅᓯᔪᒪᓪᓗᖓ ᐊᒥᓱᑦ 

ᓄᓇᕗᑦᒥᐅᑦ ᐊᒃᓱᕉᓴᓪᓚᕆᖃᑦᑕᕐᒪᑕ ᐱᓗᐊᖅᑐᒥᒃ 

ᐊᖑᓇᓱᒃᑎᑦ. ᓂᕿᒃᓴᖅᓯᐅᖅᑐᑦ 

ᐃᓕᑕᕆᖃᑦᑕᕆᐊᖃᓪᓚᕆᖅᑰᕋᑦᑎᒍ ᑕᐃᒃᑯᐊ. ᐊᒻᒪ 

ᑕᒪᒃᑯᐊ ᐊᖏᕐᕋᖅᓯᒪᔪᑦ ᐊᓈᓇᐅᔪᑦ 

ᖃᖓᓕᒫᑦᑎᐊᖅ ᓱᕈᓯᕐᒥᓂᒃ, ᓄᑕᕋᕐᒥᓂᒃ 

ᐊᒃᓱᕉᑎᖃᖅᑐᑦ. ᐊᒻᒪᓗ ᐃᓛᓐᓂᒃᑯᑦ 

ᐃᓱᒪᖃᑦᑕᖅᑐᑦ ᓇᓗᓇᓐᖏᑦᑎᐊᖅᑐᑦ ᓱᓇᒥᑭᐊᖅ  

1991 

ᑕᐃᒪ ᓂᕆᑎᓐᓂᐊᓕᕆᕙᒃᑲ ᓱᕈᓰᑦ ᐅᑉᓗᒥ. 

ᓇᒡᓕᖕᓇᓪᓚᕆᖃᑦᑕᖅᑐᑦ ᑕᐃᒪᓐᓇ ᐃᓱᒪᔪᑦ.  

 

ᐊᖑᓇᓱᒃᑏᓪᓗ ᐊᖑᓇᓱᒋᐊᖅᑐᑦ 

ᐊᑭᑐᔪᓪᓚᕆᐅᓕᖅᖢᑎᒃ ᓱᓇᓗᒃᑖᑦᑎᐊᑦ 

ᐊᖑᓇᓲᑎᑦ, ᐅᖅᓱᐊᓗᓪᓗ. ᐊᒻᒪ 

ᐆᒪᔪᕐᓂᐊᖅᑐᐊᓘᓂᖓᓂᒃ ᓇᓗᓇᐃᖅᓯᒪᔪᓐᓇᕋᓂ 

ᖃᐅᑕᒫᑦ. ᐅᖃᖅᑎᑦᑎᔩ, ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦᒥᐅᑦ 

ᖃᐱᓚᓐᓂᓕᕋᓱᒃᑕᐃᓕᖁᔭᐅᓲᑐᖄᓘᖕᒪᑕ ᐅᑉᓗᕉᒃ 

ᓇᓪᓕᐅᑎᓛᕐᒥᔪᖅ ᐱᐅᓂᖅᓴᐅᓕᕐᓗᓂ. ᑖᒃᑯᐊ 

ᖁᔭᒋᔪᒪᒃᑲ ᑖᓐᓇ ᓄᓇᕗᑦᒥᐅᓄᑦ 

ᑎᒍᒥᐊᖅᑕᐅᖏᓐᓇᓲᖑᖕᒪᑦ 

ᐊᒃᓱᕈᕐᓇᖅᑐᐊᓗᒃᑰᕋᓗᐊᖅᑎᓪᓗᑕ.  

 

ᐊᒻᒪᑦᑕᐅᖅ ᐅᖃᕈᒪᔪᖓ ᑕᐃᒪᐃᑦᑑᔮᕐᒥᖕᒪᑦ ᐅᑉᓗᒥ 

ᓇᖕᒥᓂᖃᖅᑐᓄᑦ ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᖅᖢᓂ 

ᖃᓄᐊᓗᖕᓕ ᐊᓂᒎᑎᓂᐊᓕᕆᕙᓐ. ᑮᓇᐅᔭᖅ 

ᐊᑐᕐᓗᒍ ᓇᖕᒥᓂᖃᕆᐊᖃᕐᒪᑕ ᐊᒻᒪᓗ 

ᑕᐃᒪᓐᓇᐃᑎᓪᓗᒍ ᒫᓐᓇ ᐃᓕᖅᑯᓯᐅᔪᖅ 

ᓈᒻᒪᓗᐊᖏᒻᒪᑦ ᓇᖕᒥᓂᖃᖅᑐᓄᑦ. 

ᐅᖃᐅᑎᔭᐅᕋᑖᓚᐅᖅᖢᑕᓗ ᑕᒪᒃᑯᐊᒎᖅ ᐆᒻᒪᖅᑯᑎᑦ 

ᐊᑭᑦᑐᕆᐊᓛᕐᒪᑦ ᐅᑭᐅᒃ ᒫᕐᕉᒃ ᓈᒻᒪᒃᐸᑕ. ᑖᓐᓇ 

ᑕᕝᕙ ᒐᕙᒪᑦ ᐹᓕᓯ.  

 

ᐊᒻᒪᓗ ᐅᑉᓗᒥ ᐅᖃᖅᑎ, ᖃᐅᔨᒪᔭᕆᐊᖃᕋᑦᑕ 

ᓯᕗᓂᑦᑎᓐᓄᑦ ᐃᒻᒪᖄ ᐅᑭᐅᒃ ᒪᕐᕉᒃ ᓈᑎᓪᓗᒋᒃ 

double-ᑲᓴᖕᓂᐊᖅᑐᒃᓴᐅᔪᖅ ᐅᖅᓱᐊᓘᑉ ᐊᑭᖓ 

ᐅᓪᓗᒥᐅᔪᒥᒃ. ᓯᓚᕐᔪᐊᓕᒫᒥ ᐅᖅᓱᐊᓗᒃ 

ᒥᑭᓪᓕᕙᓪᓕᐊᖏᒻᒪᑦ ᐊᑐᖅᑕᐅᓂᖓ 

ᐊᖏᓪᓕᕙᓪᓕᐊᒪᑦ ᓱᓕ. ᐊᖏᓪᓕᕙᓪᓕᐊᓂᖓ 

ᐊᑐᖅᑕᐅᔪᖅ ᒪᓕᒃᖢᒍ ᐅᖅᓱᐊᓘᑉ ᐊᑭᖓ 

ᓄᓇᕗᑦᒧᑦ ᑎᑭᐅᑎᓚᖓᔪᖅ ᐊᔪᕐᓇᖅᓯᓂᐊᖅᑰᖅᑐᑦ 

ᐃᓚᖓᓂ. ᖃᐅᔨᒪᒐᓚᒋᐊᖃᖅᑰᕋᑦᑕ ᖃᓄᐃᒻᒪᑦ.  

 

ᑕᐃᒃᑯᐊ ᒫᓐᓇ ᑐᓴᖃᑦᑕᖅᖢᒋᑦ 89 ᒥᓕᐊᓐᒎᖅ 

ᖃᑦᑕᐅᔭᐃᑦ ᖃᐅᑕᒫᑦ ᓯᓚᕐᔪᐊᕐᒥ 

ᐊᑐᖅᑕᐅᖃᑦᑕᖅᑐᑦ. ᐊᒻᒪᓗ ᑖᓐᓇ ᐅᑭᐅᑦ ᐱᖓᓱᑦ 

ᓈᒃᐸᑕ 105 ᒥᓕᐊᓐᖑᕐᓂᐊᖅᑐᑦ ᖃᑦᑕᐅᔭᐃᑦ 

ᐊᑐᖅᑕᐅᖃᑦᑕᖅᑐᑦ ᖃᐅᑕᒫᑦ. ᐊᑭᖓ 

ᑎᑭᐅᑎᓚᖓᔪᖅ ᒫᐅᖓ. 

ᑲᑉᐱᐊᓇᖅᓯᕙᓪᓕᐊᑐᐃᓐᓇᓕᕐᒪᑦ 

ᖃᐅᔨᔭᕆᐊᖃᓕᖅᑐᒍᑦ ᓱᓇᓕᕆᓂᐊᓕᖅᐱᑕᓕ 

ᐊᑭᓗᖕᓂᖅᓴᒥᒃ ᓇᓂᓯᒋᐊᕐᓗᑕ.  

ᐃᓱᒪᒃᓴᖅᓯᐅᒃᑲᓐᓂᓚᐅᖅᑕ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑯᓪᓕᕐᒧᑦ 

ᒪᓕᒐᓕᐅᖅᑎ, ᓂᓐᖓᖅ. 

ᐃᓄᒋᐊᖅᓯᕙᓪᓕᐊᓂᖅ ᓇᐅᔮᓂ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᓂᑯᕕᔾᔪᑎᒋᔭᕋ ᑕᒫᓂ ᑳᓇᑕᒥ ᓄᓇᕗᑦ ᐃᓗᐊᓂ 

ᓇᐅᔮᓂᓗ ᖁᕕᐊᓱᖃᑎᒋᔪᒪᓪᓗᒋᑦ ᐊᒻᒪ ᓄᓇᕗᑦ  

ᒐᕙᒪᒃᑯᑦ, ᓯᕗᓕᖅᑎᖓᓗ ᖁᕕᐊᓱᖃᑎᒋᔪᒪᓪᓗᒍ.  

 

ᑕᐃᒃᑯᐊ ᓈᓴᖅᑕᐅᓃᑦ 2006-ᒥ 2011-ᕙᒧᑦ 

ᐃᓕᑕᕆᓯᓯᒪᖕᒪᑕ ᓇᐅᔮᕐᒥᐅᑦ 

ᐊᒥᓱᓐᖑᖅᐸᓪᓕᐊᓂᖅᐹᖑᖕᒪᑕ ᓄᓇᕗᑦ ᐃᓗᐊᓂ. 

ᐃᒻᒪᖄ 2006-ᓯᐅᑎᓪᓗᒍ ᓇᐅᔮᕐᒥᐅᑦ 748-

ᖑᖅᑰᓚᐅᕐᒪᑕ. 2011ᒥ ᓈᓴᖅᑕᐅᒐᒥᒃ 945-

ᖑᓕᖅᑰᓕᓚᐅᕐᒪᑕ. ᑐᖓᐅᓯᒪᐃᓐᓇᓲᖑᖕᒪᑦ ᓈᓴᐅᑦ 

ᑐᖓᐅᓯᒪᔪᑦᑕᐅᖅ ᑖᓐᓇ ᓇᓗᓇᕋᓂ. ᐃᒪᓐᓇᖃᐃ 

ᐅᖃᕈᓐᓇᕈᒪ ᖃᓪᓗᓈᑎᑐᑦ ᑐᑭᓯᐊᔪᑦ ᖃᓄᖅ 

ᐊᖏᒡᓕᒋᐊᖅᑎᑦᑎᒋᓚᐅᖅᐸᑦ? ᐃᒻᒪᖃ 26.3 

ᐳᓴᓐᑎ ᐊᖏᒡᓕᒋᐊᕐᓂᖃᓚᐅᖅᑐᑦ. 2006-ᒥ 

2011-ᒧᑦ 197-ᒥᒃ ᐊᖏᒡᓕᔾᔫᒥᓚᐅᖅᑐᑦ. 

ᓇᐅᔮᕐᒥᐅᑦ ᖁᕕᐊᓱᖃᑎᒋᕙᒃᑲ, ᓄᓇᕗᑦ ᒐᕙᒪᒃᑯᑦ 

ᖁᕕᐊᓱᖃᑎᒋᕙᒃᑲ, ᒐᕙᒪᑐᖃᒃᑯᑦ ᑮᓇᐅᔭᕐᒥᒃ 

ᐃᑲᔪᕐᓂᖃᕐᒪᑦ.  

 

ᑭᓯᐊᓂ ᐅᓇ ᖁᕕᐊᓇᓐᖏᔾᔪᑎᒋᕚ, ᓇᐅᔮᕐᒥᐅᑦ 

ᐃᓕᓐᓂᐊᕐᕕᐊᓗᖕᒥᒃ 

ᐃᓕᓐᓂᐊᕐᕕᒃᑖᕐᓂᐊᓚᐅᕋᓗᐊᖅᓱᑎᒃ 

ᑭᖑᕙᕆᐊᖅᑕᐅᓪᓗᓂ ᐲᖅᑕᐅᓪᓗᓂ ᑖᒃᑯᐊ 

ᑲᓇᑕᐅᑉ ᓈᓴᖃᑦᑕᖅᑕᖏᑦ ᐃᓕᓴᕆᔭᐅᖏᒻᒪᑕᖅᑲᐃ 

ᑲᓇᑕᒥ ᓄᓇᕗᑦ ᒐᕙᒪᒃᑯᖏᓐᓂᓪᓗ. 

ᐊᐱᖅᑯᑎᒃᓴᖃᕐᓂᐊᕋᓗᐊᖅᓱᖓ  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1992 

ᐊᐱᖅᓱᕐᓇᖅᓯᒃᐸᑦ ᖃᓄᐃᒻᒪᑦ ᓇᐅᔮᕐᒥᐅᑦ 

ᐊᖏᒡᓕᕙᓪᓕᓪᓗᐊᖅᑎᓪᓗᒋᑦ ᑲᓇᑕ ᓈᓴᖅᑕᐅᓯᒪᔪᑦ 

ᐃᓗᐊᓂ ᐃᓕᓐᓂᐊᕐᕕᐊᓗᒃᓴᖓᑦ ᐲᖅᑕᐅᓯᒪᕙ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑲᑎᒪᔨᑦ ᐅᖃᐅᓯᖏᑦ ᑲᑎᒪᔨᐅᔪᖅ ᖁᒡᓗᖅᑐᒥ ᒥᔅᑕ 

ᑕᑉᑑᓇ. 

ᕿᑎᕐᒥᐅᓂ ᐸᓂᑲᑉᖑᓇᕋᖅᑕᐅᔪᖅ - 

ᖁᕐᓗᖅᑑᒥ Hᐋᑭᖃᑦᑕᐅᑎᔪᐃᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᐱᒋᔭᖃᕈᒪᓪᓗᖓ ᖁᕐᓗᖅᑐᒥᐅᓂᒃ ᕼᐋᑭᕐᓂᕐᒧᑦ 

ᐱᕙᓪᓕᐊᓚᐅᕐᒪᑕ ᕿᑎᕐᒥᐅᑦ ᐸᓂᑲᑉ-

ᖑᓂᕋᖅᑕᐅᔪᒥ ᐅᓪᓗᓄᑦ ᐱᖓᓲᓂᐊᖅᑐᓄᑦ 

ᑰᒑᕐᔪᖕᒦᓐᖔᕐᓂᐊᖅᑐᑦ, ᐅᖅᓱᑐᒥᑦ, 

ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᖁᕐᓗᖅᑐᒥᑦ. ᒪᒥᐊᓇᖅ 

ᖁᕐᓗᖅᑐᒥᐅᑦ ᐃᑲᔪᕈᓐᓇᔾᔮᓐᖏᓇᑦᓯ.  

 

>>ᐃᓪᓚᖅᑐᑦ 

 

ᐅᖃᖅᑏ, ᑕᐃᒪᐃᑦᑑᑎᓪᓗᒍ ᑕᐃᒃᑯᐊ 

ᓯᐊᕐᕆᔮᕐᕕᒃᐳᑦ ᓄᓇᓕᕋᓛᒥᐅᑕᐅᑎᓪᓗᑕ 

ᖁᕕᐊᓇᖅᐳᖅ ᑕᐃᒪᓐᓇ ᐃᖃᐃᓕᓴᕐᓂᕐᒧᑦ 

ᐱᓐᖑᐊᕈᑎᒃᓴᖃᖅᑎᑕᐅᖃᑦᑕᕋᑦᑕ ᐃᒪᓐᓇ 

ᐱᕙᓪᓕᐊᓂᖃᖁᓪᓗᑕ ᒪᒃᑯᒃᑐᑦ. ᑕᐃᒪ ᑕᒪᕐᒥᒃ 

ᐃᓚᐅᓂᐊᖅᑐᑦ ᑲᔪᓯᑦᑎᐊᖁᕙᒃᑲ 

ᖁᔭᓐᓇᒦᕈᒪᓪᓗᒋᓪᓗ ᑕᒪᒃᑯᐊ ᐃᓕᓴᐃᔨ ᐊᒻᒪᓗ 

ᐊᐅᓚᑦᓯᔨᒋᔭᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐃᓚᐅᔪᒥᓇᕐᓕ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐃᖃᓗᖕᒥᐅᖅ ᒥᔅ ᐋᕆᐊᒃ. 

ᖁᔭᓕᓂᖅ ᐃᑲᔪᖅᑎᓕᒫᓂᒃ 

ᐃᑯᐊᓪᓚᕈᔾᔭᐅᓚᐅᖅᑐᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓛᒃᑰᖅᐸᒃᑲᓗ ᓂᕈᐊᖅᑕᐅᕝᕕᒋᓯᒪᔭᒃᑲ 

ᐃᖃᓗᖕᒥᐅᓪᓗ ᓄᓇᕗᒻᒥᐅᓕᒫᓪᓗ.  

 

ᐅᖃᖅᑎᑦᓯᔨ, ᑕᒫᓂ ᐱᓇᓱᐊᕈᓯᑦᑎᓐᓂ ᑕᕝᕙᓂ 

ᐃᖃᓗᖕᓂ ᐊᒃᓱᕈᕐᓇᖅᑐᒃᑰᖃᑦᑖᕋᑦᑕ 

ᐃᑭᑦᑐᖃᖅᑎᓪᓗᒍ ᐊᒥᓱᒻᒪᕆᖕᓂᒃ ᐃᓄᐃᑦ 

ᐃᒡᓗᖃᕈᓐᓃᖅᖢᑎᒃ. ᑭᓯᐊᓂᑦᑕᐅᖅ ᐃᓄᐃᑦ 

ᑭᒃᑯᑐᐃᓐᓇᐃᑦ ᐱᓕᕆᔪᓐᓇᕐᓂᖏᑦ ᐊᑲᐅᔪᒧᑦ 

ᑕᑯᒃᓴᐅᑦᑎᐊᕋᑖᕐᒪᑕ ᑕᒪᑐᓂ ᐱᓇᓱᐊᕈᓯᕐᒥ. 

ᖁᔭᓐᓇᒦᒻᒪᕆᒍᒪᕙᒃᑲ ᐅᓄᖅᑐᒻᒪᕆᐊᓗᐃᑦ ᑖᒃᑯᐊ 

ᐃᒡᓗᓴᖃᕈᓐᓃᖅᑐᑦ, ᐃᓛᒃ ᐃᒡᓗᖃᕈᓃᖅᑐᑦ 

ᐃᑲᔪᖅᑕᐅᑦᑎᐊᕋᑖᕐᓂᖏᑦ.  

 

ᑖᒃᑯᐊᓗ ᐃᖃᓗᖕᒥᐅᑦ ᑲᑎᒪᔨᖏᑦ ᒪᐃᔭᖓᑦ ᒫᑕᓖ 

ᕆᑦᕗᑦ, ᐱᓗᐊᖅᑐᒥᒃ ᖃᖅᑎᕆᔨᑦ ᐊᒃᓱᕈᒻᒪᕆᒃᖢᑎᒃ 

ᐱᓕᕆᖕᒪᑕ ᐅᓐᓄᐊᓕᒫ ᐅᓪᓗᓕᒫᖅ ᐊᒻᒪᓗ ᑖᒃᑯᐊ 

ᓯᓚᑦᑐᖅᓴᕐᕕᖕᒥ ᑕᑉᐱᑲᓂ ᐃᖅᑲᓇᐃᔭᖅᑎᖏᑦ 

ᐊᒃᓱᕈᕋᑖᕐᒥᖕᒪᑕ ᑲᒪᑦᑎᐊᕋᓱᒃᖢᑎᒃ 

ᐃᓕᓐᓂᐊᖅᑎᑕᒥᓂᒃ ᐃᒡᓗᖃᕈᓐᓃᖅᑐᓂᒃ 

ᐊᒃᓱᕈᒻᒪᕆᒃᖢᑎᒃ ᐃᑲᔫᑎᖃᕋᑖᕐᒥᖕᒪᑕ.  

 

ᐊᒻᒪᓗ ᐸᓖᓯᒃᑯᑦ ᐊᒃᓱᕈᐃᓐᓇᕆᓪᓗᑎᒃ ᐊᒻᒪᓗ 

ᐃᓄᓕᕆᔨᒃᑯᑦ ᑕᕝᕙᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᓂᕐᒧᑦ 

ᐱᓪᓗᑎᒃ ᐊᒃᓱᕈᖅᖢᑎᒃᑕᐅᖅ ᐱᓕᕆᕋᑖᕐᒪᑕ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐃᒡᓗᓕᕆᔨᒃᑯᓪᓗ 

ᑖᒃᑯᐊ.  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1993 

ᐊᒻᒪ ᐱᓗᐊᖅᑐᒥᑦᑕᐅᖅ ᓄᓇᓕᑦ 

ᐃᖃᓗᖕᒥᐅᑕᑐᐃᓐᓇᐃᑦ ᐃᓱᒪᒥᖕᓂᒃ 

ᐃᑲᔪᕆᐊᖅᓯᒪᖕᒪᑕ ᐃᓅᓯᕐᒧᑦ ᐃᑲᔪᕈᒪᓪᓗᑎᒃ 

ᑖᒃᑯᓂᖓ ᓇᒡᓕᒍᓱᖕᓂᕐᒥᒃ ᐱᓪᓗᑎᒃ. 

ᐊᒃᓱᒻᒪᕆᐊᓗᒃ ᖁᔭᒋᕙᒃᑲ ᑕᐃᒃᑯᐊ ᐃᓄᑐᐃᓐᓇᐃᑦ 

ᐃᑲᔪᕆᐊᖅᓯᒪᕋᑖᕐᒥᔪᑦ.  

 

ᐊᒻᒪᓗᑦᑕᐅᖅ ᓄᓇᐅᑉ ᐊᓯᐊᓂᑦ 

ᐃᑲᔪᖅᓯᒻᒪᕆᖕᒥᖕᒪᑕ ᐊᑯᑭᒃᑐᓂᑦ ᐃᑲᔪᕈᒪᓯᒪᔪᑦ 

ᐅᓄᖅᑐᒻᒪᕆᖕᓂᒃ ᓴᖅᑭᑎᑦᑎᓪᓗᑎᒃ ᐱᕋᑖᕐᒥᖕᒪᑕ 

ᐊᒻᒪ ᓄᓇᕗᑦ ᐊᓯᐊᓃᑦᑐᓂᒃ ᖃᓪᓗᓈᑦ 

ᓄᓇᖓᓐᓃᑦᑐᓂᒡᓘᓐᓃᑦ ᐃᑲᔪᑦᑎᐊᕈᒪᔪᑦ 

ᓴᖅᑭᕋᑖᕐᒪᑕ.  

 

ᑕᒪᒃᑯᐊ ᐅᓄᖅᑐᒻᒪᕆᐊᓗᐃᑦ ᑕᒪᕐᒥᒃ 

ᑕᐃᔪᓐᓇᓐᖏᑕᒃᑲ ᖁᔭᒋᑎᑉᐸᒃᑲ ᐃᖃᓗᖕᒥᐅᑦ. 

ᖁᔭᓇᒻᒪᕆᖕᒪᑦ ᑕᐃᒫᒃ ᓴᖅᑭᔮᖅᑎᑦᑎᓪᓗᑎᒃ 

ᓇᒡᓕᖕᓂᕐᒥᒃ ᐃᓅᖃᑎᖃᑦᑎᐊᕐᓂᕐᒥᒃ. ᐃᓛᒃ 

ᖁᔭᓐᓇᒦᒻᒪᕆᒃᐳᖓ.  

 

ᑖᒃᑯᐊᓗ ᐅᓄᕐᓂᖅᓴᐃᑦ ᐃᓕᓐᓂᐊᖅᑐᑦ 

ᐃᒡᓗᒃᓴᖃᕈᓐᓃᓚᐅᖅᑐᑦ ᑕᒪᕐᒥᒃ 

ᐃᒡᓗᖃᑦᑎᐊᖅᑎᑕᐅᓕᕐᒪᑕ ᒫᓐᓇᒧᑦ ᑎᑭᖦᖢᒍ. 

ᓂᕆᐅᑦᑎᐊᖅᐳᖓᓗ ᐃᓕᓐᓂᐊᖅᑕᖏᑦ 

ᑲᔪᓯᑦᑎᐊᕈᓐᓇᕐᓂᐊᖅᑐᑦ ᑕᒪᑐᒪᓂ.  

 

ᐊᒻᒪᓗᑦᑕᐅᖅ ᑖᒃᑯᐊ ᐃᓚᐃᖅᑐᑯᓗᐃᑦ ᓇᒡᓕᖕᓂᕐᒥᒃ 

ᑐᒃᓯᐊᓂᕐᒥᒡᓗ ᐃᓱᒪᒋᕙᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐊᒻᒪᓗᑦᑕᐅᖅ ᖁᔭᓕᖕᒥᔭᕗᑦ ᐆᒪᑎᑦᑎᓐᓂᒃ 

ᐃᓚᐅᖃᑕᐅᓚᐅᖅᑐᓄᒃ ᐃᑲᔪᖅᑎᓂ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᐃᐊᓕᐊᑦ. 

ᖁᑦᑎᑦᑐᒥ ᑲᑎᒪᔩᑦ ᑲᑎᒪᓂᖓᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᒃᓴᐅᕗᓯ ᑲᑎᒪᖃᑎᖃᓚᐅᕋᒪ 

ᖁᑦᑎᒃᑐᒥᐅᑦ ᑲᑎᒪᕕᔾᔪᐊᖓᓄᑦ ᒪᐃᔭᖏᓐᓂᓪᓗ 

ᓄᓇᓕᖏᑕ ᐊᖏᔪᖅᑳᖏᓐᓄᑦ. ᖁᕕᐊᓇᓚᐅᖅᑐᖅ 

ᐱᔭᕆᐊᑐᖕᒪᑦ ᐊᑕᐅᓯᑦᑕᐃᓇᕐᒥᖕ 

ᑲᑎᒪᖃᑎᒌᖃᑦᑕᐅᑎᓗᐊᓲᖑᖏᓇᑦᑕ 

ᑖᕙᓂᕐᒥᐅᑕᐅᔪᑎᒍᓐ.  

 

ᐱᖓᓱᓂᒃ ᐅᑭᐅᖑᓕᕐᒪᑦ ᐃᖏᕐᕋᔾᔪᑏᑦ 

ᐊᑭᑐᓗᐊᕐᓂᖏᓐᓄᑦ ᖃᖓᑦᑕᐅᑏᓐ. ᑖᓐᓇ 2008-ᒥ 

ᐱᒋᐊᓚᐅᖅᓯᒪᖕᒪᑦ ᑮᓇᐅᔭᒃᓴᐅᑎᓂ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ ᐱᒋᐊᖅᑎᑕᐅᓪᓗᓂ. ᖁᔭᓕᔪᒪᔭᕋ 

ᒥᔅᑕ ᑕᑉᑑᓇ ᐃᖅᑲᓇᐃᔭᕐᕕᖏᓪᓗ 

ᐊᒃᓱᕉᑎᒌᓐᓇᕐᒪᒋᑦ ᑕᒪᒃᑯᐊ.  

 

ᐅᓐᓄᒃ ᑲᑎᒪᓚᐅᕋᑦᑕ ᐱᒋᐊᖅᖢᑕ 6:00-ᒥ, 

ᐊᒃᓱᕉᑕᐅᑎᓪᓗᒍ ᑭᓯᐊᓂ ᑕᒪᓐᓇ 

ᐱᒋᐊᕈᓐᓇᖅᓯᓚᐅᕐᒪᑦ ᑖᒃᑯᐊ ᓄᓇᓖᑦ 

ᐊᖓᔪᖅᑳᖏᑦ Mayor-ᖑᓂᕋᖅᑕᐅᔪᑦ ᖃᓪᓗᓈᑎᑐᑦ 

ᐊᒻᒪᓗ ᐅᓪᓗᓕᒫᖅ ᑲᑎᒪᖃᑎᒋᓚᐅᖅᖢᒋᑦ 

ᑕᐃᒫᑦᓴᐃᓐᓇᖅᑕᐅᖅ ᑲᑎᒪᓚᐅᕐᒪᑕ. ᐅᓐᓄᒃ ᑕᐃᒪ 

ᐃᒡᓗᕈᓯᕐᒨᖃᑎᒋᓚᐅᖅᑕᒃᑲ ᑲᑎᒪᖃᑎᒋᔪᒪᓪᓗᒋᓐ 

ᑕᐃᒫᒃ ᓲᕐᓗ ᐊᒃᓱᕉᑎᒋᓗᒋᑦ ᒪᐃᔭᐅᔪᑦ ᓄᓇᓕᖕᓂ 

ᐊᐅᔪᐃᑦᑐᒥ, ᖃᐅᓱᐃᑦᑐᒥᓗ, ᐃᒃᐱᐊᕐᔪᒥᓗ 

ᑲᑎᒪᖃᑎᒋᓚᐅᖅᑕᒃᑳ. ᐊᒃᓱᕉᑎᖃᕐᒥᖕᒪᑕᑦᑕᐅᖅ 

ᓇᖕᒥᓂᖅ ᓄᓇᓕᖁᑎᖕᓂᑦ ᐃᑲᔪᖅᓯᖅᑐᑎᒃ 

ᓄᓇᓕᖕᒥᐅᖑᒐᒥᒃ ᑕᐃᒫᑦᓴᐃᓐᓇᖅ ᐊᐅᓚᕕᒃᓴᖓ 

ᓈᒻᒪᒃᓯᒐᓗᐊᖅᑎᓪᓗᒍ ᐅᓪᓗᒥ ᐅᕙᓐᓄᑦ  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1994 

ᑲᑎᒪᖃᑎᖃᕆᐊᖅᑐᓚᐅᖅᑐᑦ.  

 

ᐊᒃᓱᕈᕐᓇᖅᑐᖅ ᑕᒪᓐᓇ ᓇᓗᓇᓐᖏᑦᑐᖅ 

ᐃᖅᑲᓇᐃᔭᖅᑎᖏᓐᓄᑦ ᒥᔅᑕ ᑕᑉᑑᓇ 

ᑕᒫᓃᒍᓐᓇᖅᓯᑎᑕᐅᓕᓚᐅᖅᑐᓐ ᔮᓐ ᕼᐋᑭᓐᔅᓗ 

ᐊᒻᒪᓗ ᑯᓄᒡᓗ ᑕᐃᑲᓃᓚᐅᕐᒥᔪᖅ. 

ᐅᓐᓄᓕᕋᓗᐊᖅᑎᓪᓗᒍ, ᑲᑎᒪᖃᑎᒋᔭᕗᑦ 

ᐅᓐᓄᐊᖅᓰᒻᒪᕆᒃᖢᑕ ᐱᓕᕆᖃᑎᒌᒐᓱᐊᖅᖢᑕ 

ᒪᐃᔭᐅᔪᑦ ᑖᒃᑯᐊ ᓄᓇᓕᖕᓄᑦ ᐊᖏᔪᖅᑳᕆᔭᐅᔪᑦ 

ᐊᑭᑭᒡᓕᕚᓪᓕᖅᑎᑦᑎᒐᓱᐊᖅᖢᑎᖕ ᑖᕙᓂ 

ᖁᑦᑎᒃᑐᒥᐅᓂ ᐊᒃᓱᕉᑎᖃᓚᐅᕐᒪᑕ. ᑖᓐᓇ 

ᑲᑎᒪᖃᑎᒋᓚᐅᖅᑕᕗᑦ ᖁᔭᓕᔪᒪᔭᕋ ᑖᓐᓇ 

ᐃᖅᑲᓇᐃᔭᖅᑎᐅᔪᖅ ᒐᕙᒪᑎᒃᑯᓐᓄᓐ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒥᐅᓄᑦ, ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 202 - 3(3): 

ᖁᔭᓕᓂᖅ ᐱᔨᑲᑖᓂᑦ 

ᒥᑦᑎᒪᑕᓕᒻᒦᖔᖅᑑᓐᓂᒃ - ᓱᓵᓐ ᕿᓕᖅᑎ 

ᐊᒻᒪ ᑭᒻᐳᓕ ᐊᕐᓇᑦᑎᐊᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᑦ, ᐅᓪᓛᒃᑯᑦ ᐊᕐᓇᓕᐊᒃ. 

ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔪᖓ 

ᐃᓕᓴᖅᓯᔪᒪᓪᓗᖓ ᐊᒻᒪᓗ ᐱᒃᑯᒍᓱᒍᒪᓪᓗᖓ. 

ᐅᓪᓗᒥ ᐅᓪᓗᑐᐃᓐᓇᐅᖕᒪᑦ ᑖᒃᑯᐊ 

ᒥᑦᑎᒪᑕᓕᖕᒦᓐᖔᖅᓯᒪᔪᑯᓘᒃ ᐱᔨᑲᑖᕆᕋᑖᖅᑕᕗᑦ 

ᑭᒻᐳᓕ ᐊᕐᓇᑦᑎᐊᖅ ᐊᒻᒪ ᓲᓵᓐ ᕿᓕᖅᑎ ᐅᓪᓗᒥ 

ᑭᖑᓪᓕᖅᐹᖅᓱᕐᒪᑎᒃ ᑕᕝᕙᓂ ᐱᔨᑲᑖᖑᓪᓗᑎᒃ.  

ᖁᔭᒋᔪᒪᓪᓚᕆᒃᖢᒋᒃ ᐱᒃᑯᒋᔪᒪᓪᓗᒋᒡᓗ.  

 

ᐊᒻᒪᓗ ᑲᑎᒪᔨᐅᖃᑎᒃᑲ ᐅᔾᔨᕈᓱᓚᐅᖅᑐᒃᓴᐅᒐᔅᓯ 

ᐱᔨᑦᑎᕋᖅᑕᐅᓗᐊᒃᑲᓐᓂᕋᑖᕋᑦᑕ ᑖᒃᑯᐊ 

ᒥᑦᑎᒪᑕᓕᖕᒥᐅᑖᒃ ᐃᑲᔪᕆᐊᖅᓯᒪᓂᖏᓐᓄᑦ. 

ᐅᑯᐊᖑᒐᓗᐊᕆᕗᑦ ᐃᖃᓗᖕᒥᐅᑖᒃ 

ᐱᔨᑦᑎᕋᖅᑎᑯᓗᒃᐳᒃ, ᐃᒃᑯᐊᖑᓗᐊᒃᑲᓐᓂᕋᑖᕐᒪᑎᒃ 

ᖁᔭᓐᓇᒦᖅᖢᒋᑦ  

ᐊᒻᒪᓗ ᐱᒃᑯᒋᔪᒪᓪᓗᒋᒃ ᐊᒻᒪᓗ ᑲᔪᓯᑦᑎᐊᖁᓪᓗᒋᒃ 

ᐃᓕᓐᓂᐊᕐᓂᕆᔭᒥᖕᓄᑦ ᐊᒻᒪᓗ ᐃᓅᓯᕐᒥᓂ 

ᖃᓄᐃᖏᑦᑎᐊᕐᓗᑎᒃ ᒥᑦᑎᒪᑕᒪᓕᖕᒥ 

ᑕᑯᖃᑦᑕᕐᓂᐊᖅᐸᔅᓯᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 3-

ᒦᑦᑐᒍᑦ ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᑦᑎᓕᖕᒥᐅᖅ, ᐅᒡᔪᒃ. 

ᖁᔭᓕᓂᖅ ᐋᓐᓂᐊᖅᑐᓕᕆᔨᓂᑦ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᐄ, ᖃᐅᔨᒪᒐᑉᓯ 

ᐅᖃᕋᕼᐊᑦᑎᐊᖃᑦᑕᖏᑦᑐᖓ ᑖᑉᓱᒥᖓ 

ᒪᒥᐊᔾᔪᑎᖃᑦᑐᖓ. ᐃᖢᐊᖅᑎᑦᓯᒐᑉᑕ ᕼᐅᓕ 

ᐃᓚᒌᑎᒍᑦ. ᐅᖅᕼᐅᖅᑑᒥᐅᓄᑦ ᐅᑉᓗᒃᑰᑦᓯᐊᖅᐸᑉᓯ 

ᑕᓗᕐᔪᐊᕐᒥᐅᓄᓪᓗ.  

 

ᐃᑉᐸᒃᓴᖅ ᓂᕈᐊᖃᑕᐅᔪᖓ ᑕᐅᑐᑦᓯᐊᕋᑦᓯ. 

ᐅᓇᖅᖡᑦ ᑕᓗᕐᔪᐊᕐᓂᓪᓚᕆᒃ ᖁᔭᒋᔪᒪᕙᒃᑲ. 

ᐃᓕᕋᕼᐅᒃᑎᑦᓯᖃᑦᑕᖏᒻᒪᑕ ᑕᓗᕐᔪᐊᕐᒥᐅᑕᓂᒃ. 

ᐃᓕᕋᕼᐊᒃᑐᐊᓘᖕᒥᒃ ᑐᕼᐊᖅᕼᐃᒪᓕᓐᖏᓐᓇᒪ 

ᑕᓗᕐᔪᐊᕐᒥᐅᑕᒥᒃ. ᓄᓇᖅᕼᐃᒋᒐᑉᑯᑦ 

ᖁᔭᒋᑦᓯᐊᕈᒪᔭᕋ. ᖃᓄᕆᑦᑐᑐᐃᓐᓇᕐᓂᒃ 

ᑕᑯᖃᑦᑕᕐᒪᑕ ᒧᓇᖅᕼᐄᑦ ᐋᓐᓂᖅᑐᖃᕌᖓᑦ, 

ᐋᓐᓂᐊᖅᑐᖃᕌᖓᑦ, ᓄᕙᖕᓇᖅᑐᕐᓗ, 

ᐋᓐᓂᐊᕐᓇᖅᑐᕐᓗ ᑎᑭᐅᑎᔭᕌᖓᑦ 

ᐱᒑᖅᑐᐊᓘᑉᓗᑎᒃ ᐃᓄᖕᓂᒃ ᑲᒪᕼᐅᖃᑦᑕᕐᒪᑕ 

ᖁᔭᒋᑦᓯᐊᖅᑕᒃᑲ. 

 

ᐅᖅᓱᖅᑑᕐᒥᐅᑕᓪᓗ ᐅᑭᐅᖅ, ᒐᕙᒪᒃᑯᓐᓄᑦ 

ᕿᓄᕼᐃᓐᓇᖏᓪᓗᑎᒃ ᑲᑎᑦᓯᓪᓗᑎᒃ 

ᓄᓇᖅᑲᑎᒌᑦᑐᑦ ᓄᑕᕋᓐᓄᐊᕐᓂᒃ ᐃᐊᑦᒪᓐᑕᓐᒧᑦ 

ᖃᖓᑦᑕᕇᖅᕼᐃᖅᑎᑦᓯᒪᓕᕐᒪᑕ ᑖᓪᒡᕘᓇ ᐅᐱᒋᔭᒃᑲ 

ᐅᖅᓱᖅᑑᕐᒥᐅᑕᐃᑦ. ᑕᐃᓐᓇ ᐊᕐᓇᐅᔪᖅ 

ᐋᓐᓂᐊᖃᕐᒪᑦ ᐃᓗᐊᖅᕼᐊᖅᑕᐅᓇᕼᐅᐊᕐᒪᑦ 

ᒐᕙᒪᒃᑯᓐᓄᑦ ᕿᓄᕼᐃᖕᓇᖏᓪᓗᑎᒃ ᓄᓇᓖᑦ 

ᑲᑎᓪᓗᑎᒃ ᑖᑉᓱᒥᖓ ᐊᓈᓇᐅᔪᒥᒡᓗ ᐊᑖᑕᐅᔪᒥᒡᓗ 

ᐃᑲᔪᑦᓯᐊᕐᒪᑎᒃ. ᐄ, ᕿᓂᖅᑑᒐᓗᐃᑦᑕᐅᖅ 

ᒐᕙᒪᒃᑯᓐᓂᒃ ᑭᕼᐃᐊᓂ ᑕᓪᒡᕗᖓᑐᐃᓐᓇᖅ 

ᑐᕌᖅᑕᖏᑦᑐᐊᓘᖕᒪᑕ ᐃᓄᐃᑦ 

ᐊᖏᖅᑕᐅᖏᑦᑕᕌᖓᒥᒃ ᐱᒋᐊᕐᕕᒃᓴᒥᖕᓂᒃ ᑕᐃᑲᓂ 

ᓂᕈᐊᖅᑕᐅᕕᒋᔭᒻᓂᒃ  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1995 

ᕿᓂᖃᑦᑕᖅᑐᐊᓘᖕᒪᑕ ᖁᔭᒋᓪᓗᐊᖅᑕᒃᑲᑦ.  

 

ᒧᓇᖅᕼᐄᑦ ᓄᓇᕗᑦᒥ ᖁᔭᒋᕙᒃᑲ. ᒎᑎᐅᖏ’ᒪᑕ 

ᖃᐅᔨᒪᑦᓯᐊᕆᐊᖃᖅᑐᒍᑦ ᐅᕙᒍᑦ 

ᖃᓄᐃᖏᑉᐹᓪᓕᕐᓂᑦᑎᓐᓂᒃ 

ᕿᓂᖅᐹᓪᓕᕆᐊᖃᖃᑦᑕᖅᑐᒍᑦ ᑖᒃᑐᒥᒃ ᑕᑯᔪᒪᓪᓗᑕ. 

ᖃᓄᐃᖏᒃᑲᓗᐊᕐᓗᑕ ᖃᓄᐃᑉᐸᓕᐊᓂᕗᑦ 

ᖃᐅᔨᒪᖃᑦᑕᕐᓂᐊᕋᑦᑎᒍ. 

ᐅᑕᖅᑭᕼᐃᓐᓇᖃᑦᑕᖏᓪᓗᑕ ᐅᓇ ᐅᓐᓂᕐᓗᖕᓂᖅ 

ᐋᓐᓂᐊᕐᓂᕐᒧᑦ ᐱᕚᓪᓕᐅᑕᐅᓂᐊᖅᑰᓐᖏᒻᒪᑦ ᑖᑉᓇ 

ᐅᖃᐅᕼᐃᕆᔪᒪᓚᐅᕋᒃᑯ ᖁᔭᓇᖅᑯᑎᑦ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 3-

ᒦᑦᑐᒍᑦ ᒪᓕᒐᓕᐅᖅᑏᓐ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅᑕ ᓈᓴᐅᑎᖓ 5. ᐃᓕᑕᖅᓯᓂᖅ 

ᐳᓛᖅᑐᓂᒃ ᒪᓕᒐᓕᐅᕐᕕᖕᒥ. ᑲᑎᒪᔾᔪᑎᒃᓴᑦᑕ 

ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑯᓪᓕᕐᒥᐅᓄᑦ, ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 298 - 3(3): ᖁᑦᑎᓂᖅᓴᓄᑦ 

ᐃᓕᓐᓂᐊᕕᒃᓴᖅ ᓇᐅᔮᓂ ᖁᔭᓈᖅᑕᐅᓂᖓ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓛᑰᖅᐸᒋᓪᓗ. ᑕᐃᒪ ᐅᖃᓪᓚᖅᑲᐅᒐᒪ ᑕᐃᒃᑯᐊ 

ᒐᕙᒪᒃᑯᓐᓂᒃ ᐃᓕᑕᕆᔭᐅᓯᒪᒻᒪᖔᖅ ᓇᐃᓴᐃᓂᖅ 

ᐅᑭᐅᑦ ᑎᓴᒪᓐ ᐊᓂᒍᕌᖓᑕ ᓇᐃᓴᐃᕙᒻᒪᑕ 

ᑐᓴᐅᒪᑎᑕᐅᑦᑎᐊᕋᑉᑕ.  

 

ᓇᐅᔮᕐᒥᐅᓐᖒᖅ ᐊᒥᓱᓐᖑᖅᐸᓪᓕᐊᓛᖑᔪᑦ. ᑖᓐᓇ 

ᒐᕙᒪᓄᑦ ᐃᑲᔪᓐᓂᖃᑦᑐᖅ ᑮᓇᐅᔭᓄᑦ. 

ᑲᓇᑕᒥᐅᓗᒃᑖᓂᓪᓗ ᐃᓕᑕᕆᔭᐅᓯᒪᓪᓗᓂ.  

 

ᐊᒻᒪᓗ ᐅᐱᕐᖔᖑᓚᐅᖅᑐᒥ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ ᖃᐅᔨᒪᔪᖅ, ᐅᖃᖅᑎᑦᑎᔩ,  

ᓇᐅᔮᕐᒥᐅᑦ ᑕᐅᕗᖓ ᓴᓂᑭᓗᐊᕐᒨᓐᖓᐅᓚᐅᕐᒪᑕ 

ᐃᓕᓐᓂᐊᖅᑐᓕᕆᔨᓃᓐᖔᖅᖢᑎᒃ 

ᓇᐅᔮᕐᒥᐅᓃᓐᖔᖅᖢᑎᒃ ᓴᓂᑭᓗᐊᑉ 

ᐃᓕᓐᓂᐊᕐᕕᐊᓗᐊᓂᒃ ᑕᑯᔭᖅᑐᖅᑎᑕᐅᓪᓗᑎᒃ. 

ᐅᐱᓐᓇᕋᓂ ᓇᐅᔮᓂ ᐃᓕᓐᓂᐊᕐᕕᒃᑖᕈᒫᓕᕐᒪᑕ 

ᐅᐱᓐᓇᕋᓂ. ᐅᑉᐱᕆᓚᐅᖅᑕᕋ ᓇᐅᔮᕐᒥᐅᓄᑦ 

ᐅᑉᐱᕆᔭᐅᓚᐅᖅᑐᖅ ᒐᕙᒪᒃᑯᓐᓂᑦ ᑎᓕᔭᐅᒻᒪᑕ 

ᖃᖓᑦᑕᐅᑎᑖᖅᑕᐅᓪᓗᑎᒃ ᓇᐅᔮᕐᒥᐅᓪᓗ 

ᖃᐅᔨᒪᑦᑎᐊᓕᒃᖢᑎᒃ.  

 

ᑭᓯᐊᓂ ᑐᓴᖅᑎᑕᐅᓕᕐᒥᒐᑦᑕ ᑕᐃᓐᓇᒎᖅ 

ᐃᓕᓐᓂᐊᕐᕕᐊᓗᒃᑕ High School 

ᓴᓇᔭᐅᔾᔮᕈᓐᓃᕐᒪᑦ ᐊᒥᓱᓐᖑᖅᐸᓪᓕᐊᑦᑕᕋᓗᐊ 

ᐊᒥᓱᓐᖑᐸᓪᓕᐊᓛᖑᒐᓗᐊᖅᖢᑎᒃ ᓇᐅᔮᕐᒥᐅᑦ 

ᓄᓇᕗᓗᒃᑖᒥ.  

 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕆᒍᒪᕙᕋ 

ᐃᓕᑕᖅᓯᓯᒪᒐᓗᐊᖅᐲᓯ ᑲᓇᑕᐅᑉ ᐅᑭᐅᑦ ᑎᓴᒪᑦ 

ᖄᖏᕌᖓᑕ ᓈᓴᐃᓂᖏᓐᓄᑦ 

ᐊᒥᓱᓐᖑᖅᐸᓪᓕᐊᓂᖏᓐᓄᑦ ᑕᒪᓐᓇ 

ᒪᓕᒐᓱᒃᐱᓯᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒥᖅᐸᕋᓗ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ. ᐄ, ᑕᒪᒃᑯᐊ 

ᐃᒃᐱᒋᑦᑎᐊᖅᑕᕗᑦ ᐊᒻᒪᓗ ᖃᐅᔨᒪᓪᓗᒋᑦ ᑕᐃᒃᑯᐊ 

ᑐᓴᕐᕕᒃ ᐃᓕᓐᓂᐊᕐᕕᖕᒦᑦᑐᖅ ᐅᓄᖅᓯᕙᓪᓕᐊᓂᖏᑦ 

ᐃᓕᓐᓂᐊᖅᑏᑦ ᐃᓕᓴᕆᔭᐅᓯᒪᔪᑦ. 

ᓇᓗᓇᐃᖅᑕᐅᓯᒪᓪᓗᑎᒡᓗ ᐃᓕᓐᓂᐊᕐᕕᖕᒥᒃ  

ᐃᓕᓐᓂᐊᕐᕕᒃᑖᕆᐊᓖᑦ. 

ᖃᐅᔨᓴᖅᑕᐅᔭᕆᐊᖃᓕᖅᓯᒪᓪᓗᑎᒡᓗ 

ᐅᓄᖅᓯᕙᓪᓕᐊᓂᖏᑦ ᐱᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ)  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1996 

ᓯᕗᓪᓕᖅᐹᒥ ᐊᐱᖅᑯᑎᒐ, (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᖁᔭᓐᓇᒦᖅᐸᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒥᓂᔅᑑᔪᖅ ᑕᒪᓐᓇ ᐃᓕᑕᕆᓯᒪᑦᑎᐊᕐᒪᒍ. ᑕᐃᒪ 

ᐃᓕᑕᕆᓯᒪᓂᖓ ᖃᐅᔨᒪᓕᕋᑦᑎᒍ ᖃᓄᐃᒻᒪᑦ 

ᓇᐅᔮᕐᒥᐅᑦ ᐅᖃᐅᓯᕆᖅᑲᐅᖕᒪᒍ ᐃᒻᒥᓃᓐᖔᖅᖢᒍ 

ᐊᒥᓱᓐᖑᖅᐸᓪᓕᐊᔪᑦ ᖃᐅᔨᒪᔭᐅᔪᑦ, ᑐᑭᖃᑦᑐᑦ 

ᐃᓕᓐᓂᐊᖅᑐᑦ ᐊᒥᓱᓐᖑᖅᐸᓪᓕᐊᔪᑦ, 

ᐱᕈᖅᐸᓪᓕᐊᔪᑦ. ᐊᒻᒪ ᐃᓕᓐᓂᐊᕌᓂᖁᒐᓗᐊᕋᑦᑎᒍ, 

ᖃᓄᐃᒻᒪᑦ ᐃᓕᓐᓂᐊᕐᕕᒃᓴᖅ ᑕᐃᓐᓇ High 

School ᐲᖅᑕᐅᓚᐅᖅᐸ? ᐱᑕᖃᕈᓐᓃᖅᐸ ᓇᐅᔮᓂ 

ᓴᓇᔭᐅᓂᐊᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐸᕐᓇᒋᐊᓕᓚᐅᖅᑐᑦ ᑕᒪᑐᒥᖓ ᖃᐅᔨᓇᓱᒃᖢᑎᒃ, 

ᐱᖃᑎᖃᖅᖢᑎᒃ ᑖᒃᑯᓂᖓ ᒐᕙᒪᓕᕆᔨᒃᑯᓐᓂᒃ 

ᑕᐃᒃᑯᖓ ᓇᐅᔮᓄᑦ. ᑕᐃᑯᓐᖓᖅᖢᑎᒃ 

ᐅᑭᐊᒃᓵᖓᓂ 2010 ᖃᐅᔨᓴᕆᐊᖅᑐᖅᖢᑎᒃ 

ᐃᓕᓐᓂᐊᕐᕕᐅᑉ ᒥᒃᓵᓄᑦ.  

 

ᓯᕗᓪᓕᖅᐹᒥᒃ ᑖᓐᓇ ᐃᓕᓐᓂᐊᕐᓂᓕᕆᔨᒃᑯᑦ 

ᑕᐃᑯᖓ ᓇᐅᔮᓅᓚᐅᖅᓯᒪᔪᑦ ᓯᑎᐱᕆ 2010-

ᖑᓕᖅᑎᓪᓗᒍ ᐊᒻᒪ ᓱᓕ 

ᑕᐃᑯᓐᖓᖅᑐᖃᒃᑲᓐᓂᕆᓪᓗᓂ ᕖᕝᕗᐊᕆ 2011-

ᕙᐅᓕᖅᑎᓪᓗᒍ. ᑕᐃᒪᓕ ᑕᐃᑯᓐᖓᖃᑦᑕᖅᖢᑎᒃ 

ᖃᐅᔨᓕᓚᐅᖅᐳᑦ ᑕᐃᑲᓂ ᓇᐅᔮᓂ ᐃᓕᓐᓂᐊᕐᕕᖓ 

ᐃᓚᒋᐊᑐᐃᓐᓇᖏᓪᓗᒍ ᓄᑖᑦᑎᐊᒻᒪᕆᖕᒥᒃ 

ᐃᓕᓐᓂᐊᕐᕕᒃᑖᕆᐊᓖᑦ ᖃᐅᔨᓴᖅᑕᐅᓂᖅ ᒪᓕᒃᖢᒍ 

ᖃᐅᔨᔭᐅᓚᐅᖅᑐᖅ. ᐊᒻᒪᓗ 

ᕿᓚᒻᒥᐅᓂᖅᓴᐅᖁᓪᓗᒍ ᓴᓇᔭᐅᓂᕆᓂᐊᖅᑕᖓ 

ᐊᒻᒪ ᑮᓇᐅᔭᓂᒃ ᐊᑐᖏᓐᓂᖅᓴᐅᖁᓪᓗᑕ ᑕᐃᒪ 

ᓴᓂᑭᓗᐊᕐᒥᐅᑦ ᐃᓕᓐᓂᐊᕐᕕᖓᑕ ᐊᔾᔨᖓᓂᒃ 

ᐱᔪᒪᖕᒪᖔᑕ ᐊᐱᕆᔭᐅᓚᐅᕐᒪᑕ 

ᑕᑯᔭᖅᑐᖅᑎᑕᐅᓪᓗᑎᒡᓗ 

ᐃᓕᓐᓂᐊᕐᕕᒃᑖᓵᕆᓚᐅᖅᑕᖓᑕ ᓴᓂᑭᓗᐊᑉ. 

 

ᑭᓯᐊᓂ ᐊᐃᑦᑖᒻᒪᕆᐊᓘᒐᓗᐊᖅ ᑮᓇᐅᔭᐃᑦ 

ᐊᑐᖏᓐᓂᖅᓴᐅᔭᕆᐊᖃᓕᓚᐅᕋᑦᑎᒍ ᑕᒪᕐᒥᓕᒫᖅ 

ᐱᓕᕆᕝᕖᑦ ᑮᓇᐅᔭᓂᒃ ᓇᑲᑎᕆᒋᐊᖅᓯᒪᑎᓪᓗᒋᑦ 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕐᕕᒃᓴᐅᓂᕐᒧᑦ ᑕᐃᑲᓂ ᓇᐅᔮᓂᒃ 2012-

13  

ᐊᑭᑐᔫᑎᓄᑦ ᐲᖅᑕᐅᓚᐅᑲᓚᐅᕐᒪᑦ. ᑖᓐᓇᓕ ᑕᕝᕙ 

ᐃᓕᓐᓂᐊᕐᓂᓕᕆᔨᒃᑯᑦ ᑖᔅᓱᒥᖓ 

ᐃᓕᓯᒃᑲᓐᓂᕈᒪᖕᒥᔪᑦ 2013-14 ᐊᑭᑐᔫᑎᓄᑦ 

ᐸᕐᓇᖕᓂᖓᓄᑦ.  

 

ᓱᓕ ᒫᓐᓇ ᐱᓕᕆᖃᑎᖃᖅᑐᒍᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑖᒃᑯᓂᖓ 

ᒐᕙᒪᓕᕆᔨᒃᑯᓐᓂᒃ. ᖃᐅᔨᒪᔭᐅᑦᑎᐊᕐᒪᓂᓛᒃ 

ᑕᑕᓗᐊᓕᕐᓂᖓᓂᒃ ᐃᓛᒃ ᐸᖕᒥᐅᓗᐊᓕᕐᓂᖏᓐᓂᒃ. 

ᑕᐃᒃᑯᐊ ᒪᕐᕉᖕᓂᒃ ᑕᒫᓂᕐᕆᔫᖕᓂᒃ 

ᐃᓕᓐᓂᐊᕐᕕᒃᓴᐅᒃᑲᓐᓂᓚᐅᑲᖕᓂᐊᑑᖕᓂᒃ ᑕᕝᕙᓂ 

ᐅᑭᐊᒃᓵᖅ 2012 ᑕᐃᑯᓐᖓᖅᓯᓇᓱᒃᑐᑦ 

ᐸᖕᒥᐅᓗᐊᖁᓇᒋᑦ ᑕᐃᓐᓇ 

ᐃᓕᓐᓂᐊᕐᕕᒃᓴᐅᓂᐊᖅᑐᖅ ᓄᑖᖅ 

ᐱᓕᕆᐊᖑᓇᓱᖕᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑐᒡᓕᐊᓂ ᐃᓚᒋᐊᕈᑎᑦ ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᒫᑕᒻ 

ᒥᓂᔅᑕ. ᖁᔭᓐᓇᒦᖅᐸᕋ ᑖᑦᓱᒥᖓ ᑐᑭᓯᑎᑦᓯᐊᕐᒪᖓ. 

ᑕᐃᒪᒎᖅ ᐸᕐᓇᐃᖃᑎᖃᕐᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᓇᐅᔮᓂᖑᔪᒃᓴᐅᔪᖅ. 

ᐅᕙᖓᓕ ᐃᒃᑯᐊ ᐊᖅᑯᑎᒋᖃᑦᑕᕋᒃᑭᑦ ᕼᐋᒻᓚᒃᑯᑦ 

ᖃᓪᓗᓈᑐᖅᑲᐃ, prime public body ᑕᐃᒪᓐᓇ 

ᑕᐃᒍᖅᑕᐅᖅᑰᕐᒪᑕ ᓄᓇᓕᖕᓂ. ᐃᑉᐸᒃᓴᖅ 

ᑲᑎᒪᖃᑎᒋᓚᐅᕋᒃᑭᑦ ᐅᖃᓘᑎᒃᑯᑦ ᒪᐃᔭᖓᓪᓗ 

ᑎᑎᕋᖅᑎᖓᓪᓗ. ᑖᓐᓇ ᐅᒡᒍᐊᕆᒻᒪᒍ 

ᐃᓕᓐᓂᐊᕐᕕᒃ ᐅᒃᐱᓐᓇᖅᓯᑦᓯᐊᓚᐅᖅᓱᓂ 

ᐃᓕᓐᓂᐊᕐᕕᐊᓗᑦᓴᖅ ᑕᐃᒪ ᓇᐅᖑᑳᓪᓚᒃᖢᓂ. 

ᐊᒻᒪᓗ 2013-14 ᐅᖃᐅᓯᕆᖅᑰᕐᒪᒍ.  

 

ᐊᒻᒪᓗ ᖃᐅᔨᒪᒃᑎᐊᖅᖢᓂᒋᑦ 

ᐊᒥᓱᓐᖑᖅᐸᓪᓕᐊᓂᖏᑦ. ᑮᓇᐅᔭᓕᐅᓐᓂᕐᒥᓗ 

ᐅᖃᕐᒪᑦ, ᓇᐅᔮᕐᒥᐅᑦ ᐊᖑᓇᓱᒍᓐᓇᖅᐹᓪᓕᕐᓂᖏᑦ 

ᑮᓇᐅᔭᓕᐅᕈᓐᓇᕐᓂᕐᒧᑦ ᐃᑲᔪᕐᓂᖏᓐᓄᑦ ᒐᕙᒪᒃᑯᑦ. 

ᑕᐃᒪᖃᐃ ᐅᖃᖃᑎᒋᔪᓐᓇᖅᐹᖓ, ᐊᑏ, ᑕᒫᓂ 

ᐊᕐᕌᒎᓛᖅᑐᒥ, ᐊᑏ ᐃᓕᔭᐅᓯᒪᓪᓚᕆᓐᓂᐊᖅᐳᖅ 

ᐲᖅᑕᐅᓯᒪᖏᓪᓗᓂ ᑮᓇᐅᔭᖅᑐᕈᑎᒃᓴᓂ, 

ᐲᖅᑕᐅᓯᒪᖏᓪᓗᓂ ᐱᕙᓪᓕᐊᓂᕐᒧᑦ. ᓇᐅᔮᕐᒥᐅᑦ 

ᐊᒥᓲᓛᖑᐃᓐᓇᕐᓂᐊᕐᒪᑕ 2011-ᒥᑦ ᐱᒋᐊᕐᓗᒍ 

2015-ᒧᑦ ᑲᓇᑕᐅᑉ ᐃᔨᐊᑕ ᐊᑖᓂ. ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1997 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓕᓴᕆᔭᐅᓯᒪᑦᑎᐊᕐᒪᑕ 

ᐊᐃᑦᑖᕈᓱᖃᑕᐅᓯᒪᔪᒻᒪᕆᐊᓘᓚᐅᖅᑐᒍᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑖᒃᑯᐊ ᐊᑭᑐᔪᓂᒃ 

ᐊᑐᓐᖏᓗᐊᑲᐃᓐᓇᕋᓱᒃᑎᓪᓗᑕ ᑕᐃᑦᓱᒪᓂ 

ᑭᖑᕙᕆᐊᕆᐊᖃᓕᕋᑦᑎᒍᑦ. ᐊᐃᑦᑖᖑᒐᓗᐊᖅ. 

ᑭᓯᐊᓂᑦᑕᐅᖅ ᑕᒫᓂ ᑭᖑᓪᓕᕐᒥ 2012-2013-ᒥ 

ᐸᕐᓇᓪᓚᕆᒃᑕᕗᑦ. ᑐᑭᓯᐅᒪᑦᑎᐊᓪᓚᕆᒃᑲᑦᑎᒍ 

ᓇᐅᔮᑦ ᓄᑖᒥᒃ ᐃᓕᓐᓂᐊᕐᕕᒃᑖᕆᐊᓕᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 

ᐱᖓᔪᐊᓐᓂ ᐃᓚᒋᐊᕈᑎᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᑐᓵᑦᓯᐊᕈᓐᓃᓚᐅᓲᖑᒐᒪ ᐃᓛᓐᓂ 

ᐃᓐᓇᓐᖑᓕᒧᖅᑲᐃ. ᐅᖃᖅᑎᑦᓯᔨ, 2012-ᒥᒃ 

ᐅᖃᐅᓯᖃᖅᑲᐅᕚ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐸᕐᓇᒃᑕᐅᓂᕆᓂᐊᖅᑕᖓ 

ᐃᓕᔭᐅᓇᓱᖕᓂᐊᕐᓂᖓ 2012-13-ᒧᑦ. 

ᐲᖅᑕᐅᓚᐅᕐᓂᖓ ᐅᓂᒃᑳᕆᖅᑲᐅᔭᕋ. ᑕᕝᕗᖓᓕ 

ᐃᓕᔭᐅᓂᐊᖅᖢᓂ 2013-14 ᐊᑭᑐᔫᑎᓄᑦ 

ᐸᕐᓇᒃᑕᐅᓂᖓᓄᑦ.  

 

2012-ᒥ ᐅᑭᐊᒃᓵᖅ ᒪᕐᕉᖕᓂᒃ ᑕᒫᓂᕐᕆᔫᖕᓂᒃ 

Portable-ᓂᕋᖅᑕᐅᔪᓂᒃ ᐃᓕᓯᔪᖃᕐᓂᐊᖅᑐᖅ 

ᐸᖕᒥᐅᓗᐊᕐᓂᖓ ᐱᓪᓗᒍ ᐃᓕᓐᓂᐊᕐᕕᒃ ᑕᐃᓐᓇ. 

ᐸᕐᓇᒃᑕᐅᕙᓪᓕᐊᓂᖓ ᓴᓇᔭᐅᓂᒃᓴᖓᓄᑦ 

ᐱᓕᕆᐊᖑᓂᖓᓂᑦ ᐱᓪᓗᒍ ᒪᕐᕉᖕᓂᒃ  

ᐃᓕᓐᓂᐊᕐᕕᒃᓴᐅᓂᐊᖅᑑᖕᓂᒃ Portable-ᓗᑎᒃ 

ᐸᖕᒥᐅᔾᔭᐃᒃᑯᑕᐅᓗᑎᒃ ᐅᑭᐊᒃᓵᖅ 2012 ᑕᐃᑯᖓ 

ᐃᓕᓯᔪᖃᕐᓂᐊᖅᑐᖅ.  

 

ᑕᒪᓐᓇ ᖃᐅᔨᒪᑦᑎᐊᕋᑦᑎᒍ ᐅᒃᐱᕆᑦᑎᐊᖅᖢᒍᓗ 

ᐃᓕᓐᓂᐊᕐᕕᒃᑖᕆᐊᓕᒃ ᓇᐅᔮᑦ. ᐊᒻᒪᓗ ᑖᓐᓇ 

ᐱᓕᕆᐊᖑᕙᓪᓕᐊᓂᐊᖅᑐᖅ ᑕᐅᕙᓂ 2013-14. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. 

ᑲᑎᒪᔾᔪᑎᒃᓴᓂ ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 299 - 3(3): ᐱᖁᔭᒃᓴᖅ C-10 

ᐊᐴᑎᕗᖅ ᐃᓄᐃᑦ ᖃᐅᔨᒪᔭᑐᖃᖓᓂᒃ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᓯᖅ ᑐᕌᖅᑎᒍᒪᔭᕋ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᓇ ᐊᐱᖅᑯᓯᕆᔪᒪᔭᕋ ᑕᐃᓐᓇ ᒪᓕᒐᓕᐅᕐᕕᔾᔪᐊᒥᑦ 

ᑳᓇᑕᒥ ᐱᓕᕆᐊᖑᕙᓪᓕᐊᔪᖅ ᒪᓕᒐᒃᓴᖅ 

ᓈᓴᐅᑎᓕᒃ ᐱᖁᔭᒃᓴᖅ C-10. ᑕᒪᑦᓱᒪ ᒥᔅᓵᓄᑦ 

ᖃᓄᐃᓘᖅᐸᓕᐊᖕᒪᖔᑕ ᑕᒫᓂ ᓄᓇᑦᑎᓂ 

ᐃᖅᑲᖅᑐᐃᕕᖕᒧᑦ ᐃᖅᑲᑐᖅᐃᕕᓕᕆᓂᕐᒧᑦ ᒥᓂᔅᑑᔫᑉ 

ᐃᖅᑲᓇᐃᔭᖅᑎᖏᑦ? ᑕᒪᓐᓇ ᓂᕆᐅᓇᕐᖓᑦ 

ᓂᕆᐅᒋᔭᐅᓪᓗᓂ ᑲᓇᑕᒥᐅᖑᖃᑎᑦᑎᓐᓄᑦ 

ᐅᑭᐅᑕᖅᑐᒥᐅᖁᑎᓕᒫᑎᓂᓪᓗ ᑎᒍᔭᐅᖃᑦᑕᖅᑐᑦ 

ᐃᓄᒋᐊᒃᓯᕙᓪᓕᐊᓂᐊᖅᑐᒋᔭᐅᓪᓗᑎᑦ ᐊᒻᒪᓗ 

ᑕᐃᒪᐃᑎᑦᑎᓇᓱᑦᑑᔮᖅᑐᓂ.  

 

ᑕᒪᓐᓇ ᖃᓄᖅ ᐱᓕᕆᐊᖑᕙᓪᓕᐊᖕᒪᖔᖅ 

ᑐᑭᓯᑎᑦᑎᒍᓐᓇᖅᑳ ᑕᕝᕙᓂ ᐃᓪᓗᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ, ᑖᓐᓇ 

ᐊᐱᕆᒻᒪᑦ. ᑖᓐᓇ ᐱᒻᒪᕆᐅᔪᒥᑦ ᐊᐱᕆᒻᒪᑦ. ᑖᓐᓇ 

ᐱᔾᔪᑎᒋᓪᓗᒍ ᐱᖁᔭᒃᓴᖅ C-10 ᐅᖃᕐᕕᒋᓯᒪᔭᒃᑲ 

ᑖᒃᑯᐊ ᑕᒪᒃᑭᒃ ᒐᕙᒪᑐᖃᒃᑯᑦ ᒥᓂᔅᑕᖓ ᐊᒻᒪᓗ 

ᓴᓇᔪᓕᕆᔨᒃᑯᑦ ᒥᓂᔅᑕᖓᑦ ᑲᑎᒪᕋᑖᓚᐅᕋᑦᑕ 

ᐱᓇᓱᐊᕈᓯᐅᓚᐅᖅᑐᓂ ᐊᒻᒪᓗ senate 

committee-ᖏᓐᓄᑦ ᑲᑎᒪᔨᕋᓛᖏᓐᓄᑦ 

ᐅᖃᓕᒪᓯᒪᓪᓗᖓ ᑖᓐᓇ ᐱᔾᔪᑎᒋᓪᓗᒍ ᐱᖁᔭᒃᓴᖅ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1998 

C-10. ᖃᓄᕐᓗ ᑖᒃᑯᐊ ᑐᓴᕈᓯᒪᔪᑦ 

ᐊᑦᑐᐃᓂᐊᕐᒪᖔᑦ ᐱᖁᔭᒃᓴᖅ C-10. 

 

ᐊᒥᓲᓂᖅᓴᓂᑦ ᐊᓄᓪᓚᔅᓰᕕᖕᒨᖅᓯᒋᐊᖃᕐᓂᐊᕋᑦᑕ 

ᒪᓕᓪᓗᒋᑦ ᓄᑖᑦ ᒪᓕᒐᐃᑦ. ᑕᐃᒪ 

ᐊᓄᓪᓚᒃᓰᕕᖃᕆᐊᖃᕐᓂᐊᕋᑦᑕᓗ ᐊᒻᒪᓗ 

ᐃᓱᒫᓘᑎᖃᕐᓂᕋᖅᑐᖓ ᐅᖃᓚᐅᖅᑐᖓ, ᐃᒪᓐᓇ 

ᖃᓄᖅᑑᕈᓐᓇᕐᓂᕗᑦ ᑎᒍᔭᐅᓂᐊᕐᒥᖕᒪᑦ ᓲᕐᓗ 

ᐃᖅᑲᖅᑐᐃᕕᐅᑉ ᓯᓚᑖᒍᑦ 

ᐋᖅᑭᒃᓱᐃᕋᓱᐊᕈᓐᓇᕐᓂᖅ. ᑮᓇᐅᔭᖅᑖᕆᐊᖃᕋᑦᑕ 

ᑖᒃᑯᓄᖓ ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᓴᖅᑭᔮᕈᑎᒃᓴᓂᑦ ᐊᒻᒪᓗ ᐃᑲᔪᖅᑐᐃᔾᔪᑎᒃᓴᓂ 

ᐱᓂᕐᓗᒃᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ ᒥᔅᑕ ᐅᓲᑖᐱᒃ  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑖᑦᓱᒪ 

ᑭᐅᒻᒪᖓ ᒥᓂᔅᑑᑉ. ᑕᒪᓐᓇᐃᓛᒃ 

ᓂᕆᐅᒋᔪᒪᖏᒃᑲᓗᐊᖅᑐᒍ 

ᐱᐅᓯᑎᑉᐸᓪᓕᐊᖔᕈᒥᓇᕋᓗᐊᖅᑎᓪᓗᒍ 

ᓂᕆᐅᒍᑎᕗᑦ ᐊᒥᓱᕈᖅᐸᓪᓕᐊᓂᐊᖅᑐᓂ 

ᑕᑯᓐᓇᓇᑦᑕᐅᑎᒋᒻᒪᑦ ᑕᐃᓐᓇ ᐅᖃᖅᓯᒪᓂᖓᒪ, 

ᑳᓇᑕᒥᐅᖑᖏᑯᑦᑕ ᓂᕆᐅᒋᒐᔭᓐᖏᑕᕋᓗᐊᕗᑦ, 

ᑳᓇᑕᒥᐅᓕᒫᓄᑦ ᑐᕌᖓᒻᒪᑦ. 

 

ᑕᒫᓂ ᐸᕐᓇᐸᓪᓕᐊᑎᓪᓗᓯ ᐃᓄᐃᑦ ᐱᖅᑯᓯᖓ 

ᐊᑐᖅᑕᐅᕙᓪᓗᑎᑕᐅᒋᐊᕐᓂᐊᓕᕋᓗᐊᕐᒪᖔᖅ 

ᑎᒍᔭᐅᖃᑦᑕᖅᑐᓂᑦ ᓂᕆᐅᓐᓂᕆᔭᕗᑦ 

ᓱᕐᕋᓗᐊᕐᓂᐊᖏᒻᒪᑦ ᐃᓄᑦᑕᐅᖅ ᑕᒪᒃᑯᓂᖓ 

ᐱᑦᑎᐊᓐᖏᑎᒋᔭᒥᓂᕐᒥᓂᒃ ᐱᐅᓯᑐᖃᕐᒥᓂ 

ᐊᑐᕈᓐᓇᐸᒃᑲᓗᐊᕐᒥᒻᒪᑕ ᑕᒪᓐᓇᖃᐃ ᐃᓄᐃᑦ 

ᐊᐅᓚᑦᑎᓂᑐᖃᖓ ᐃᓕᓴᕆᔭᐅᓯᒪᓂᐊᕋᓗᐊᑉᐹ 

ᑕᕝᕙᓂ ᒪᓕᒐᓕᕆᓂᕐᒥᑦ ᑕᒪᓐᓇ 

ᐱᒋᐊᓚᐅᖅᑳᑎᓐᓇᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᒪᓕᒐᓕᕆᓂᕐᒧᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕆᕙᕋ ᐊᐱᕆᔪᖅ 

ᑖᓐᓇ ᐃᓱᒫᓘᑎᖃᕐᒪᓪᓗ. ᒪᓕᒐᓕᕆᔨᒃᑯᑦ 

ᐃᓚᓕᐅᔾᔨᓇᓱᐊᓲᖑᖕᒪᑕ ᐃᓄᐃᑦ ᐅᒃᐱᕆᔭᖏᓐᓂ 

ᑕᒫᓂ ᐃᖅᑲᖅᑐᐃᓂᓕᕆᑎᓪᓗᒋᑦ. ᓄᓇᕗᑦ 

ᐃᖅᑲᖅᑐᐃᔨᖏᓪᓘᓐᓃᑦ ᑕᐃᒪᐃᓘᖃᑦᑕᕐᖓᑕ 

ᐊᒻᒪᓗ ᑲᔪᓯᓯᒪᓂᐊᖅᑐᒍᑦ ᑕᒪᓐᓇ ᐋᖅᑭᑦᓯᒪᔪᖅ 

ᐊᑐᕐᓗᒍ. ᑖᒃᑯᐊᑦᑕᐅᖅ ᐃᓱᒫᓘᑎᒋᔭᕗᑦ 

ᐅᖃᐅᓯᕇᓐᓇᕐᓂᐊᖅᑕᕗᑦ ᑖᓐᓇ ᐱᖁᔭᒃᓴᖅ C-10 

ᐱᔾᔪᑎᒋᓪᓗᒍ ᐃᖅᑲᖅᑐᐃᕕᑦᑎᓐᓄᑦ.  

 

ᓯᕗᒧᐊᒃᐸᓪᓕᐊᒍᒪᒍᑦᑕ ᑖᒃᑯᐊ ᓲᕐᓗ ᑲᖏᖅᖠᓂᕐᒥᑦ 

ᑕᐃᓐᓇ ᐊᓄᓪᓚᒃᓰᕕᐅᓂᐊᖅᑐᖅ ᑖᓐᓇ 

ᐊᒥᓲᓂᖅᓴᓂᑦ ᐃᑲᔪᖅᑕᐅᔾᔪᑎᖃᕐᓂᐊᕐᖓᑦ, ᐃᓄᐃᑦ 

ᐃᓕᖅᑯᓯᖏᓐᓄᑦ ᐃᓚᖃᕐᓗᑎᑦ ᑕᐃᑲᓂ 

ᒪᒥᓴᖅᐸᓪᓕᐊᔾᔪᑏᑦ ᑲᖏᖅᖠᓂᕐᒥᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄ ᒪᓕᒐᓕᐅᖅᑎ. ᒥᔅᑕ ᑰᓕ.  

 

ᐊᐱᖅᑯᑦ 300 - 3(3): ᐊᓯᐊᒍᑦ 

ᐆᒻᒪᖁᑎᓕᐅᕈᑎᓄᑦ ᐊᑐᐊᒐᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ 

ᐊᐱᖅᑯᑎᖃᕈᒪᓪᓗᖓ ᓯᕗᓕᖅᑎᒧᑦ. ᑕᐃᒃᑯᐊ 

ᐃᓚᖏᑦ ᑕᐃᖅᑲᐅᓪᓗᒋᑦ ᐊᑭᑐᓗᐊᕈᑕᐅᖃᑦᑕᖅᑐᑦ 

ᑕᒪᑐᒪ ᐅᖅᓱᐊᓘᑉ ᒥᒃᓵᓄᑦ ᓄᓇᕗᑦᒥ 

ᐊᖑᓇᓱᒃᑎᓄᑦ ᐊᒻᒪ ᓇᖕᒥᓂᖃᖅᑐᓄᑦ. 

ᖃᓄᐃᒻᒪᓪᓕ energy ᐊᑭᑐᔪᕐᔪᐊᒻᒪᕆᐊᓘᑎᓪᓗᒍ 

ᑕᒪᒃᑯᐊ ᐃᑲᔪᕐᔫᒥᐅᑕᐅᒋᐊᖃᖅᑐᑦ proirity-

ᒋᔭᐅᓐᖏᓚᑦ ᓄᓇᕗᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1999 

ᒐᕙᒪᐅᖃᑎᒌᓕᕆᔨᓐᓄᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᖕᒪᑦ 

ᓂᕈᐊᖅᑕᐅᖃᑎᒋᓯᒪᔭᕋ. ᓄᓇᕗᓕᒫᑦᑎᐊᖅ ᑕᒪᓐᓇ 

ᐅᖅᓱᐊᓗᖕᓂᑦ ᐊᕙᑎᑦᑎᓐᓄᑦ ᓱᕈᕐᓇᖅᑐᓂᒃ 

ᐊᑐᕋᑦᑕ. ᐱᕕᒡᔪᐊᕆᔭᐅᖕᒥᔪᖅ ᑖᓐᓇᓗ 

ᓂᕈᐊᖅᑕᐅᖃᑎᒋᓯᒪᔭᕋ ᓇᓗᓇᐃᕆᑦᑎᐊᕈᓐᓇᕐᒥᔪᖅ 

ᑕᕝᕙᓂ ᑖᒃᑯᓇᓂ ᖃᓄᖅᑑᕋᓱᖕᒪᑕ ᑕᒪᒃᑯᓂᖓ 

ᐅᖅᓱᐊᓗᖕᒥᒃ ᐊᑐᖏᓪᓗᓂ ᐊᑐᖏᓐᓂᖅᓴᐅᓗᓂ 

ᐅᖅᓱᐊᓗᖕᒥᒃ ᓄᑭᓪᓚᐅᑎᓂᒃ ᐱᔪᓐᓇᕐᒪᖔᑕ.  

 

ᐊᔾᔨᒌᖏᑦᑐᓂᒃ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐃᒪᖅ 

ᐊᑐᕐᓗᒍ ᖃᐅᔨᓴᖅᐸᓪᓕᐊᒋᓪᓗᑎᒡᓗ, ᓯᕿᓂᖅ 

ᐊᑐᕐᓗᒍ ᐅᕝᕙᓘᓐᓃᑦ ᐊᓄᕆ. ᑕᒪᒃᑯᐊ ᐊᓯᖏᑦ 

ᐅᖅᓱᐊᓗᒃᑐᕆᐊᖃᖏᑦᑐᑦ 

ᖃᐅᔨᓴᖅᑕᐅᕙᓪᓕᐊᓯᒪᔪᑦ ᑕᒪᑐᒪᓂ 

ᐊᑐᓗᐊᕈᓐᓃᖅᐸᓪᓕᐊᖁᔪᓐᓇᕋᓗᐊᕋᖅᑕ 

ᓯᕗᓂᑦᑎᓐᓂ.  

 

ᑭᓯᐊᓂ ᒫᓐᓇ ᐱᒋᐊᓕᓵᖅᑐᓃᖅᑰᔨᒐᑦᑕ ᓱᓕ 

ᐃᒪᕐᒨᖅᑐᒥᒃ ᓄᑭᓪᓚᐅᑎᖃᖏᖦᖢᑕ 

ᐸᕐᓇᒃᑕᐅᓂᒃᓴᖏᓐᓂᒃ ᒫᓐᓇᒥ ᑕᒫᓃᒃᑲᑦᑕ ᑕᒪᑐᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ 

ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓇᓗᓇᐃᖅᓯᐊᖅᑲᐅᒐᒪ ᓱᒻᒪᑦ ᒐᕙᒪᒃᑯᑦ ᑕᒪᓐᓇ 

ᐆᒪᖅᑯᑎᓕᕆᓂᖅ ᐃᒪᓐᓇ 

ᓯᕗᓪᓕᐅᑎᓯᒪᓐᖏᓐᓂᖏᓐᓂᒃ. ᑖᓐᓇ 

ᐊᐱᖅᑯᑎᒋᖅᑲᐅᔭᕋ ᐱᔾᔪᑎᒋᓪᓗᒍ ᖃᖓ ᑖᓐᓇ 

ᓯᕗᓕᖅᑎ ᑐᓴᖅᑎᑦᓯᓂᐊᖅᑲ ᑕᒪᓐᓇ 

ᐆᒻᒪᖅᑯᑎᓕᕆᓂᖅ ᐊᑭᑭᓪᓕᒋᐊᕈᑏᓪᓗ ᑖᒃᑯᐊ 

ᓯᕗᓪᓕᐅᔾᔭᐅᓂᖏᓐᓂᒃ? ᑖᓐᓇ ᒥᓂᔅᑕ, 

ᒥᓂᔅᑕᖁᑎᖏᓪᓘᓐᓃᑦ ᑖᒃᓱᒥᖓ ᐊᑐᐊᒐᕐᒥᒃ 

ᑐᓴᖅᑎᑦᓯᓂᐊᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᖁᑦᑎᖕᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ  

ᒐᕙᒪᐅᖃᑎᒌᒃᑐᓕᕆᓂᕐᒧᑦ ᒥᓂᔅᑕ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᐱᕕᒡᔪᐊᕆᖕᒥᒐᑦᑎᒍ 

ᐱᕕᒡᔪᐊᕆᓂᑯᒧᑦᑕᐅᖅ ᐱᒋᐊᕈᑎᒃᓴᓂᒃ ᑕᕝᕙᓂ 

ᓲᕐᓗ ᐃᖃᓗᐃᑦ ᑕᐅᑐᓐᖑᐊᕐᓗᒍ ᐃᒪᕐᒧᑦ, ᑰᖕᒧᑦ 

ᓄᑭᓪᓚᐅᑎᓕᐅᕋᓱᖕᓂᕐᒥᒃ ᒫᓐᓇ ᖃᐅᔨᓴᒻᒪᕆᖕᒪᑕ 

ᑖᒃᑯᐊ ᒥᓂᔅᑕᕆᔭᒃᑲ. ᑕᒪᓐᓇ ᐱᕕᒡᔪᐊᖑᖕᒪᑦ 

ᐊᒻᒪᓗ ᑕᒪᓐᓇ ᐅᖃᐅᓯᐅᑦᑎᐊᓚᐅᕐᓗᓂ ᖃᓄᖅ 

ᐊᑐᐊᒐᖃᕐᓂᐊᕐᒪᖔᑦ ᑖᐃᒃᑯᐊ ᒪᓕᒡᓗᒋᑦ ᐃᑯᒻᒪᑏᑦ 

ᐃᓗᐊᓂ ᐅᖃᖅᓯᒪᖕᒪᑕ 

ᐊᑐᓕᖅᑎᑕᐅᕙᓪᓕᐊᓇᓱᒋᐊᖃᖕᒪᑕ ᑕᐃᒃᑯᐊ 

ᐃᑯᒻᒪᑏᑦ ᐃᓗᐊᓃᑦᑐᑦ. ᑕᒪᓐᓇ ᐱᕕᒡᔪᐊᖑᓂᖓᓄᑦ 

ᑕᑯᓇᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓗᐊᖅᑕᕋ ᑕᒪᒃᑯᐊ conventional 

energy ᑕᐃᔭᐅᖕᒪᑦ ᓲᕐᓗ Hydro ᐅᖃᐅᑎᒋᔭᑎᑦ 

ᐃᒪᕐᒨᖅᑐᑦ. ᐊᒻᒪ ᐃᓚᖏᑦ ᓄᓇᕗᑦᒧᑦ 

ᑎᑭᐅᑎᔪᐃᓐᓇᐅᔾᔮᖏᑦᑎᐊᒻᒪᕆᒃᖢᑎᒃ. ᒐᕙᒪᒃᑯᑦ 

ᐃᖅᑲᖅᓴᕆᐊᖃᖅᑰᕐᒪᑕ ᐊᓯᖏᓐᓂᒃ 

ᕿᒥᕐᕈᒃᑲᓐᓂᕆᐊᖃᖅᑰᖅᑐᒍᑦ ᑕᒪᒃᑯᐊ ᑖᓐᓇ 

ᐱᔾᔪᑎᒋᓪᓗᒍ ᑖᓐᓇ ᐊᑐᐊᒐᖅ 

ᓇᓗᓇᐃᑦᑎᐊᖅᓯᒪᓂᐊᖅᐸᑦ ᖃᖓᒃᑯᒃᑭᐊᖅ 

ᑕᕝᕗᖓ ᐅᖃᐅᑎᒋᔪᓐᓇᕈᒫᖅᐸᐅᒃ ᑲᑎᒪᕝᕕᒻᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᖁᑦᑎᖕᓂᖅᐹᑦ ᑲᑎᒪᔨᖏᓐᓄᑦ 

ᒐᕙᒪᐅᖃᑎᒌᒃᑐᓕᕆᓂᕐᒧᓪᓗ ᒥᓂᔅᑕ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕇᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᓄᑭᓪᓚᐅᑎᓕᐅᕐᓂᖅ 

ᐅᖅᓱᐊᓗᖕᒥᒃ ᐊᑐᖏᓐᓂᖅᓴᐅᓗᓂ ᒫᓐᓇ 

ᖃᐅᔨᓴᖅᑕᐅᓪᓚᕆᖕᒪᑦ ᓴᖅᑭᑉᐸᓪᓕᐊᓛᖁᓪᓗᒍ  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2000 

ᐊᑲᐅᓂᖅᐹᖅ ᓄᓇᕗᑦᒥ ᒪᓕᒡᓗᒍ ᐊᔾᔨᒌᖏᑦᑐᓂᒃ 

ᐊᑐᕈᓐᓇᕐᒪᑕ.  

 

ᖃᐅᔨᓴᕐᓂᕐᒦᓪᓗᐊᑐᐃᓐᓇᕋᑦᑕ ᒫᓐᓇ ᓱᓕ 

ᓴᖅᑭᑦᑐᖃᓪᓚᕆᓚᐅᖏᖦᖢᓂ, research and 

development-ᖑᓂᕋᖅᑕᐅᒐᔭᖅᑐᖅ ᖃᓪᓗᓈᑎᑐᑦ, 

ᖃᓪᓗᓈᒃᑯᑦ. ᑕᒪᓐᓇ ᐱᓪᓗᒍ 

ᓇᓗᓇᐃᑦᑎᐊᒃᑲᓐᓂᖅᐸᓪᓕᐊᔪᖅ ᑭᓯᐊᓂ ᑕᒫᓂ 

ᑖᒃᑯᐊᖃᐃ ᓄᓇᐃᑦ ᐊᕕᒃᑐᖅᓯᒪᔪᑦ ᓴᓂᐊᓐᓂ 

ᑕᐅᑐᒃᑕᐅᓪᓗᓂ ᓄᓇᕗᑦ ᑭᖑᓪᓕᖅᐹᓪᓚᕆᐅᖕᒪᑦ 

ᑕᒪᑐᒥᖓ ᐊᑐᓐᖏᓐᓂᖓ ᐊᕙᑎᑦᑎᓐᓄᑦ 

ᓱᕈᐃᖏᓐᓂᖅᓴᒥᒃ ᓄᑭᓪᓚᐅᑎᖃᕐᓂᕐᒥᒃ. 

ᐱᓕᕆᐊᖑᔪᖅ ᐃᑯᒻᒪᑎᒃᑯᑦ ᐊᒻᒪᓗ ᑖᒃᑯᐊ 

ᖃᐅᔨᓴᕐᓂᐅᔪᑦ ᑲᔪᓯᕙᓪᓕᐊᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑖᒃᑯᐊ ᑐᑭᓯᓪᓗᒋᑦ ᐅᖃᐅᑎᒋᖏᑦ 

ᓯᕗᓕᖅᑎᐅᑉ, ᐊᒻᒪ ᑭᓯᐊᓂ ᓄᓇᕗᑦᒥᐅᑦ 

ᑐᑭᓯᒃᑲᓐᓂᕆᐊᖃᖅᑐᑦ ᑕᐃᒃᑯᐊ 

ᖃᐅᔨᓴᖅᑕᐅᔫᒐᓗᐊᑦ ᑭᓯᐊᓂ ᒐᕙᒪᒃᑯᑦ 

ᐊᑐᐊᒐᖓᖃᐃ ᑖᓐᓇ 

ᓇᓗᓇᐃᖅᓯᒪᑦᑎᐊᕐᓂᖅᓴᐅᓗᓂ ᓄᓇᕗᑦᓕᒫᒧᑦ 

ᑐᕌᖓᓗ ᖃᓄᖅ energy ᑕᒪᒃᑯᐊᓗ 

ᐃᑲᔫᑕᐅᖃᑦᑕᖅᑐᑦ ᐅᖃᖅᓯᒪᑦᑎᐊᖅᑐᓂᑦ 

ᓴᖅᑭᑦᑐᓂᒃ ᑕᑯᔪᒫᖅᐱᑕ ᑕᕝᕙᓂ ᑲᑎᒪᕝᕕᖕᒥ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᐱᓕᕆᐊᖑᓪᓚᕆᖕᒪᓂᓛᒃ 

ᓇᓗᓇᐃᑦᑎᐊᕐᒥᒃᐸᑦ ᑕᐃᒪ ᓴᖅᑭᑕᐅᔪᒫᕐᒥᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᓇᓄᓕᖕᒧᑦ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 301 - 3(3): ᖁᑦᑎᓂᖅᓴᓄᑦ 

ᐃᓕᓐᓂᐊᕐᕕᒃᑖᕆᐊᖃᕐᓂᖅ ᓴᓪᓕᓂ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᒧᑦ 

ᐃᓕᓐᓂᐊᕐᕕᓕᕆᑎᓪᓗᒍ Member ᐊᑯᓪᓕᕐᒧᑦ 

ᐊᕐᕌᒍᓄᑦ ᑕᓪᓕᒪᓄᑦ ᐋᖅᑭᒃᓯᒪᔪᒥᒃ 

ᐅᔾᔨᕆᓯᒪᓂᑰᒐᒪ ᑕᐃᓐᓇ 

ᐃᓕᓐᓂᐊᕐᕕᑦᑖᖅᐸᓪᓕᐊᓂᕐᒧᑦᑕᐅᖅ 

ᐸᕐᓇᑕᐅᒐᔭᕐᓂᖓ ᓴᓪᓕᕐᒧᑦ 2014-ᒧᑦ 

ᐃᓕᖓᓂᑰᒻᒪᑦ. ᑕᒪᓐᓇ 

ᑕᐃᒪᐃᓕᖓᐃᓐᓇᕐᓂᐊᕐᒪᖔᖅ ᑐᑭᓯᒍᒪᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᕆᕙᕋ ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ 

ᐊᐱᕆᖕᒪᑦ. ᑕᐃᓐᓇ ᐃᓕᓐᓂᐊᕐᕕᒃ ᓴᒃᑯ 

ᐱᒋᐊᓕᓵᖅᑐᓂ ᖁᑦᑎᖕᓂᓕᖕᓄᑦ 12-ᓄᑦ 

ᐃᓕᓐᓂᐊᕐᕕᐅᔪᖅ ᒫᓐᓇ ᖃᐅᔨᓴᖅᑕᐅᓂᖓᒍᑦ 

ᖃᓄᐃᓗᐊᓐᖏᑦᑐᖅ, good condition-

ᖑᓇᕋᖅᑕᐅᓯᒪᔪᖅ ᐊᒻᒪᓗ ᓄᑖᕈᕆᐊᖅᑕᐅᓯᒪᓪᓗᓂ 

ᖃᖓᑦᑎᐊᕋᑖᖅ. ᑭᓯᐊᓂᑦᑕᐅᖅ, ᑭᓯᐊᓂᖃᕐᒥᔪᖅ 

ᑖᓐᓇ, ᐅᓄᖅᓯᕙᓪᓕᐊᔪᑦ ᐃᓕᓐᓂᐊᖅᑏᑦ 

ᐅᓄᖅᓯᕙᓪᓕᐊᓪᓚᕆᖕᒥᖕᒪᑕ ᑕᐃᑲᓂ 

ᓇᓗᓇᐃᖅᓯᕙᓪᓕᐊᓪᓗᑎᒃ 

ᓇᓗᓇᕈᓐᓃᖅᐸᓪᓕᐊᓪᓗᓂᓗ ᓄᑖᒥᒃ 

ᐃᓕᓐᓂᐊᕐᕕᖕᒥᒃ ᓴᖅᑭᑦᑐᖃᕋᔭᓛᕐᓂᐊᕐᓂᖓ. ᑖᓐᓇ 

ᐊᑐᖅᑕᐅᓂᖓ 85 ᐳᓴᖑᔪᖅ ᒫᓐᓇᐅᔪᖅ ᑖᒃᑯᐊ 

ᐅᓄᕐᓂᖏᑦ ᐊᑐᖅᑕᐅᓂᖓ ᐃᓕᓐᓂᐊᕐᕕᐅᑉ 

ᒪᓕᒡᓗᒍ ᓇᓗᓇᐃᖅᓯᒪᔪᖅ ᐸᕐᓇᒋᐊᖃᖅᑐᒍᑦ 

ᑕᐃᑯᖓ ᐃᓕᓐᓂᐊᕐᕕᖕᒥᒃ ᓄᑖᒥᒃ ᐱᓵᕐᓗᑎᒃ 

ᐅᕝᕙᓘᓐᓃᑦ ᐃᓚᔭᐅᒋᐊᒃᑲᓐᓂᕐᓗᓂ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓂᖏᐅᖓᓐ. 

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2001 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ ᑖᒃᓱᒪ ᑭᐅᔾᔪᑎᒋᕋᑖᖅᑕᖓ, ᑭᓯᐊᓂ 

ᐊᐱᖅᑯᑎᒐ ᑭᐅᔭᐅᔫᔮᕆᓐᖏᓇᒃᑯ 2014-ᒧᑦ 

ᐋᖅᑭᐅᒪᓚᐅᕋᓗᐊᕐᒪᑦ 

ᐸᕐᓇᒃᑕᐅᒋᐊᓕᕐᓂᕆᒐᔭᖅᑕᖓ. 

ᑕᐃᒪᐃᖏᓐᓇᕐᓂᐊᕋᓗᐊᖅᑳ? ᑖᓐᓇ 

ᐊᐱᖅᑯᑎᒋᒃᑲᓐᓂᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗᑦᑕᐅᖅ 

ᐃᑲᔪᖅᑎᖃᖅᖢᑎᒃ ᑭᓯᐊᓂ ᑖᒃᑯᓂᖓ 

ᒐᕙᒪᓕᕆᔨᒃᑯᓐᓂᒃ ᑕᑯᓇᖃᑦᑕᕐᒪᑕ ᐊᒻᒪ ᑕᒪᕐᒥᒃ 

ᐃᓕᓐᓂᐊᕐᓂᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ 

ᐱᓕᕆᖃᑎᖃᕐᓂᐊᖅᑐᑦ ᑖᒃᑯᓂᖓ 

ᐃᓚᐅᔭᕆᐊᖃᖅᑐᓂᑦ ᑕᐃᑲᓂ ᓴᓪᓕᓂ 

ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ ᐊᒻᒪᓗ ᐊᓯᖏᓐᓂᒃ 

ᑕᒪᓐᓇ ᐸᕐᓇᒃᑕᐅᒋᐊᓕᖁᓪᓗᒍ ᐅᐱᕐᖔᖓᒍᑦ 

2014. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᖁᔭᓐᓇᒦᒃ, ᑖᓐᓇ ᑭᐅᔾᔪᑎᒋᕋᑖᖅᑕᖓ ᒥᓂᔅᑕ. 

ᑕᐃᒪᐃᓛᒃ ᐊᐅᓚᔨᖅᑰᕐᒪᑦ 

ᒪᓕᒐᓕᐅᖅᑎᓐᖑᕋᑖᑦᑎᐊᖅᑎᓪᓗᖓ 

ᑭᖑᕙᕆᐊᖅᑕᐅᓕᓚᐅᖅᓯᒪᒻᒥᒻᒪᑦ ᑖᓐᓇ 5 Year 

Capital Plan-ᒦᖃᑦᑕᓚᐅᕋᓗᐊᖅᑳᑎᓪᓗᒍ. 

ᐅᔾᔨᕆᖃᑦᑕᕋᓗᐊᖅᑐᖓ ᑮᓇᐅᔭᖅ ᐱᔾᔪᑕᐅᓪᓗᓂ 

ᐅᖃᖅᑎᑦᑎᔩ, ᑭᖑᕙᕆᐊᖅᓯᓗᑎᒃ 

ᑭᓯᐊᓂᐅᔭᕆᐊᖃᓲᖑᓂᖓᓂᒃ ᑖᓐᓇ 

ᑭᖑᕙᕆᐊᖅᑕᐅᓂᖓ ᐊᒥᓱᐃᖅᑕᓗᐊᓕᒑᔫᔮᓕᕌᖓᑦ 

ᐃᓱᒪᓕᖅᐸᓪᓕᐊᓇᖃᑦᑕᕐᒪᑦ.  

 

ᑖᓐᓇ 85% capacity-ᒦᑦᑐᖅ ᒫᓐᓇ ᐅᔾᔨᕆᔭᕋ, 

ᐅᖃᐅᔾᔭᐅᓯᒪᔪᖓᓗ. ᑭᓯᐊᓐᓂ 

ᐃᓕᓐᓂᐊᖅᑐᓕᕆᔨᒃᑯᑎᒎᖅᑐᒥᒃ 

ᐃᓕᓐᓂᐊᖅᐸᓪᓕᐊᓕᓵᖅᐸᓪᓕᐊᔪᐃᓪᓗ ᑕᒪᒃᑯᐊ 

ᐋᖅᑭᒃᓱᖅᑕᐅᑲᓐᓂᖁᓯᒪᓚᐅᖅᓯᒪᒐᒃᑭᑦ.  

ᑕᒪᓐᓇ ᐱᓕᕆᕕᒋᔭᖓᓗ ᐃᓕᓐᓂᐊᕐᕕᕗᓪᓗ 

ᓇᓗᓇᕈᓐᓃᑎᑦᑎᓯᒪᓂᑰᖅᑰᒻᒪᑎᒃ ᑕᐃᒫᒃ 

ᐃᓱᒪᒋᔭᐅᓵᓕᒋᐊᖃᕋᔭᕐᓂᖓ.  

 

ᑖᓐᓇ ᐅᖃᐅᓯᑐᐃᓐᓇᖅ ᐅᖃᖅᑎᑦᑎᔩ. ᐅᓪᓗᒥᓗ 

ᑕᐃᒪ ᑕᑯᖃᑎᒋᓂᐊᓐᖑᐊᕋᒃᑯᑦ ᑕᐃᒃᓱᒥᖓ 

ᐃᓕᓐᓂᐊᕐᕕᒻᒥᒃ ᓯᕗᓕᖅᑎ, ᑐᓐᖓᓱᒃᑎᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐅᖃᐅᓯᑐᐃᓐᓇᐅᖃᐅᖕᒪᑦ. ᓇᒻᒪ 

6, ᐊᐱᖅᑯᑏᑦ ᐅᖃᐅᓯᒃᑯᑦ. ᐊᑯᓪᓕᕐᒥ 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 302 - 3(3): ᓄᓇᓕᓐᓂ ᐃᒡᓗᓕᕆᔩᑦ 

ᐊᒻᒪ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐃᒡᓗᓕᕆᔨᒃᑯᑦ ᒥᓂᔅᑕᖓᓐ 

ᐊᐱᕆᓚᐅᖅᓯᒪᔫᔮᖏᓐᓇᒃᑯ ᐊᒻᒪᓗ 

ᐊᐱᖅᑯᑎᒃᓴᖃᒧᑦ ᐊᐱᕆᓂᐊᖅᐸᕋ.  

 

ᑖᓐᓇᖃᐃ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ 

ᖃᐅᔨᒪᕗᖅ, ᑐᓴᐅᒪᕗᖅ, ᑕᐃᓐᓇ Auditor 

General report-ᖑᓚᐅᖅᑐᖅ ᓰᓚ ᕗᕋᐃᓱ 

ᐅᖃᓪᓚᓚᐅᕐᒪᑦ ᑕᐃᓐᓇᓗ ᐅᖃᐅᓯᕆᓚᐅᖅᑕᖓ 

ᐅᓂᒃᑳᖓ. ᑖᓐᓇ ᐊᑐᕐᒪᑦ ᐆᒪᖕᒪᑦ, living 

documents-ᖑᖕᒪᑦ ᓄᓇᕗᑦ ᐃᓗᐊᓂ ᐅᐱᓐᓇᕋᓂ. 

ᐅᖃᓪᓚᓚᐅᕐᒪᑦ ᐱᖁᔨᕗᖔᕕᑕᐅᔪᒃᑯᑦ 

ᓄᓇᕗᒃᑯᓪᓗᒎᖅ ᒐᕙᒪᖏᑦ ᐃᒡᓗᓕᕆᔨᕐᔪᐊᒃᑯᑦ, 

ᐃᓛᒃ ᐱᓗᐊᖅᑐᒥᒃ ᓄᓇᓕᖕᓂᓪᓗ ᐃᐅᓚᐃᓱᐊ 

ᐃᒡᓗᓕᕆᔩᑦ ᑐᓴᐅᒪᖃᑦᑕᐅᑎᓐᖏᓗᐊᖅᑐᑦ. 

ᑕᐃᒪᓐᓇ ᐅᖃᓪᓚᓚᐅᕐᒪᑦ. ᑖᓐᓇᖃᐃ ᖃᐅᔨᒪᕙᐅᒃ? 

ᐄᖑᔪᒃᓴᐅᔪᖅ, ᐃᒃᐱᒋᕙᐅᓘᓐᓃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᓯᐊᓪ. 

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2002 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ, ᒥᔅᑕ ᓂᓐᖓᖅ 

ᐊᐱᕆᖕᒪᑦ. ᐄ, ᖃᐅᔨᒪᔭᕗᑦ ᑖᒃᑯᐊ 

ᐱᖁᔨᕗᖔᕈᑎᒋᓯᒪᔭᖏᑦ ᑕᒻᒪᖅᓯᒪᔪᖅᓯᐅᑎᕐᔪᐊᑉ. 

ᐊᒻᒪᓗ ᐋᖅᑭᒃᓱᐃᕙᓪᓕᐊᔪᒍᑦ ᐊᒥᓲᓂᖅᓴᓂᒃ 

ᐃᓚᖏᓪᓗ ᐋᖅᑭᖅᓯᒪᓕᕋᓗᐊᖅᖢᑎᒃ, ᐃᓚᖏᓪᓗ 

ᐱᓕᕆᐊᕆᔭᐅᓗᑎᒃ ᓱᓕ. ᑕᐃᒪᓐᓇ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᑕᒪᒃᑯᐊ 

ᐱᓕᕆᐊᕆᒐᓱᒃᑕᕗᑦ. ᑕᒪᒃᑯᐊᓗ 

ᓈᓴᖅᑕᐅᓯᒪᓪᓗᑎᒃ, 

ᓈᓴᖅᑕᐅᕙᓪᓕᐊᖁᔭᐅᓯᒪᓪᓗᑎᒃ ᐱᖁᑎᒋᔭᐅᔪᑦ. 

ᑕᐃᒪ ᒫᑦᓯ ᓄᕐᖑᐊᓂ ᑕᒪᓐᓇ 

ᐱᐊᓂᒐᓱᖕᓂᐊᖅᑕᕗᑦ. ᐊᒻᒪᓗᑦᑕᐅᖅ ᑕᐃᒪ 

ᐊᕐᕌᒎᓂᐊᖅᑐᒥ ᑕᐃᒪᓐᓇ 

ᒪᓕᓗᒃᑖᕐᓂᐊᖅᑕᒃᓴᕆᕙᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖕᒪᑕ ᐅᖃᓪᓚᖃᑎᒋᖃᑦᑕᖅᓯᒪᒐᒃᑭᑦ 

ᑲᑎᒪᓐᖏᒃᑲᓗᐊᖅᑎᓪᓗᒋᓪᓗ. 

ᐊᔾᔨᒌᒃᑎᑕᐅᓐᖏᓗᐊᕐᓂᖅ ᑕᒪᑉᑕ, ᑖᓐᓇ ᑕᒪᑉᑕ 

ᐅᖃᐅᓯᕆᕙᑦᑕᕋ ᕿᒥᕐᓘᖕᒪᑦ. ᕿᒥᕐᓗᖃᓕᖅᑐᑕ 

ᑕᒪᑉᑕᒥᒃ. ᐊᒻᒪ ᕿᑎᕐᕋᖓᑕ spinal cord 

ᐆᒪᑎᑦᑎᐊᕐᒪᒍ ᑕᒪᓐᓇ ᐅᒃᐱᕆᓪᓗᑎᒍᓗ.  

 

ᑕᐃᒃᑯᐊ ᐃᓚᖏᑦ ᖃᐅᔨᒪᒐᑦᑕ 

ᐃᒡᓗᑖᕋᓱᓕᖅᑲᒻᒥᓐᖏᑦᑐᑦ ᐅᑕᖅᑭᑯᑖᒃᑐᑦ, 

ᐊᑯᓂᕈᓗᒃ ᐅᑕᖅᑭᔪᑦ. ᒪᑯᐊᓗ ᐃᓚᖏᑦ ᓄᑖᒥᒃ 

ᐃᒡᓗᑖᖅᑎᑕᐅᕙᓪᓕᐊᑦᑕᖅᖢᑎᒃ. 

ᐅᕗᓐᖓᓚᐅᖅᖢᓂ ᐊᓯᐊᓅᕈᓐᓇᖅᖢᑎᒃ. ᑕᒪᓐᓇ 

ᐊᔾᔨᒌᒃᑎᑕᐅᓐᖏᓗᐊᕐᒪᑦ. ᐃᒻᒪᖄ ᒥᓂᔅᑑᓂᓂ 

ᐊᑐᕐᓗᒍ ᑕᒪᒃᑯᐊ Regional Office-ᒦᑦᑐᑦ 

ᐊᐱᕆᖃᑦᑕᕈᓐᓇᖅᐳᑦ 

ᓴᓇᖃᑎᖃᑦᑎᐊᖁᓇᕋᓗᐊᖅᐳᑦ Regional Office 

Headquarters ᐃᒡᓗᓕᕆᔨᓂᒃ 

ᑐᓴᐅᒪᑎᑦᑎᑦᑎᐊᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᑦᒥ, ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᐱᓕᕆᖃᑎᒋᔭᖅᐳᖅ ᑕᒪᓐᓇ ᐃᓱᒫᓗᒍᑕᐅᓯᒪᖕᒪᑦ 

ᑖᒃᑯᓄᖓ ᑲᑎᒪᔨᕋᓛᓄᑦ. ᑕᒪᒃᑯᐊ ᐃᓚᖏᓪᓗ 

ᐃᒡᓗᑖᖃᑦᑕᖅᖢᑎᒃ. ᑭᒃᑯᑦ ᑲᑎᒪᔨᕋᓛᓂ 

ᐃᓚᐅᓂᖏᑦ ᒪᓕᒡᓗᒋᑦ ᐃᓚᒋᔭᐅᑐᐊᖅᐸᑕ. ᑕᒪᓐᓇ 

ᐱᓕᕆᐊᕆᑦᓯᐊᖅᑕᕗᑦ ᑖᒃᑯᐊ ᓄᓇᓕᖏᑦ 

ᐃᒡᓗᓕᕆᔨᒃᑯᑦ ᓲᕐᓗ ᖃᐅᔨᓴᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 

ᓇᓗᓇᐃᑦᑎᐊᕋᕕᐅᒃ, ᒥᓂᔅᑕ ᓯᐊᓪ. 

ᑕᓪᓕᒥᐅᖅᑰᕐᒪᑦ. ᓇᒻᒪ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

7. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᒪᒥᐊᓇᖅ. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑕᓪᓕᕐᒥᐅᒻᒪᐃᓛ.ᒃ. 

 

>>ᐃᓪᓚᖅᑐᑦ  

 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᑦᑕ. 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑐᒃᓯᕋᐅᑎᑦ 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᑐᒃᓯᕋᐅᑎᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐱᖁᔭᒃᓴᓂᒃ ᐊᓯᖏᓐᓂᓪᓗ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. 14. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᒃᓴᓄᑦ. 

15. ᖃᐅᔨᒃᑲᐅᑎᑦ ᐱᖁᔨᕗᖔᕈᑎᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ 

ᐱᓕᕆᐊᖃᕐᓂᐊᕐᓗᓂ ᒪᓕᒐᒃᓴᓂᒃ 21, 24, 25, 

26, 27 ᐊᒻᒪ 34. ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ. 

10 ᒥᓂᔅᑕ ᓄᖅᑲᖓᓚᐅᐱᓪᓚᖕᓂᐊᖅᐳᒍᑦ 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ. ᒥᔅᑕ ᐃᓄᒃ 

ᐃᒃᓯᕙᐅᑕᐅᓂᐊᖅᖢᓂ.  

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2003 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 10:02-ᒥ ᑲᔪᓯᒃᑲᓂᖅᑐᑎᓪᓗ 

10:17-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓪᓛᒃᑯᑦ. ᒫᓐᓇ 

ᐱᒋᐊᕈᓐᓇᖅᓯᒐᑦᑕ. ᒫᓐᓇ ᑲᑎᒪᓂᖅᐳᑦ 

ᑲᔪᓯᒋᐊᕈᓐᓇᖅᓯᖕᒪᑦ. ᐅᓪᓗᒥ ᐅᖃᐅᓯᖃᕐᓂᐊᖅᑐᒍᑦ 

ᐱᖁᔭᒃᓴᐃᑦ 21, 24, 25, 26, 27, ᐊᒻᒪᓗ 34. 

ᑲᑎᒪᔩᑦ ᖃᓄᐃᓕᐅᕈᒪᕕᓯ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐅᓪᓗᒥᓕ ᑲᔪᓯᔪᒪᔪᖓ ᐱᖁᒃᓴᖅ 24-ᒥ. 

ᓄᓇᓕᓕᕆᔨᒃᑯᑦ ᒐᕙᒪᑎᓕᕆᔨᒃᑯᓪᓗ ᐊᒻᒪᓗ 

ᑭᖑᓂᖓᒍᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔾᔪᑎᓕᕆᒃᑯᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 

ᐊᒻᒪᓗ ᑮᓇᐅᔭᓕᕆᔨᒃᑯᑦ ᑭᖑᓂᖓᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑖᔅᓱᒥᖓ ᐊᖏᖃᑎᒌᒃᐱᑖ 

ᐱᓕᕆᐊᖃᕈᒪᓪᓗᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᒃᑯᓐᓂᒃ? 

 

ᐃᓚᖏᑦ ᑲᑎᒪᔩᑦᓗ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᐱᕆᒍᒪᔭᕋ 

ᑖᓐᓇ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᑦ 

ᓯᕗᓕᐅᖅᑎᖓᑦ, ᒥᓂᔅᑕᖓᓐ  

ᐱᒋᐊᕈᑎᒥᓂᒃ ᐅᖃᓪᓚᖁᓪᓗᒍ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᕈᓐᓇᖅᓯᔪᖔ? ᑖᒃᑯᐊ 

ᑲᑎᒪᔨᐅᖃᑎᒃᑲ ᐅᓂᒃᑳᕐᕕᒋᔪᓐᓇᕐᓂᐊᕋᒃᑭᑦ 

ᕿᒥᕐᕈᓗᑕ ᑖᒃᑯᐊ Community Government 

Services-ᑯᑦ ᑮᓇᐅᔭᖅᑐᕐᓂᕆᓂᐊᖅᑕᖏᓐᓂᒃ 

2112-13 ᐊᐅᓪᓛᕈᑎᖏᓐᓄᑦ ᒐᕙᒪᒃᑯᑦ. 

ᓯᕗᓪᓕᕐᒥᖃᐃ ᐅᖃᕈᒪ, ᖁᔭᓐᓇᒦᖅᓯᒪᕙᒃᑲ ᑖᒃᑯᐊ 

ᑲᑎᒪᔨᕋᓛᑦ ᕿᒥᕐᕈᖃᑎᒋᑦᓯᐊᓚᐅᕋᑦᑎᒍ ᑖᒃᑯᐊ 

2012-13 ᑮᓇᐅᔭᖅᑐᕐᓂᕆᓂᐊᖅᑕᖏᑦᑕ ᒥᒃᓵᓄᑦ. 

ᐊᒻᒪ ᐅᑉᓗᒥ ᖁᕕᐊᓱᒃᐳᖓᑦᑕᐅᖅ 

ᑐᓴᕐᕕᒋᔪᓐᓇᕐᓂᐊᕋᑦᑎᒍᑦ 

ᑲᑎᒪᔨᕋᓛᓃᖃᑕᐅᓚᐅᖏᑦᑐᑦ 

ᑲᑎᒪᔨᕋᓛᒥᐅᑕᐃᑦᑕᐅᖅ ᑐᓴᕐᕕᒋᒃᑲᓐᓂᕐᓗᑎᒍ. 

 

(ᑐᓵᔨᑎᒍᑦ) ᐃᔅᓯᕙᐅᑖᖅ, ᓄᓇᓕᓕᕆᔨᒃᑯᑦ 

ᐊᐅᓚᑦᑎᔨᐅᒻᒪᑕ ᓄᓇᓕᓐᓂ ᒐᕙᒪᑎᓕᔨᕆᔨᒃᑯᓐᓂ 

ᐊᒻᒪᓗ ᐅᖅᓱᐊᓗᓕᕆᔨᒃᑯᓐᓂ ᐊᒻᒪᓗ 

ᓴᐳᔾᔨᔨᒃᑯᓐᓂᓐ ᐊᒻᒪᓗ ᑐᓴᐅᒪᑎᑦᑎᔨᒃᑯᓐᓂ 

ᖃᕆᑕᐅᔭᓕᕆᔨᒃᑯᓐᓂᑦ ᐊᐅᓚᑦᑎᔨᐅᓪᓗᑎᑦ.  

 

ᑕᒪᑐᒪᓂ ᐅᑭᐅᖑᕋᑖᖅᑐᒥ ᐊᔪᐃᓐᓇᖅᓯᒪᔪᒍᑦ 

ᑕᒪᑉᑕᒥ ᓯᕗᓪᓕᐅᑎᑕᐅᖁᔭᐅᔪᓂᒃ 

ᒪᓕᒐᓕᐅᓚᐅᕆᓪᓗᑕᑦᑕᐅᖅ 

ᐋᖅᑭᒋᐊᕈᑕᐅᓂᐊᖅᑐᓂ ᓴᐳᔾᔨᓯᓴᔾᔪᑎᓂ 

ᓂᐅᕕᖃᑦᑕᖅᑐᓄ ᐊᒻᒪᓗ ᐃᓪᓗᓕᐅᖅᑏᑦ 

ᐊᑐᐊᒐᖏᓐᓂ ᐋᖅᑭᑦᓱᐃᓚᐅᕐᒥᔪᒍᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᑲᑎᒪᓂᖏᓐᓂ. CGS-ᑯᑦ ᓄᓇᕗᑦ 

ᒐᕙᒪᖓᓄᑦ, ᓄᓇᑦᓯᐊᑉ ᒐᕙᒪᖓᓐᓄᑦ 

ᒪᓕᒐᓕᐅᖅᑎᓪᓗᒋᑦ. ᓄᓇᓕᓐᓂ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓂ ᐋᖅᑭᑦᓱᐃᓪᓗᑎ.  

 

ᑖᒃᑯᐊ NCIAC-ᑯᑦ ᐅᖃᐅᔾᔪᐃᖃᑦᑕᖅᓯᒪᒻᒥᔪᑦᑕᐅᖅ 

ᓄᓇᓕᒻᒥᐅᓂᑦ ᐱᕙᓪᓕᐊᑎᑦᑎᓪᓗᑎᓪᓗ 

ᓯᕗᓂᕆᓂᐊᖅᑕᑎᓐᓄ ᓯᕕᑐᔪᒧᑦ ICSP-ᓂ 

ᐋᖅᑭᑦᓱᐃᓯᒪᔪ ᐊᑐᓂ ᓄᓇᓕᓐᓄᑦ. 

ᐱᐊᓂᑦᑕᐅᓚᐅᕐᒪᑕ ᐸᕐᓇᐃᔾᔪᑎᒋᓯᒪᔭᖏᑦ 

ᐃᓚᓕᐅᑎᓪᓗᑎᒃ ᐊᕙᑎᓕᕆᔾᔪᑎᑦ ᐊᓕᖅᑯᓯᓄᓪᓗ 

ᑮᓇᐅᔭᔅᓴᐅᑎᓕᕆᔾᔪᑎᓂᓪᓗ ᓄᓇᓕᓐᓄᑦ. ICSP-ᑯᑦ 

ᑕᐃᒪ ᓇᓗᓇᐃᓚᐃᓚᖓᒻᒥᔪᑦ ᓄᓇᓕᖕ`ᒥᐅᓄ 

ᓯᕗᓂᕆᓂᐊᖅᑕᓐᓄᑦ ᓯᕕᑐᔪᒧᑦ 

ᐃᓪᓗᕐᔪᐊᖅᑖᕈᑎᒋᒋᐊᖃᑦᑕᖏᓐᓂ ᓄᓇᓕᖓᓂ 

ᐅᖃᖃᓪᓚᖃᑎᒋᒋᐊᓪᓚᓚᐅᕐᓗᒋᑦ ᑖᒃᑯᐊ 

ᐃᓄᓕᕆᔨᑐᖃᒃᑯᑦ ᑲᓇᑕᒥ NAMA-ᑯᓪᓗ. CGS-ᑯᑦ 

ᐱᓕᕆᖃᑎᖃᐅᖅᑐᑦ ᓄᓇᓕᒻᒥᐅᓂᑦ 

ᐃᑲᔪᕋᓱᐊᖅᓱᑎ ᒪᓕᒐᖏᓐᓂ 

ᒪᓕᑦᑕᐅᑎᑦᑎᒐᓱᐊᖅᑐᑎᑦ ᐃᒪᓕᕆᔾᔪᑎᓂ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2004 

ᐃᓄᓕᕆᔨᑐᖃᒃᑯᑦ ᐋᖅᑭᑦᓱᐃᒥᒻᒪᑕᑦᑕᐅᖅ 

ᒐᕙᒪᑎᑐᖃᒃᑯᑦ ᑮᓇᐅᔭᖅᑖᑎᑦᑎᒐᓱᐊᖅᑐᑎ 

ᓄᓇᓕᖕᓂ ᐃᒪᓕᕆᔾᔪᑎᓂ ᐋᖅᑭᓱᐃᒐᓱᐊᖅᓱᑎ 

ᐊᒻᒪᓗ ᐊᑦᑕᕐᓕᑯᓕᕆᔾᔪᑎᓂᒃ. 

 

ᑖᒃᑯᐊ ᓇᓪᓕᐅᒃᑯᒫᑎᒍᑦ ᐊᐅᓚᑕᐅᓂᐊᕐᒪᑕ 

ᑕᐃᒪᓐᖓᓂ ᑮᓇᐅᔭᖃᖅᑎᑕᐅᓗᑎ $850,000 

ᑖᓐᓇ ᓇᓪᓕᐅᒃᑯᒫᖃᕈᑕᐅᓂᐊᖅᑐᖅ NAMA-ᒥ 

ᑕᐃᔭᐅᔪᖅ ᖃᓪᓗᓈᑎᑐᑦ. ᑖᒃᑯᐊ 

ᑮᓇᐅᔭᖃᖅᑎᑕᐅᓂᐊ $200,000-ᓂᒃ 

ᓄᓇᓕᖕᒥᐅᓄᑦ ᐊᑦᑕᓇᖅᑕᐃᔾᔪᖁᑎᒃᓴᓄ 

ᐃᓕᓴᐃᔾᔪᑕᐅᓂᐊᖅᑐᓂ ᑖᒃᑯᐊ ᑲᑲᓕᒐᓂ 

ᑐᓂᔭᐅᖃᑦᑕᕐᒪᑦ $2.5 ᒥᓕᐊᖑᓚᖓᔪᑦ 

ᑕᐃᒫᑦᓴᐃᓐᓇᖅ ᑲᔪᓯᓚᖓᔪᖅ ᐊᑐᓂ ᒫᓐᓇ 

$104,000 ᐊᕐᕌᒍᑕᒫᑦ ᐱᑎᑕᐅᖃᑦᑕᕐᒪᑕ ᑲᓕᕋᓕᒃ 

ᐋᖅᑭᑦᓱᐃᒐᓱᐊᖅᑎᓪᓗᒋᑦ. 

 

ᑲᑎᒪᔨᕋᓛᒃᑯᑦ ᐃᑲᔪᓱᖅᑕᐅᓚᐅᖅᑐᑦ ᑕᒪᒃᑯᐊ 

ᒪᓕᒐᓕᐅᖅᑎᓄᑦ ᑖᓐᓇ 

ᐊᖏᓪᓕᕆᐊᖅᑎᑕᐅᓚᐅᖅᑐᖅ ᑕᐃᒪᐃᑕ ᑕᕝᕙ 

ᐊᑑᑎᖃᖅᐳᖅ ᓄᓇᓕᒻᒥᐅᓄᑦ. ᑕᒪᑐᒪᓂ 

ᐅᑭᐅᖑᕋᑖᖅᑐᒥ CGS-ᑯᑦ ᑮᓇᐅᐃᔭᓕᕆᔾᔪᑎᓂᒃ 

ᕿᒥᕈᑲᐃᓐᓇᕐᒪᑕ ᓄᓇᓕᖕᒥᐅᑦ ᕼᐊᒻᒪᓚᖏᑦ 

ᓈᒻᒪᓈᖅᓯᔪᓂᑦ ᑮᓇᐅᔭᖃᑦᑎᐊᕈᓐᓇᖁᓪᓗᒋᑦ 

ᐊᐅᓚᑦᑎᔾᔪᑎᒋᓂᐊᖅᑕᖏᓐᓂ ᐊᒻᒪ 

ᑕᒪᑐᒪᓂᔅᓴᐃᓇᖅᑕᐅᖅ ᑮᓇᐅᔭᓕᕆᔾᔪᑎᖏᑦ 

ᑕᑯᔅᓴᐅᓕᖅᐹᓪᓕᖁᓪᓗᒋᑦ ᓄᓇᓕᒻᒥᐅᕐ 

ᑮᓇᐅᔭᓕᕆᔾᔪᑎᕕᓂᖏᑦ. 

 

ᑕᐃᒪ ᐅᓂᒃᑲᐅᓯᐅᖃᑦᑕᓚᖓᔪᑦ ᕿᒥᕈᔭᐅᔪᑦ 

ᑲᑎᒪᔨᕋᓛᓄᑦ NAMA-ᑯᓐᓂ, NAM ᐊᒻᒪ CGS-

ᑯᓐᓂ ᐃᓄᖃᓚᖓᔪᖅ ᑖᒃᑯᐊ ᐱᓕᕆᖃᑎᒌᑦᑐᑦ 

ᑲᑎᒪᔩᑦ ᐅᓂᒃᑳᖏᑦ ᓴᖅᑭᑎᑕᐅᓂᐊᖅᑐᑦ ᒫᑦᓯ-ᒥ 

FMB-ᑯᓐᓄ ᑐᓂᔭᐅᓂᐊᕐᒥᔪᑦ ᐊᒻᒪᓗ 

ᒪᓕᒐᓕᐅᕐᕕᒻᒧᑦ. 

 

ᐅᑭᐅᖅ ᑮᓇᐅᔭᓕᕆᔾᔪᑎᑦ ᐅᑭᐅᖓᓂ 2011-12-ᒥ 

ᒪᓕᒐᓕᐅᖅᑎᑯᓐᓂ ᐃᑲᔪᓱᖅᑕᐅᓚᐅᖅᑐᓐ ᑖᒃᑯᐊ 

ᐊᖏᓪᓕᕚᓪᓕᖅᑕᐅᓂᐊᕐᒪᑕ %4 ᒥᐊᓐᓂ 

ᓄᓇᓕᓐᓅᖅᑕᐅᖃᑦᑕᖅᑐᓐ ᑮᓇᐅᔭᓐ. 

ᑮᓇᐅᔭᑭᒃᓴᖃᑦᑕᕐᒪᑕ ᑕᐃᒪᓐᖓᑦ 2006-ᒥ. ᓄᓇᓖᑦ 

ᖁᕕᐊᓱᓐᓂᕋᖅᑐᑎᑦ ᐅᖃᖅᓯᒪᔪᑦ 

ᑮᓇᐅᔭᓕᕆᔾᔪᑎᑖᕋᒥ ᑕᒪᒃᑯᓂᖓ. ᐊᒻᒪᓗᑦᑕᐅᖅ 

CGS-ᑯᑦ ᑐᓂᓯᖃᑦᑕᕐᒥᔪᑦ ᐃᓕᓴᐃᔾᔪᑎᔅᓴᓂᒃ 

ᐃᓗᐊᖅᓯᕚᓪᓕᕋᓱᐊᖁᓪᓗᒋᑦ ᐱᓕᕆᐊᕆᔭᖏᑦ 

ᓄᓇᓕᖕᒥᐅᓂ. ᐊᒻᒪᓗ ᐃᓕᓴᐃᖃᑦᑕᖅᑐᑦ 500-ᓂ 

ᐅᓪᓗᓂᓪᓘᓐᓃᑦ ᐃᓕᓴᖅᑎᑕᐅᒍᓐᓇᖃᑦᑕᖅᑐᑦ 

ᓄᓇᓕᖕᓂ ᐱᓕᕆᔨᐅᔪᑦ. 

 

ᑮᓇᐅᔭᓕᕆᔾᔪᑎᔅᓴᐃᑦ ᒫᓐᓇ 

ᐊᖏᓪᓕᕚᓪᓕᖅᑎᑕᐅᔪᑦ ᐊᕐᕌᓂᐅᓚᐅᖅᑐᒥᓂᑦ 

ᐊᒻᒪᓗ ᐋᖅᑭᐅᒪᑎᑎᔾᔪᑎᔅᓴᐃᑦ ᐃᓪᓗᖁᑎᖏᓐᓂ 

ᕼᐊᒻᒪᓚᒃᑯᑦ, ᓄᓇᓕᖕᓂ, ᐱᖁᑎᒋᔭᐅᔪᓪᓗ 

ᒐᕙᒪᑎᒃᑯᓐᓄᑦ ᐊᒻᒪᓗ ᐱᓯᑦᓯᕋᕈᑎᑦ 

ᐃᓗᐊᖅᓯᕚᓪᓕᕋᓱᐊᖁᓪᓗᒋᑦ. ᐊᒻᒪᓗ ᑕᐃᒫᒃ 

ᐊᑯᓂᐅᓂᖅᓴᒥᒃ ᐃᓪᓗᖁᑎᖏᑦ 

ᐱᑕᖃᕈᓐᓇᓂᐊᕐᒪᑕ ᐊᒻᒪᓗ ᐊᑐᓗᐊᖏᓂᖅᓴᐅᓗᑎ 

ᐃᑯᒻᒪᖅᑯᑎᓂᒃ.  

 

ᑖᒃᑯᐊ ᑕᕝᕙ ᐋᖅᑭᐅᒪᑎᑎᔾᔪᑏᑦ ᐃᓪᓗᕐᔪᐊᓂᑦ. 

ᕿᒥᕈᔭᐅᓚᐅᕐᒥᔪᑦᑕᐅᓐ ᑕᒪᐃᓐᓂ 

ᐱᖁᑎᖃᕐᕕᐅᔪᓂᑦ. ᑕᐃᒪᓐᖓᓂ ᓱᓕᓪᓚᕆᑦᑐᒥ 

ᑖᒃᑯᐊ ᓯᕗᓪᓕᐅᑎᑕᐅᔪᓂ RECAP-ᒥ ᑕᐃᔭᐃᔪᒥ 

ᐊᖅᑭᒋᐊᕈᑎᒃᓴᖏᑦ ᐅᔾᔨᖅᑐᕈᑕᐅᓂᐊᕐᒪᑕ 

ᐊᑯᓚᐃᑎᒋᔪᒥᑦ ᐃᓪᓗᑖᒃᑲᓐᓂᕆᐊᖃᕆᐊᔅᓴᖏᓐᓂ 

ᓇᓚᐅᑦᑖᕈᓐᓇᓯᑦᑎᐊᓂᐊᕐᒪᑕ ᑖᓐᓇ 

ᐅᓂᒃᑲᐅᓯᐅᓂᐊᕐᒥᔪᖅ. 

 

ᓈᓴᐃᔨᕐᔪᐊᒃᑯᑦ ᑕᐃᒪ ᐊᓪᓚᕕᖓᓐ ᕿᒥᕈᓚᐅᕐᒪᑕ 

ᐱᖁᑎᑖᕈᑎᓯᔅᓴᖏᓐᓂ CGS-ᑯᑦ 

ᐱᖁᑎᑖᕈᑎᒋᖃᑦᑕᖅᑕᖏᓐᓂ ᑮᓇᐅᔭᓂ 

ᒪᓕᒐᓕᐅᖅᑎᑯᓐᓂ ᓴᖅᑭᖅᑎᑕᐅᓛᕐᒥᔪᑦ ᐃᐳᕈᒥ. 

ᑖᒃᑯᐊ ᐅᖅᓱᐊᓗᓕᕆᔩᓐ ᑎᓕᔭᐅᓯᒪᔪᓂᒃ 

ᓄᓇᕐᔪᐊᒥ ᐅᖅᓱᐊᓗᐃᑦ ᓇᓗᓇᓲᖑᒻᒪᑕ 

ᐊᑭᑦᑐᖅᐸᓪᓕᐊᓂᐊᕐᓂᖏᑦ ᐊᒻᒪᓗ ᐊᖏᓪᓕᕙᒃᖢᑎ 

ᐃᓛᓐᓂᒃᑯᑦ ᒥᑭᓪᓕᕙᒃᖢᑎ ᑕᒪᑐᒪᓂ ᑕᖅᑭᓂ 24-

ᓂ ᑖᒃᑯᐊ ᑮᓇᐅᔭᐃᓪᓗ ᐊᓯᔾᔨᖅᐸᓪᓕᐊᖃᑦᑕᒥᒻᒪᑕ. 

 

ᐊᒥᐊᓕᓂᑲᐅᒥᓂ Europe-ᑯᓪᓗ ᑮᓇᐅᔭᖏᓐᓄᑦ 

ᓇᓕᒧᑎᒐᓱᐊᖅᓱᒋ ᐋᖅᑭᔅᓱᕋᓱᐊᖃᑦᑕᖅᑕᕗᑦ 

ᑮᓇᐅᔭᓕᕆᔾᔪᑏᑦ ᐊᒻᒪᓗ ᖃᓄᑎᒋ 

ᐃᑉᐱᓇᖅᑎᖃᓐᓂᐊᕐᒪᖔᑕ ᓄᓇᕗᒻᒥᐅᓄᑦ ᑮᓇᐅᔭᑦ 

ᐊᓯᔾᔨᖅᐸᓪᓕᐊᓕᕌᖓᑕ ᓄᓇᕐᔪᐊᒥ ᐅᖅᓱᐊᓗᐃᓪᓗ 

ᐱᔾᔪᑎᒋᓪᓗᒋᑦ ᐊᑭᖏᑦ. ᑕᐃᒪᓐᓇ ᑮᓇᐅᔭᑦ 

ᒑᓴᓖᓪᓗ ᐊᑭᖏᑦ ᐅᖅᓱᐊᓗᐃᓪᓗ ᑭᓂᖅᑐᑦ 

ᐊᑭᑭᓪᓕᕚᓪᓕᖅᑎᑕᐅᖅᑕᕗᑦ ᑕᒪᑐᒪᓂ 

ᐅᑭᐅᑦᑎᓐᓂ. 

 

ᐃᔅᓯᕙᐅᑖᖅ, PPD-ᑯᓐ ᓯᕗᓂᖓᓂ 

ᓂᐅᕕᕋᓱᐊᖃᑦᑕᓚᖓᔪᓐ ᐅᖅᓱᐊᓗᓐᓂᑦ ᐊᐅᔭᒃᑯᑦ 

ᐅᖅᓱᐊᓗᑦᑖᖅᑎᑕᐅᖃᑦᑕᓂᐊᕐᒪᑕ ᓄᓇᓖᑦ. 

ᖃᑦᑎᕌᓕᖅᐸᓪᓕᐊᓂᐊᕐᒪᑕ ᐅᐱᕐᖔᖑᓂᐊᖅᑐᒥ 

ᐊᑭᑦᑐᖅᐸᓪᓕᐊᖃᑦᑕᕐᒪᑕ ᐃᓛᓐᓂᒃᑯᑦ 

ᐊᐅᔭᐅᓂᐊᓕᕌᖓᓪᓗ. ᐊᑭᑭᓐᓂᖅᐹᓂᒃ ᑮᓇᐅᔭᓂ 

ᐊᑐᕋᓱᐊᖃᑦᑕᕋᑦᑕ ᐅᖅᓱᐊᓗᖕᓄᑦ ᐊᒻᒪᓗ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2005 

ᐅᖅᓱᐊᓗᑦᑐᓗᐊᖅᑕᐃᒪᔪᓂ 

ᐱᖅᑯᓯᖃᕋᓱᐊᖃᑦᑕᖅᖢᑕ. 

 

ᐃᓗᐊᖅᓯᕚᓪᓕᕋᓱᐊᖅᑐᒋᑦ ᑕᒪᒃᑯᐊ ᐃᒡᓗᐃᑦ 

ᐊᑐᓗᐊᓐᖏᓂᖅᓴᐅᓂᐊᕐᒪᑕ ᐃᑯᒻᒪᖅᑯᑎᖏᑦ 

ᐸᖅᑳᕈᑎᖏᓪᓗ ᑕᕝᕙ ᐅᔾᔨᖅᓱᖅᑕᐅᖃᑦᑕᕐᒥᔪᑦᑕᐅᖅ 

ᐃᑯᒪᖅᑯᑎᓂᑦ ᐊᑐᓗᐊᑦᑕᐃᓕᖁᓪᓗᒋᑦ 

ᐋᖅᑭᒋᐊᖅᑕᐅᖃᑦᑕᕐᒥᔪᑦ ᐃᑯᒻᒪᖅᑯᑏᓪᓗ ᐸᖅᑲᕈ 

ᑎᓪᓗ ᐊᑐᓗᐊᖅᑕᐅᑦᑕᐃᓕᒪᖃᑦᑕᖁᓪᓗᒋᑦ 

ᐊᔪᐃᓐᓈᖅᑕᐅᖃᑦᑕᕐᒥᔪᑦ ᑕᒪᒃᑯᐊ 

ᐊᑐᓗᐊᖅᑕᐃᓕᒪᔾᔪᑏᑦ. 

 

ᐃᒃᓯᕙᐅᑖᖅ, ᑖᓐᓇ ᐱᔾᔪᑎᒋᓪᓗᒍ ᓴᐳᔾᔨᓯᒪᔾᔪᑏᓐ 

ᐅᐸᓗᖓᐃᔪᒥᑦ ᑲᒪᒋᔭᐅᒋᐊᓖᓐ 

ᐊᐅᓚᑕᐅᒻᒥᒻᒪᑕᑦᑕᐅᖅ ᓄᓇᓕᓐᓂ ᑖᒃᑯᐊ 

ᐸᕐᓇᐃᔾᔪᑕᐅᓯᒪᔪᑦ ᐅᐸᓗᖓᔪᒥ 

ᐸᖅᓴᖅᑕᐅᔪᖃᕆᐊᖃᕌᖓᑦ ᓄᓇᓕᓐᓂᑦ. ᑖᒃᑯᐊ 

ᑎᒥᖁᑎᒋᔭᑦ ᕼᐋᒻᓚᐃᓪᓗ ᓄᓇᓕᓐᓂ 

ᐸᖅᓴᐃᔨᐅᖃᑦᑕᖅᑐᓐ ᐳᑭᖅᑕᓕᒃᑯᓪᓗ 

ᐅᓇᑕᖅᑐᓴᐃᓪᓗ ᕿᓂᖅᑎᐅᖃᑦᑕᕐᒪᑕ 

ᐊᓯᐅᔪᖃᕌᖓᑦ ᓄᓇᓕᖕᓂ ᒫᓐᓇ 

ᐊᒥᓱᓐᖑᖅᐹᓕᖅᑑᔮᕐᖓᑕ 163-ᖑᓚᐅᖅᑐᓐ 281-

ᖑᑎᓪᓗᒋᑦ ᐊᑐᓂ ᐃᓄᐃᑦ 

ᐸᖅᓴᐃᔭᐅᖁᔭᕆᐊᖃᓚᐅᖅᑐᑦ. 

 

ᐊᒻᒪᓗᑦᑕᐅᖅ ᐃᓕᓴᖅᐹᓕᑦᑎᒐᓱᐊᖅᑕᕗᑦ ᐊᒻᒪᓗ 

ᑐᓴᐅᒪᔾᔪᑏᑦ ᐋᖅᑭᒋᐊᖅᑕᐅᓚᐅᕐᒥᔪᑦ ᓄᓇᕗᒻᒥᐅᓂ 

ᐸᕐᓇᐃᓕᕌᖓᑕ ᐊᓯᕙᕐᓂᐊᖅᓱᑎ ᐃᒪᕐᒥᓗ 

ᐅᒥᐊᖅᑐᓂᐊᖅᑐᑦ ᑖᒃᑯᐊ ᐅᔾᔨᖅᓱᕈᑏᑦ ᓇᓂᓯᔾᔪᑏᑦ 

ᐃᓕᐅᖅᑲᖅᑕᐅᓯᒪᒐᓱᐊᓕᕐᒥᔪᑦ ᓄᓇᒥ ᐃᒪᕐᒥᓗ. 

ᐊᒻᕐᒪᓴᓗᑦᑕᐅᖅ ᐃᑭᖃᑦᑕᖅᑐᑦ 

ᐅᓄᖅᓯᕙᓪᓕᐊᓕᕐᒥᒻᒪᑕᑦᑕᐅᖅ 

ᑐᓴᐅᒪᑎᑦᑎᐊᕋᓱᐊᕐᒥᔭᕗᑦ 

ᐃᓕᓴᕋᓱᐊᖃᑦᑕᖅᖢᑎᒍᓗ ᓄᓇᓕᒻᒥᐅᑦ. 

ᐃᓕᓴᐃᖃᑦᑕᖅᑐᒍᑦ ᓴᓇᕐᕈᑎᖃᖅᑎᑦᑐᒋᓪᓗᒍ 

ᖃᑦᑎᕆᔩᓐ ᓄᓇᓕᓐᓂ. ᓄᓇᕗᒻᒥ ᓴᐳᔾᔨᓯᒪᔩᑦ 

ᑕᒪᒃᑯᐊ ᓄᓇᓕᓐᓂ ᐸᕐᓇᐃᓯᒪᔪᑦ 

ᐱᐊᓂᒃᓯᒪᓕᖅᑕᕗᑦ ᐊᒻᒪᓗ ᐊᑐᓕᖅᑎᑕᐅᓂᐊᖅᖢᑎ 

ᓄᓇᓕᒻᒥᐅᓄᑦ ᒪᓕᒐᕋᓛᓕᐅᕈᑕᐅᓗᑎ. 

 

ᑖᓐᓇ ᓯᕕᑐᔪᒧᓐ ᐅᐸᓗᖓᔪᒥᓐ ᑲᒪᒋᔭᐅᒋᐊᓕᓐᓄᑦ 

ᐋᖅᑭᑦᓱᕋᓱᐊᕋᑦᑎᒍ 

ᑭᐅᑦᑕᐅᑎᒋᒐᓱᐊᕈᓐᓇᕐᓂᐊᕋᑦᑎᒍ ᖃᖓᑐᐃᓐᓇᒃᑯᑦ 

ᑐᐊᕕᖅᑐᒥᑦ ᑲᒪᒋᔭᐅᔪᖃᕆᐊᖃᓕᕌᖓᑦ. 

ᒐᕙᒪᑎᓕᕆᔨᒃᑯᑦ ᑕᒪᑐᒪᓂ ᐅᑭᐅᖑᕋᑖᖅᑐᒥᑦ 

ᐋᖅᑭᒋᐊᖅᓯᒐᓱᐊᕐᒪᑕ ᑕᒪᐃᓐᓄᓕᒫᖅ 

ᓄᓇᓕᒻᒥᐅᓄᑦ WANLAN ᐊᒻᒪ LAN ᑕᐃᒪ 

ᑕᐃᔭᐅᔪᑦ. ᑕᕝᕙ ᓅᑦᑎᖅᐸᓪᓕᐊᒐᓱᐊᖅᑐᒍᑦ 

ᑎᓯᐱᕆ 11-ᒧ ᑎᑭᑦᑐᒍ ᐋᖅᑭᑦᓯᒪᓕᖅᑐᑦ. ᑕᒪᑉᑕᒥ 

ᑖᓐᓇ ᓯᕗᓪᓕᐅᑎᑕᐅᖁᔭᐅᓚᐅᖅᑐᖅ 

ᐱᕚᓪᓕᐅᑕᐅᓂᐊᒻᒪᑕ 

ᑐᓴᐅᒪᑎᑦᑎᕚᓪᓕᕈᑕᐅᓗᑎᓪᓗ ᓄᓇᓕᒻᒥᐅᓄᑦ, 

ᒐᕙᒪᓕᕆᔨᒃᑯᑦ ᐱᓕᕆᕝᕕᖏᑦ ᓄᓇᓕᒻᒥᐅᓪᓗ. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐅᖃᐅᓯᕆᔭᒃᑲ 

ᑐᓴᖅᐹᓪᓕᕈᑕᐅᕗᓐ ᐊᒻᒪᓗ 

ᖃᐅᔨᕚᓪᓕᕈᑕᐅᓪᓗᑎᓐ, ᑕᑎᒋᓪᓗᑎᒍ 

ᐱᓕᕆᔾᔪᑎᒋᖃᑦᑕᖅᑕᕗᓐ ᒐᕙᒪᑎᒃᑯᓪᓗ 

ᐱᒋᐊᓕᖏᑦ ᓄᓇᓕᒻᒥᐅᓪᓗ ᓄᓇᕘᒥᐅᓪᓗ 

ᐱᒋᐊᓪᓕᖏᑦ. ᑕᕝᕙ ᐊᐱᖅᓱᖅᑕᐅᒍᓐᓇᖅᓯᔪᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ 

ᐊᐱᖅᓱᖅᑕᐅᕝᕕᒻᒧᐊᖃᑎᖃᕈᓐᓇᖁᓪᓗᒍ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, 

ᐊᐱᖅᓱᖅᑕᐅᕕᒻᒧᐊᖃᑎᒋᓂᐊᖅᑕᖏᑦ ᐃᑲᔪᓚᐅᒃᑭᑦ. 

ᒥᓂᔅᑕ ᑯᓱᒑᖅ, ᑎᑎᕋᖅᓯᒪᓂᐊᒻᒪᑦ ᐊᒻᒪᓗ 

ᖃᐅᔨᒪᑦᑎᐊᓐᓂᐊᕋᑦᑕ, ᑖᒃᑯᐊ ᑕᕝᕗᓐᖓᖃᑎᒋᔭᑎᑦ 

ᑭᒃᑰᒻᒪᖔᑕ ᐅᖃᐅᓯᓚᐅᖅᑎᒍᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲᓗ. ᑖᒻᓇ 

ᓴᐅᒥᒃᖠᓐᓃᑦᑐᖅ ᑐᒡᓕᕋ, ᑲᑕᓖᑦ ᓛᔅᒪᓐ, ᐊᒻᒪ 

ᑕᓕᖅᐱᒃᖠᓐᓃᑦᑐᖅ, ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᔨᒃᑯᓐᓄᑦ ᓄᓇᓕᓐᓂᑦ 

ᒐᕙᒪᓕᕆᓂᒃᑯᓐᓄᑦ, ᒥᔅ ᐃᐊᒪ ᐸᐅᕗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒍᖅ. 

ᑐᓐᖓᓱᒋᑦ ᒥᔅ ᓚᐅᔅᒪᓐ, ᒥᔅ ᐸᐅᕗ. ᑖᒃᑯᓄᖓ 

ᑲᑎᒪᔨᕋᓛᖑᔪᓄᑦ ᑖᔅᓱᒧᖓ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ 

ᐅᖃᐅᓯᒃᓴᖃᖅᐹ? ᒥᔅᑕ ᕋᒻᐸᐅᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᖅᓯᒍᑎᖃᕈᓐᓇᕋᒪ 

ᑭᒡᒐᖅᑐᐃᓪᓗᖓ ᑲᑎᒪᔨᕋᓛᓂᒃ 

ᓄᓇᓕᓕᕆᔨᒃᑯᓐᓄᑦ ᐱᔭᓪᓕᐊᔪᓕᕆᔨᒃᑯᓐᓄᓪᓗ 

2006 

ᑲᑎᒪᔨᕋᓛᕆᔭᐅᔪᓂᒃ ᕿᒥᕐᕈᓂᐊᕐᓂᑦᑎᓐᓄᑦ 2012-

13−ᒥᓗ ᐊᑐᕈᒫᕐᓂᐊᖅᑕᖏᓐᓂᒃ ᐊᒻᒪᓗ 2012-13-

ᒥᓗ ᐱᓕᕆᓂᕐᒧᑦ ᐸᕐᓇᐅᑎᓂᒃ 

ᓄᓇᓕᓕᕆᔨᒃᑯᓐᓄᑦ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᖏᓐᓄᓪᓗ. 

 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᖅ ᑖᒃᑯᐊ ᐱᓕᕆᕕᐅᑉ 

2012-13−ᒥᓗ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᑮᓇᐅᔭᖅᑐᕈᑎᒃᓴᖏᑦ 

$188.127−ᒥᓕᔭᓐᑖᓚᓃᓐᓂᖏᓐᓄᑦ 2%−ᑲᓴᒃ 

ᑕᐃᒪᖓᓂᑦ 2011-12-ᒥᓗ 

ᐊᑐᒐᒃᓴᕆᓚᐅᖅᑕᖏᓐᓂᑦ. ᐃᖅᑲᓇᐃᔭᖅᑎᖏᑦ 

344−ᖑᓪᓗᑎᒃ. ᑕᐃᒫᑦᓴᐃᓐᓇᖅ 2011-12-ᒥᓗ 

ᐊᑐᕈᒫᕐᓂᐊᖅᑕᖏᓐᓂ. 

 

ᒥᓂᔅᑕ ᑲᑎᒪᔨᕋᓛᓄᐊᖅᓯᒪᑎᓪᓗᒍ, ᑲᑎᒪᔨᑦ 

ᐅᖃᐅᓯᖃᖃᑦᑕᓚᐅᖅᐳᑦ ᐃᓱᒪᒋᔭᒥᖕᓂᒃ 

ᐃᓱᒫᓗᒋᔭᒥᖕᓂᒡᓗ. 

 

ᐃᖅᑲᓇᐃᔭᕐᕕᐅᑉ 2012-13-ᒥᓗ ᐱᓕᕆᓂᕐᒧᑦ 

ᐸᕐᓇᐅᑎᖏᓐᓂ ᐅᖃᖅᓯᒪᕗᑦ 

ᕿᒥᕐᕈᐊᖃᐃᓐᓇᕐᓂᖏᓐᓄᑦ ᐃᑭᑦᑕᐃᓕᒪᓂᕐᒧᑦ 

ᐱᖁᔭᓂᒃ. ᑲᑎᒪᔨᑦ ᖁᕕᐊᓱᓚᐅᖅᐳᑦ 

ᑐᓴᖅᑎᑕᐅᒐᒥᒃ ᐋᖅᑭᒋᐊᖅᑎᑎᓂᐊᕐᒪᑕ 

ᓂᐅᕕᖃᑦᑕᖅᑐᑦ ᓴᐳᔾᔭᐅᒍᑎᒃᓴᖏᓐᓄᑦ ᐱᖁᔭᓂᒃ 

ᐅᑭᐅᒃᑯᑦ ᑲᑎᒪᓂᐊᖅᑎᓪᓗᒋᑦ. ᑲᑎᒪᔨᓪᓗ 

ᖁᕕᐊᓱᓚᐅᖅᐳᑦ ᐅᖃᐅᑎᔭᐅᓪᓗᑎᒃ 

ᐃᖅᑲᓇᐃᔭᕐᕕᒃ ᓴᖅᑭᑎᑎᓂᐊᕐᒪᑕ ᓄᑖᒥᒃ 

ᐃᒡᓗᕐᔪᐊᓕᐅᖅᑕᐅᔪᑦ ᓴᓇᔭᐅᓯᒪᒋᐊᖃᕐᓂᖏᓐᓄᑦ 

ᐱᖁᔭᓂᒃ ᐅᑭᐅᒃᑯᑦ ᑲᑎᒪᕐᔪᐊᕐᓇᐅᑎᓪᓗᒍ. 

ᑲᑎᒪᔨᕋᓛᑦ ᓂᕆᐅᒃᐳᑦ ᑐᓴᖅᑎᑕᐅᓂᐊᕐᓂᕐᒧᑦ 

ᑕᒪᒃᑯᓂᖓ ᐱᖁᔭᓕᐅᖅᑕᐅᓂᐊᖅᑐᓂᒃ. 

 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᕗᑎᑦ, ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᑦ ᐃᑲᔫᓯᐊᒃᓴᖏᑦ 

ᓄᖅᑲᖅᑐᖅᓯᐅᑎᖏᓐᓄᑦ ᓴᐳᔾᔭᐅᒍᑎᒃᓴᓂᒃ ᐱᖁᔭᖅ 

ᑲᔪᓯᑎᑕᐅᓚᐅᕐᒪᑦ 2009-ᒥ ᐅᑭᐊᒃᓵᒥ 

ᑲᑎᒪᕐᔪᐊᖅᑎᓪᓗᒋᑦ. ᑲᑎᒪᔨᑦ ᖁᕕᐊᓱᓚᐅᖅᐳᓪᓗ 

ᖃᐅᔨᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ 

ᓈᓚᖕᓂᖏᓐᓄᑦ ᐱᓕᕆᐊᖃᓚᐅᕐᓂᖏᓐᓄᓪᓗ 

ᐃᓱᒫᓗᒍᑕᐅᔪᓂᒃ ᐅᕙᑦᑎᓐᓄᑦ 

ᓴᐳᔾᔭᐅᓂᖃᕆᐊᖃᕐᓂᖏᓐᓄᑦ ᓄᓇᓕᖕᓂ 

ᐃᖅᑲᓇᐃᔭᖅᑎᑦ ᓄᓇᓕᖕᓂ 

ᓄᖅᑲᖅᑐᖅᓯᐅᑎᖏᓐᓂᒃ.  

 

ᑲᑎᒪᔨᕋᓛᑦ ᑐᓴᕈᒪᓂᐊᖅᐳᑦ 

ᖃᓄᐃᓕᐅᖅᑕᐅᕙᓪᓕᐊᓕᕐᓂᖓᓄᑦ ᑕᒪᓐᓇ 

‘’ᐱᓕᕆᖃᑎᒋᔭᐅᓂᐊᕐᓂᖏᑦ ᓄᑖᓂᒃ 

ᓄᖅᑲᖅᑐᖅᓯᐅᑎᒃᓴᖏᓐᓂᒃ ᐱᖁᔭᓕᐅᕐᓂᕐᒧᑦ 

ᓄᓇᕗᒥ ᐃᖅᑲᓇᐃᔭᖅᑎᑦ 

ᐃᑲᔫᓯᐊᕆᖃᑦᑕᖅᑕᖏᓐᓄᑦ 

ᓄᖅᑲᖅᑐᖅᓯᐅᑎᒃᓴᖏᓐᓄᑦ ᓄᓇᓕᖕᓂ ᐱᓕᕆᔨᑦ 

ᓄᓇᕗᒥ ᐊᒻᒪᓗ ᓄᓇᑦᓯᐊᒥ.’’ 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ 

ᐊᒥᓱᖑᕆᐊᖅᓯᒪᓂᖏᓐᓄᑦ ᑮᓇᐅᔭᑦ 

ᐊᑐᖅᑕᐅᕙᒃᑐᑦ ᓄᓇᓕᖕᓂ ᑮᓇᐅᔭᖃᖅᑎᑎᓂᕐᒧᑦ 

ᐊᑐᐊᒐᕐᓂᒃ, ᐊᑐᖅᑕᐅᖃᑦᑕᖅᑐᓂᒃ ᓄᓇᓖᑦ 

ᐃᑲᔪᖅᑕᐅᓂᖏᓐᓄᑦ ᐱᓕᕆᐊᕆᕙᒃᑕᖏᓐᓄᑦ 

ᐊᒻᒪᓗ ᐱᔨᑦᓯᕋᐅᑎᒋᕙᒃᑕᖏᓐᓄᑦ. 

ᐃᖅᑲᓇᐃᔭᕐᕕᐅᑉ ᑎᑎᕋᖅᑳᓚᐅᖅᑕᖏᑦ 2012-

15−ᒥᓗ ᐱᓕᕆᓂᕐᒧᑦ ᐸᕐᓇᒃᓯᒪᒍᑎᑦ 

ᐅᖃᖅᓯᒪᓂᖏᓐᓄᑦ ᐊᑕᐅᓯᖅ 2012-13-ᒥᓗ 

ᓯᕗᓪᓕᖅᐸᐅᑎᑎᓂᐊᕐᓂᖏᓐᓄᑦ ‘’ᐋᖅᑭᒃᓱᐃᓗᑎᒃ 

ᖃᓄᖅᑑᕈᑎᒃᓴᓂᒃ ᐊᒻᒪᓗ ᐱᖁᔨᕗᖔᓕᐅᕐᓗᑎᒃ 

ᐊᑲᐅᓯᕚᓪᓕᖅᑎᑕᐅᖁᓪᓗᒋᑦ 

ᑮᓇᐅᔭᖅᑖᕈᑕᐅᕙᒃᑐᑦ.’’  

 

ᑲᑎᒪᔨᕋᓛᑦ ᖁᕕᐊᓱᓚᐅᖅᖢᑎᒡᓗ ᑕᒪᒃᑯᓂᖓ 

ᐱᓕᕆᐊᖃᕐᓂᐊᕐᒪᑕ ᐊᑲᐅᓯᕚᓪᓕᖅᑎᑕᐅᖁᓪᓗᒋᑦ 

ᓄᓇᓕᖕᓄᑦ ᑮᓇᐅᔭᖅᑖᕆᔭᐅᕙᒃᑐᑦ 

ᓂᕆᐅᖕᓂᐊᖅᐳᓪᓗ ᑐᓴᖅᑎᑕᐅᒍᑎᒋᓂᐊᖅᑕᒥᖕᓂᒃ 

ᑕᒪᑐᒥᖓ ᐱᒻᒪᕆᐅᔪᒥᒃ. 

ᐱᓕᕆᕝᕕᐅᑉ 2012-2013 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᖅ $2.5 

ᒥᓕᐊᓐᓂᒃ ᓄᓇᓯᐅᑏᑦ ᓄᒃᑕᒐᑦ 

ᑮᓇᐅᔭᖁᑎᖏᓐᓃᑦᑐᒃᓴᓂᒃ. ᑕᒪᑐᒪᓂ 

ᐱᓕᕆᐊᓐᖑᖅᑎᑕᐅᓯᒪᔪᒥ “ᐊᕐᕌᒍᑕᒫᖅ 

ᐊᑐᐃᓐᓇᕈᐃᓂᐊᖅᑐᑦ ᑮᓇᐅᔭᑎᒍᑦ ᓄᓇᓖᑦ 

ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ ᓄᓇᓯᐅᑎᓄᑦ 

ᐊᑐᖅᑐᒃᓴᓄᑦ ᐸᕐᓇᐅᓯᐅᖅᑎᓪᓗᒋᑦ, 

ᓂᐅᕕᕐᓂᐊᖅᑎᓪᓗᒋᑦ ᐊᒻᒪ ᒪᑭᒪᑦᑎᓂᐊᖅᑎᓪᓗᒋᑦ.”  

 

ᑲᑎᒪᔨᕋᓛᑦ ᖁᕕᐊᓱᒃᑐᑦ ᑮᓇᐅᔭᑦ ᑕᐃᒪᓐᖓᓂᑦ 

ᐱᒋᐊᖅᑎᑕᐅᓚᐅᖅᓯᒪᒐᒥᒃ 2010-2011-ᒥ 

ᓱᕐᕋᓗᐊᖅᓯᒪᓐᖏᒻᒪᑕ ᐊᒻᒪ ᐱᓕᕆᕝᕕᖕᒥᒃ 

ᑲᔪᖏᖅᓴᐃᕗᑦ ᑕᒪᓐᓇ ᕿᒥᕐᕈᔭᐅᖏᓐᓇᖃᑦᑕᕐᓗᓂ 

ᐊᒥᒐᓐᖏᑦᑐᓂᒃ ᑮᓇᐅᔭᖃᖅᑎᑕᐅᖃᑦᑕᕐᓂᐊᕐᒪᑕ 

ᓄᓇᓖᑦ ᓄᓇᓯᐅᑎᓄᑦ ᐊᑐᖅᑐᒃᓴᐅᑕᐅᓂᐊᖅᑐᓂᒃ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ 2012-2011-ᒥ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᕐᒥᔪᑦ 

$850,000-ᓂᒃ ᑮᓇᐅᔭᓂᒃ ᓄᓇᓕᖕᓂ 

ᓇᓪᓕᐅᒃᑯᒫᓕᕆᓂᕐᒧᑦ ᐊᑐᖅᑐᒃᓴᓂᒃ “ᓄᓇᓕᖕᓂ 

ᓇᓪᓕᐅᒃᑯᒫᑦ ᐊᑭᑦᑐᖅᐸᓪᓕᐊᓂᖏᑦ ᐃᓱᒪᒋᓪᓗᒋᑦ 

ᐊᒻᒪ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2007 

ᔭᒐᐃᕙᓪᓕᐊᕐᓂᕐᒧᑦ ᑐᕌᖓᔪᓂᒃ ᐱᓕᕆᐊᒃᓴᓂᒃ, 

ᓲᕐᓗ ᖃᑦᑎᕆᔨᐅᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᖅᑎᓪᓗᒋᑦ ᐊᒻᒪ 

ᐃᑯᐊᓪᓚᒃᑕᐃᓕᒪᑎᑦᑎᖃᑦᑕᖅᑎᓪᓗᒋᑦ.” 

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᒐᕙᒪᒃᑯᑦ 

ᐃᑲᔪᖅᓱᐃᖏᓐᓇᕐᓂᖏᓐᓂᒃ NAMIX-ᑯᓐᓂᒃ 

ᓇᖕᒥᓂᖅ ᑮᓇᐅᔭᖃᖅᑎᑦᑎᔪᓐᓇᓐᖏᓐᓂᓕᒫᖏᓐᓂ 

ᐊᒻᒪ ᓂᕆᐅᒃᐳᑦ ᐱᕙᓪᓕᐊᓂᕐᓂᒃ 

ᐅᓂᒃᑲᐅᔾᔭᐅᖏᓐᓇᖃᑦᑕᕐᓂᐊᕐᓂᕐᒥᖕᓂᒃ. 

 

ᐃᒃᓯᕙᐅᑖᖅ, ᔫᓂ 2, 2010-ᖑᑎᓪᓗᒍ, ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ 

ᓴᖅᑭᑦᑎᓚᐅᖅᓯᒪᔪᖅ ᐃᓱᒪᒃᓴᖅᓯᐅᕈᑏᑦ ᐊᕐᕌᒍᑕᒫᖅ 

ᐅᒥᐊᕐᔪᐊᒃᑰᖅᑎᑦᑎᔩᑦ ᑕᖅᑲᐅᖓ 

ᒪᑐᐃᖓᑎᑕᐅᓂᐊᕐᓂᖏᑦ - ᓇᐃᓈᖅᓯᒪᔪᑦ ᐅᓂᒃᑳᑦ 

ᑎᓯᐱᕆ 2009 ᒪᓕᒐᓕᐅᕐᕕᖕᒧᑦ. 

ᐃᓱᒪᓕᐅᓚᐅᖅᓯᒪᔪᑦ ᑳᓐᑐᕌᒃᓴᓂᒃ 

ᓴᖅᑭᑦᑎᖃᑦᑕᖅᐸᑦ ᑕᐱᓪᓗᒋᑦ ᐱᐅᓂᖅᐹᓂᒃ 

ᐊᑭᓕᖅᓲᑕᐅᔭᕆᐊᓕᖕᓂᒃ ᐱᔨᑦᑎᕈᑎᓂᒡᓗ 

ᓴᖅᑭᑦᑎᓂᐊᕐᓂᖏᓐᓂᒃ ᓄᓇᕗᒻᒥᐅᓄᑦ, 

ᑖᒃᑯᐊᖑᓪᓗᒋᓪᓗ ᑳᓐᑐᕌᒃᓴᓄᑦ ᐊᑭᑦᑐᕋᐅᑎᓂᕐᒥᒃ 

ᐱᑕᖃᕐᓂᐊᕐᓗᓂ ᐊᕕᒃᑐᖅᓯᒪᔪᓂ ᐊᑐᓂ.  

 

ᐃᒃᓯᕙᐅᑖᖅ, ᔫᓂ 9, 2011-ᖑᑎᓪᓗᒍ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᔪᖅ ᐸᓂᖅᑐᑦ 

ᐅᒥᐊᕐᔪᐊᒃᑰᖅᑎᑕᐅᖃᑦᑕᕐᓂᖏᑦ 2010 

ᒪᓕᒐᓕᐅᕐᕕᖕᒧᑦ. ᓇᓗᓇᐃᖅᓯᓚᐅᖅᑐᑦ  

“ᐊᓯᐊᒍᖔᖅ ᐊᖏᖃᑎᒌᒍᓐᓇᐃᓪᓕᔪᑦ ᐊᑐᕐᓗᒍ 

ᐋᖅᑭᒃᓯᔾᔪᑕᐅᓂᐊᕐᓂᖏᓐᓂᒃ ᓄᓇᕗᒻᒥᐅᑦ 

ᐅᑎᕐᕕᐅᓇᓱᒃᑎᓪᓗᒋᑦ ᐅᒥᐊᕐᔪᐊᕐᓂ ᐊᒻᒪ 

ᐊᓱᑐᓕᖅᑎᑕᐅᓚᐅᖅᓯᒪᓪᓕᑎᒃ 2010 ᐊᑐᖅᑎᓪᓗᒍ. 

ᐊᓯᐊᒍᖔᖅ ᐊᖏᖃᑎᒌᒍᓐᓇᐃᓪᓕᐅᑕᐅᔪᓂᒃ 

ᐋᒻᑭᒃᓱᐃᓂᖅ ᐃᓇᖐᕈᑕᐅᓂᐊᖅᑐᑦ 

ᐃᖅᑲᖅᑐᐃᕕᒃᑎᒎᖅᑎᑦᑎᔾᔪᑕᐅᖃᑦᑕᖅᑐᓂᒃ 

ᒥᑭᔫᑕᐅᓂᖅᓴᐅᔪᓄᑦ.”  

 

ᑲᑎᒪᔨᕋᓛᑦ ᓂᕆᐅᒃᐳᑦ ᑭᖑᓪᓕᖅᐹᖅᓯᐅᑏᑦ 

ᐊᑐᓕᖁᔭᑦ 2005-ᒥ ᕿᒥᕐᕈᓇᓚᐅᖅᑎᓪᓗᒋᑦ 

ᐅᒥᐊᕐᔪᐊᓕᕆᓂᕐᒥᒃ ᐊᑐᓕᖅᑎᑕᐅᓚᐅᕐᒪᑕ. 

ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᐱᓕᕆᕝᕕᓯ 

ᐃᖅᑲᓇᐃᔭᖃᑎᖃᖁᓪᓗᒋᑦ ᐅᒥᐊᕐᔪᐊᓕᕆᔨᓂᒃ 

ᐱᐅᓂᖅᐹᓂᒃ ᐱᓯᑦᑎᕈᑎᓂᒃ 

ᐊᑐᐃᓐᓇᕈᐃᕕᐅᓯᒪᓂᐊᕐᒪᑕ ᓄᓇᓕᓕᒫᑦ. 

 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 2012-

2013-ᒥ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᓚᖃᖅᑐᑦ $500,000-ᓂᒃ ᐊᕐᕌᒍᑕᒫᖅ 

ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᓂᒃ 

ᑮᓇᐅᔭᖃᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐸᖅᓴᐃᔩᑦ 

ᑎᒥᖁᑎᖏᑦ ᐊᒻᒪ ᐃᑲᔫᑎᖃᕈᓐᓇᕐᓂᐊᕐᒪᑕ 

ᓱᓇᒃᑯᑖᓂᒃ ᓂᐅᕕᕋᓱᐊᖅᑎᓪᓗᒋᑦ. ᑲᑎᒪᔨᕋᓛᑦ 

ᐱᓕᕆᕝᕕᖕᒥᒃ ᑲᔪᖏᖅᓴᐃᕗᑦ 

ᓇᓗᓇᐃᔭᑦᑎᐊᖅᓯᒪᔪᓂᒃ ᑐᓴᐅᒪᔾᔪᑎᓂᒃ 

ᓄᓇᓕᖕᓄᑦ ᐊᑐᐃᓐᓇᕈᐃᖃᑦᑕᖁᔨᓪᓗᑎᒃ 

ᑮᓇᐅᔭᓂᒃ ᑐᒃᓯᕌᖃᖃᑦᑕᕈᓐᓇᕐᓂᐊᕐᒪᑕ. 

ᑲᑎᒪᔨᕋᓛᑦ ᓂᕆᐅᒃᐳᑦ ᒥᓂᔅᑕ 2011-2012 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓂᐊᕐᓂᖓᓂᒃ, ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᕆᐊᖃᕐᒪᑦ ᒪᓕᒐᖅᑎᒍᑦ, ᐊᑐᖅᖢᒍ, 

ᐅᑭᐅᖅᑕᖅᑐᒥ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ 2012-2015-ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓄᑖᓂᒃ 

ᑐᓴᒐᒃᓴᓂᒃ ᐃᓚᓕᐅᔾᔨᓯᒪᔪᑦ ᓯᕗᓪᓕᐅᔾᔭᖏᓐᓂ 

ᖃᑦᑎᕆᔩᑦ ᐊᖓᔪᖅᑳᖓᑕ ᑎᑎᕋᕐᕕᖓᓐᓄᑦ 

ᐊᑐᖅᑐᒃᓴᓂᒃ. ᓇᓗᓇᐃᖅᓯᓯᒪᔪᖅ 

“ᓯᕗᓪᓕᖅᐹᖅᓯᐅᑏᑦ ᐊᑐᐊᒐᑦ ᐊᒻᒪ ᒪᓕᒐᑦ 

ᐊᐅᓚᑦᓯᓂᕐᒧᑦ ᑐᕌᖓᔪᑦ ᒫᓐᓇ ᕿᒥᕐᕈᓇᒃᑕᐅᔪᑦ 

ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᓂᓪᓕᕐᕕᐅᔪᓐᓇᕐᓂᐊᕐᒪᑕ ᐊᒻᒪ ᑭᖑᓪᓕᖅᐹᖅᓯᐅᒻᒧᑦ 

ᐋᖅᑭᒃᑕᐅᓗᑎᒃ ᐊᕐᕌᒎᓂᐊᖅᑐᒥ.” ᑲᑎᒪᔨᕋᓛᑦ 

ᓂᕆᐅᒃᐳᑦ ᑕᒪᑐᒪ ᒥᒃᓵᓅᖓᔪᓂᒃ 

ᐅᓂᒃᑳᕐᕕᐅᖃᑦᑕᕐᓂᐊᕐᓂᕐᒥᖕᓂᒃ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐱᓕᕆᕝᕕᐅᑉ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖅᑖᕆᔪᒪᔭᖏᑦ ᐊᑭᑐᔪᑦ 

ᐸᕐᓇᐅᑎᖏᓐᓄᑦ ᐱᔨᑦᑎᕈᑎᓄᓪᓗ ᐊᑐᖅᑐᒃᓴᑦ 

ᐅᓄᖅᓯᒋᐊᖅᑕᐅᓂᖏᓐᓂᒃ $33.671 ᒥᓕᐊᓐᓂᑦ 

2011-2012-ᒥ, $33.838 ᒥᓕᐊᓐᓄᑦ 2012-

20131−ᒥ. ᐅᓄᖅᓯᒋᐊᕈᑎᖃᓗᐊᓐᖑᐊᖅᑐᑦ 

ᓄᑖᓂᒃ ᓴᖅᑭᑦᑎᖕᒪᑕ “ᐱᓕᕆᐊᑦ 

ᐊᐅᓚᑕᐅᓂᖏᓐᓄᑦ ᑎᑎᕋᕐᕕᖕᒥᒃ.” 

 

ᒥᔅᑕ ᐃᒃᓯᕙᐅᑖᖅ, ᐱᓕᕆᕕᐅᑉ 2012-2015 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓂ ᐱᑕᖃᖅᑎᑦᓯᖕᒪᑕ 

ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᖃᓄᐃᓕᖓᓂᖏᑦ 

ᐃᓚᖏᑦᑕ ᓯᕗᓪᓕᐅᔾᔭᐅᓯᒪᓚᐅᖅᑐᑦ, 

ᐅᖃᖅᓯᒪᓪᓗᑎᒃ ᑖᒃᑯᐊ, ᓴᓇᔪᓕᕆᔩᑦ 

ᐱᔨᑦᓯᖅᑏᓪᓗ” ᐋᔩᖃᑎᖃᖅᑐᑎᒃ 

ᓄᓇᖃᖅᑳᖅᓯᒪᔪᓕᕆᔨᓂᒃ ᐊᒻᒪ ᐅᑭᐅᖅᑕᖅᑐᒥ 

ᐱᕙᓪᓕᐊᑎᑦᓯᔩᑦ ᐊᒻᒪ ᓄᓇᕗᒥ ᓄᓇᓖᑦ 

ᑲᑐᔾᔨᖃᑎᒌᖏᑦᑕ ᐊᐅᓚᑦᑎᔨᖓᑦ, ᑲᔪᓯᓯᒪᔪᑦ 

ᐱᓕᕆᖃᑎᖃᐃᓐᓇᖅᑐᑎᒃ ᓄᓇᓕᖕᓂᑦ 

ᐋᖅᑭᒃᓯᖁᓪᓗᒋᑦ ᐃᓕᖅᑯᓯᐅᓂᐊᖅᑐᓂᒃ 

ᐃᑲᔫᑎᒃᓴᓂᒃ ᓄᓇᓕᖕᓄᑦ ᒪᓕᖁᓪᓗᒋᑦ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2008 

ᐃᒪᓕᕆᓂᕐᒧᑦ ᓚᐃᓴᓐᓯᖃᕆᐊᖃᕐᓂᕐᒧᑦ” ᐊᒻᒪ 

ᑖᒃᑯᐊ ᓄᓇᓕᓕᕆᔩᑦ, ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ 

ᐃᖅᑲᓇᐃᔭᖅᑎᑖᖅᓯᒪᖕᒪᑕ ᓯᓚᑦᑐᖅᓴᕐᕕᒡᔪᐊᒥᒃ 

Dalhousie University ᓯᕕᑐᔪᒧᑦ 

ᖃᐅᔨᓴᐃᓂᖃᖁᓪᓗᒋᑦ ᑐᑭᓯᐅᒪᔭᐅᑦᓯᐊᖁᓪᓗᒋᑦ 

ᐊᔪᓐᖏᓐᓂᖏᑦ ᓄᓇᕗᑦ ᐃᒪᓕᕆᔾᔪᑎᒃᓴᓄᑦ ᐊᒻᒪ 

ᐊᑐᖅᑕᐅᔪᑦ ᓯᕗᒻᒧᐊᒃᐸᓪᓕᐊᑦᓯᐊᕈᑎᖏᑦ. 

 

ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᔪᑦ 

ᖃᑦᓯᑲᓪᓚᐃᖅᑐᑎᒃ ᑖᓐᓇ ᒪᓕᒐᓕᐅᕐᕕᒃ, 

ᐱᒻᒪᕆᐅᓂᖏᓐᓄᑦ ᐃᒪᑦᓯᐊᖑᒋᐊᖃᖅᑐᑦ ᐊᒻᒪ 

ᐊᑦᑕᕐᓇᖅᑐᖃᕆᐊᖃᓐᖏᓐᓂᖓ ᓄᓇᕗᒥ. 

ᑲᑎᒪᔨᕋᓛᑦ ᑲᔪᓯᓯᒪᔪᑦ ᐊᑐᓕᖁᔨᓪᓗᑎᒃ ᑖᓐᓇ 

ᐱᓕᕆᕕᒃ ᐋᖅᑭᒃᓱᐃᖁᓪᓗᒍ ᐊᒻᒪ 

ᓴᖅᑭᑎᑦᓯᖁᓪᓗᒋᑦ ᒪᓕᒐᓕᐅᕐᕕᖕᒧᑦ ᓈᒪᑦᓯᐊᖅᑐᓂᒃ 

ᐅᓂᒃᑳᓂᒃ ᐱᓪᓗᒋᑦ ᐱᐅᒋᐊᖃᕐᓂᖏᑦ ᐃᒪᐃᑦ 

ᓄᓇᓕᖕᓂ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 

ᐱᓕᕆᕕᐊᑦ ᐊᕙᑎᓕᕆᔨᒃᑯᑦ ᐊᒻᒪ ᓄᓇᓕᓕᕆᔨᑦ, 

ᒐᕙᒪᒃᑯᓐᓄᑦ ᐱᔨᑦᓯᖅᑏᓪᓗ ᒪᓐᓇ ᕿᒥᕐᕈᓂᖃᕐᒪᑕ 

ᐊᒃᑕᕐᕕᓕᕆᓂᕐᒧᑦ ᐊᓯᐊᒎᕈᑕᐅᔪᓐᓇᖅᑐᓂᒃ 

ᓄᓇᕗᒧᑦ. ᑲᑎᒪᔨᑦ ᕿᕐᓚᓈᕈᑎᖃᖅᐳᑦᖅ 

ᑐᓂᔭᐅᓂᐊᕐᓂᕐᒥᓂᒃ ᐅᓪᓗᒥᒧᑦ ᑐᑭᓯᒋᐊᕈᑎᒃᓴᓂᒃ 

ᑕᒪᓐᓇ ᐱᒻᒪᕆᐅᔪᖅ ᐱᓪᓗᒍ ᐊᒻᒪ ᑎᓕᐅᖅᑐᒋᑦ 

ᑕᒪᒃᑮᒃ ᐱᓕᕆᐅᔫᑦ ᐱᓕᕆᖃᑎᖃᐃᓐᓇᖁᓪᓗᒋᑦ 

ᓄᓇᓕᖕᓂᑦ ᑕᒪᒃᑯᐊ ᒪᓕᑦᓯᐊᖁᓪᓗᒋᑦ 

ᐊᕕᒃᑐᖅᓯᒪᓂᐅᔫᑉ ᐊᒻᒪ ᒐᕙᒪᑐᖃᒃᑯᑦ 

ᐱᖁᔭᖏᓐᓂᒃ ᐱᓪᓗᒋᑦ ᐊᑦᑕᕐᕕᓕᕆᓂᖅ ᓄᓇᕗᒥ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᑐᒃᓯᕋᐅᑎᖏᑦ 

ᐊᕐᕌᒍᐊᓄᑦ 2012-2013 ᐊᑐᕈᒫᖅᑐᓄᑦ 

ᒥᒃᓴᐅᓴᒃᑕᐅᓯᒪᔪᑦ ᓇᓗᓇᐃᖅᓯᓯᒪᖕᒪᑕ 

ᐱᓕᕆᕝᕕᐅᑉ ᐅᖅᓱᐊᓗᓕᕆᓂᕐᒧᑦ ᑮᓇᐅᔭᑦ 

ᐅᑎᖅᑕᖅᑐᖁᑎᖏᑦ ᐊᑭᓕᒃᓴᖃᕐᓂᐊᕐᓂᖏᓐᓂᒃ 

$10.936 ᒥᓕᐊᓐᓂᒃ ᐊᕐᕌᒍᐊᓂ 2012-2013. 

ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕝᕕᖕᒥᒃ 

ᓇᐅᑦᑎᖅᓱᐃᑦᑎᐊᖁᓪᓗᒋᑦ ᑕᒪᑐᒧᖓ 

ᐱᔾᔪᑎᒋᔭᐅᔪᒧᑦ. 

 

ᐱᓕᕆᕝᕕᐅᑉ ᐆᒃᑐᕋᐅᑎᓕᐊᕆᓯᒪᔭᖏᓐᓂ 

ᐊᕐᕌᒍᐊᓄᑦ 2012-2015 ᐱᓕᕆᐊᒃᓴᖏᑕ 

ᐸᕐᓇᐅᑎᖏᑦ ᐅᖃᐅᓯᖃᖅᐳᑦ ᐅᓪᓗᒥᓂᓴᕐᓂᒃ 

ᖃᓄᐃᓐᓂᐅᔪᓂᒃ ᑭᖑᓂᑦᑎᓐᓂ 

ᓯᕗᓪᓕᐅᑎᔭᐅᓯᒪᓚᐅᖅᑐᓄᑦ, ᑖᒃᑯᐊ ᐃᒪᓐᓇ 

ᓇᓗᓇᐃᖅᓯᓯᒪᕗᑦ “ᐃᓘᓐᓇᖏᑦ ᓄᓇᕗᒥ 

ᐅᖅᓱᐊᓗᖃᐅᑎᑦ ᖃᓄᐃᓕᖓᓕᕐᒪᖔᑕ 

ᕿᒥᕐᕈᓇᒃᑕᐅᓯᒪᓕᕐᒪᑕ ᐊᒻᒪ ᑐᓴᒐᒃᓴᑦ 

ᐊᑐᖅᑕᐅᓂᐊᖅᑐᑦ ᓄᑖᓂᒃ ᐊᑭᑐᔪᓄᑦ 

ᐸᕐᓇᐅᑎᓕᐅᓕᕈᑎᒃ ᑐᑭᒧᐊᒃᑎᑦᓯᔾᔪᑕᐅᓂᐊᕐᒪᑕ 

ᐃᓇᒌᔾᔪᑎᒃᓴᓄᑦ ᐸᕐᓇᐅᑎᓄᑦ 

ᐱᑐᖃᕈᖅᐸᓪᓕᐊᔪᓄᑦ ᐱᖁᑎᕐᔪᐊᓄᑦ.” ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᑕᒪᑐᒧᖓ 

ᑐᓴᖅᑎᑕᐅᖃᑦᑕᕈᒪᓪᓗᑎᒃ. 

 

ᐃᒃᓯᕙᐅᑖᖅ, ᐱᓇᓱᐊᕈᓯᕐᒥ ᐱᒋᐊᓕᒫᖅᑎᓪᓗᒍ 

ᒐᕙᒪᒃᑯᑦ ᐊᑐᕈᒫᖅᑐᓄᑦ 

ᐅᖃᐅᓯᕐᖓᐅᑎᖃᖅᑎᓪᓗᒍ, ᒥᓂᔅᑕᖓᑦ 

ᑮᓇᐅᔭᓕᕆᔨᒃᑯᑦ ᐅᖃᓚᐅᕐᒪᑦ ᐃᒪᓐᓇ “ᒐᕙᒪᒃᑯᑦ 

ᑐᒃᓯᕋᐅᑎᓕᐅᖅᐳᑦ ᓄᒃᑎᕆᖁᓪᓗᒋᑦ 

ᐃᖃᐃᓕᓴᐃᓂᕐᒧᑦ ᐊᒻᒪ ᐱᓐᖑᐊᖅᑐᓕᕆᓂᕐᒧᑦ 

ᑲᒪᒋᔭᐅᔪᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓐᓂᑦ 

ᓄᒃᑎᖅᑕᐅᖁᓪᓗᒋᑦ ᐱᓕᕆᕝᕕᖓᓐᓄᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ.” ᑲᑎᒪᔨᕋᓛᑦ 

ᖁᕕᐊᖏᔭᖃᓚᐅᖅᐳᑦ ᑕᒪᑐᒧᖓ ᑐᓴᖅᑭᑕᐅᒐᒥᒃ 

ᐊᒻᒪ ᓂᕆᐅᑦᑎᐊᖅᐳᑦ 

ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ ᑕᒪᑐᒧᖓ 

ᐱᒋᐊᖅᑕᐅᔪᒧᑦ. 

 

ᐃᒃᓯᕙᐅᑖᖅ ᑕᕝᕙ ᐃᓱᓕᑦᐳᑦ ᒪᑐᐃᖅᓯᔾᔪᑎᒃᑲ 

ᐊᕐᕌᒍᐊᓄᑦ 2012-2013 ᑮᓇᐅᔭᖅᑐᕈᑎᒃᓴᓄᑦ 

ᐊᑐᕈᒫᖅᑐᓂ ᐊᒻᒪᓗ 2012-2015-ᒧᑦ 

ᐱᓕᕆᐊᒃᓴᖏᑕ ᐸᕐᓇᐅᑎᖏᑦ ᐱᓕᕆᕝᕕᖓᑦᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᓯᓚᐅᕐᓚᔅᓯᐊᐃ 

ᒪᓕᒐᖃᕋᑦᑕ ᓇᐃᓴᐅᑎᒃ 77(1) ᐊᒻᒪᓗ 

ᓇᐃᓴᐅᑎᓕᒃ 77(2) ᐃᓗᓕᖏᓐᓂᒃ 

ᑕᐃᒧᓐᖔᕈᓐᓇᓕᕋᑦᑎᒍ ᐊᑯᓂᐊᓗᒃ 

ᑐᓴᖃᑦᑕᓕᕋᑦᑎᒍ ᖃᐅᔨᒪᓇᓱᑐᐃᓐᓇᓚᐅᕐᓚᕗᑦ. 

ᒫᓐᓇ ᐊᐱᕆᔪᒪᔪᖓ ᐅᖃᐅᓯᑐᐃᓐᓇᕐᓂᑦ 

ᐅᖃᓪᓚᒍᒪᔪᖃᒻᒪᖔᖅ ᑖᒃᑯᓄᖓ 

ᐅᖃᐅᓯᐅᖅᑲᐅᔪᒧᑦ. ᒥᔅᑐ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ 

Honourable ᒥᓂᔅᑐ CGS ᐅᖃᐅᓯᒋᖅᑲᐅᔭᖏᑦ 

ᓈᒻᒪᖏᑦᑐᐊᓗᒻᒥᒃ ᐅᕙᖓᓕ ᐆᒻᒪᑎᒃᑯᑦ ᐃᓱᒪᒃᑯᑦ 

ᑕᑯᕕᒋᓐᖏᓇᒃᑭᑦ, ᓈᒻᒪᖏᑦᑐᓂᑦ 

ᕿᓂᖅᑎᑐᐃᓐᓇᐅᖏᓐᓇᑦᑕ ᐃᖢᐊᕐᓂᖅᓴᒥᒃ 

ᕿᓂᖃᑦᑕᕆᐊᖃᕋᑦᑕ ᑭᒡᒐᖅᑐᖅᑕᕗᑦ ᐃᓱᒪᒋᓗᒋᑦ 

ᐃᓅᖃᑎᕗᑦ. 

 

ᑕᒡᕙᓂ ᐅᖃᐅᓯᐊᑕ ᐃᓗᐊᓂ ᒪᑉᐱᖅᑐᒐᕐᒥ ᐅᕙᓂ 

ᖃᑉᓗᓈᑑᖅᑐᓂ page 2 ᐃᓗᐊᓂ, paragraph 1, 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2009 

ᐅᖃᖅᓯᒪᒻᒪᑦ ᑕᒪᒃᑯᐊ ᐱᓕᕆᐊᖏᑦᑕ ᑕᒪᒃᑯᓄᖓ 

Nunavut Infrastructure Advisory Committee 

ᐊᑖᓄᑦ ᐅᖃᓪᓚᒃᑎᓪᓗᒍ ᓈᒻᒪᒋᑦᑎᐊᖅᖢᒍ ᑕᒪᒃᑯᐊ 

ᐱᕙᓪᓕᐊᓂᕐᒧᑦ ᓴᓇᓂᕐᒧᑦ ᐃᒡᓗᕐᔪᐊᓂᑦ ᐱᖁᑎᓂᑦ 

ᓴᖅᑭᑎᑦᑎᕙᓪᓕᐊᓂᕐᒧᑦ ᓄᓇᓖᓐᖒᖅ 

ᐱᕙᓪᓕᐊᓂᖓᑕ ᐃᓗᐊᓂ ᑮᓇᐅᔭᓕᐅᕐᓂᕐᒧᑦ 

ᐊᒡᓛᖃᐃ ᐃᓱᒪᒋᔭᐅᒻᒪᑕ. 

 

ᖁᔭᓐᒦᖅᐳᒍᑦ ᖁᔭᓐᓇᒦᖃᑎᒋᕙᒻᒪ ᓇᓗᓇᓐᖏᑦᑐᖅ, 

ᐱᓗᐊᖅᑐᒥᒃ ᑳᓐᑐᐋᒃᑎᑕᐅᓕᕌᖓᑕ ᑖᓐᓇ 

ᑳᓐᑐᐋᒃᑎᑕᐅᓂᕐᒥᒃ ᐃᓛᕐᔪᒃᑲᒃᑯ ᓄᓇᓕᒻᒧᑦ 

ᑮᓇᐅᔭᑦ. ᓇᓂ ᓴᓇᔭᒃᓴᓂᑦ ᓴᖅᑭᑎᑦᑎᖃᑦᑕᖅᐸᑦ? 

ᒐᕙᒪᑐᖃᒃᑯᑦ ᐃᓛᓐᓂᒃ ᓴᓇᔭᒃᓴᓂᑦ 

ᓴᖅᑭᑎᑦᑎᖃᑦᑕᖅᑐᑦ ᓄᓇᓕᐅᑉ ᐃᓗᐊᓂ ᐊᒻᒪ 

ᑕᒪᒃᑯᐊ territorial, provincial, 

ᓴᖅᑭᑎᑦᑎᖃᑦᑕᕐᒥᔪᐃᑦ ᐊᒻᒪ local municipalities 

ᓴᓇᔭᒃᓴᓂᑦ ᑮᓇᐅᔭᖃᕌᖓᒥᒃ 

ᓴᖅᑭᑎᑦᑎᖃᑦᑕᕐᒥᔪᐃᑦ. 

 

ᑭᓯᐊᓂ ᑎᑭᑦᑐᖃᖅᑎᓪᓗᒍ ᑖᕙᓐᖓᑦ ᐊᓯᐊᓂᒃ 

ᓴᓇᔭᖅᑐᖅᑐᐊᓗᓐᓂᒃ ᓄᓇᓖᑦ ᑕᒪᒃᑯᐊ 

ᐃᓱᒪᒋᔭᐅᒃᑲᓐᓂᑦᑕᕆᐊᖃᒻᒪᑕ ᑕᒪᓐᓇ 

ᐅᑉᐱᕆᒐᒥᐅᒃ ᒥᓂᔅᑑᔪᖅ ᐃᖅᑲᓇᐃᔭᖅᑎᐊᑕᓗ 

ᐅᖃᐅᓯᕆᖅᑲᐅᔮ ᑕᕝᕙᓂ ᓄᓇᓖᓐᖒᖅ ᐊᑏ 

ᐃᓱᒪᒋᔭᐅᑦᑎᐊᕐᓕᑦ. 

 

ᐅᑯᐊ, ᐊᒻᒪ ᐅᖃᐅᓯᒋᖅᑲᐅᒻᒪᒍ page 4, 

ᖃᑉᓗᓈᑑᖅᑐᖅ procurement process 

ᐅᖃᐅᓯᒋᖅᑲᐅᒻᒪᒍ ᑳᓐᑐᐋᒃᑎᑦᑎᕙᓪᓕᐊᓂᖅ 

ᐃᓄᐃᑦ public money ᐃᓄᐃᑦ ᓄᓇᕗᑦ ᐃᓗᐊᓂ 

ᑮᓇᐅᔭᖅ ᐊᑐᕐᓂᓚᕗᑦ. ᑖᒃᑯᐊ ᒐᕙᒪᒃᑯᑦ CGS 

ᐊᑐᖅᖢᓂᔾᔪᒃ ᐅᑉᐱᕆᔭᖃᒻᒪᑕ policy-ᖓᑕ 

ᐃᓗᐊᓂ ᐃᒪᓐᓇᐃᓕᓯᒪᔪᓂᑦ, ᐃᔅᓯᕙᐅᑖᖅ, 

ᑖᓐᓇᒎᖅ ᑮᓇᐅᔭᖅ, ᐃᓛᒃ ᖃᑉᓗᓈᑑᕐᓗᒍᖃᐃ, 

(ᑐᓵᔨᑎᒍᑦ) ᓄᓇᓕᓐᓂ ᐊᑐᖅᑕᐅᑎᓪᓗᒍ ᑮᓇᐅᔭᖅ 

ᐅᑎᖅᑎᑦᑎᕙᑉᐳᖅ ᐃᑲᔫᑎᓂᑦ ᓄᓇᓕᓐᓄᑦ 

ᓲᖃᐃᒻᒪ ᓄᓇᓕᓐᓂ ᑮᓇᐅᔭᖅᑐᕈᑕᐅᔪᑦ ᓄᓇᓕᓐᓂ 

ᐊᑐᒃᑲᓐᓂᖅᐸᒻᒪᑕ, ᐃᒃᓯᕙᐅᑖᖅ. 

 

ᑖᒻᓇ ᐅᖃᐅᓯᒋᖅᑲᐅᔭᖓ ᓈᒻᒪᒋᑦᑎᐊᖅᖢᒍ 

ᓄᓇᓖᓐᖒᖅ ᐊᑏ ᐊᑐᖅᑕᐅᒃᑲᓐᓂᕐᓕᑦ 

ᐱᕙᓪᓕᐊᓂᒃᓵᑕ ᐃᓗᐊᓂ. ᑖᓐᓇ ᖁᕕᐊᒋᓪᓗᒍ 

ᐅᖃᐅᓯᒋᖅᑲᐅᔮ ᑖᑉᓱᒪ ᐃᓗᐊᓂ. ᑕᐃᒪᓕ 

ᐊᐱᕆᔪᒪᒐᓗᐊᖅᐸᕋ ᐊᐱᖅᑯᑎᔅᓴᖃᒃᑲᓐᓂᔾᔮᓇᖓ 

ᑕᐃᒪ ᐅᖃᐅᓯᐊᑕ ᐃᓗᐊᓂ, ᑖᓐᓇ ᐅᖃᐅᓯᕆᔭᖓ 

ᓄᓇᓖᑦ ᐊᑏ ᐱᕈᖅᑎᑕᐅᒃᑲᓐᓂᕋᓱᓪᓕᑦ 

ᑳᓐᑐᐋᖃᑐᐊᖅᐸᑦ ᒐᕙᒪᑐᖃᒃᑯᓐᓃᓐᖔᖅᑐᓂᒃ, 

ᐊᕕᑦᑐᖅᓯᒪᔪᓂ ᒐᕙᒪᑦ, ᐊᒻᒪᓗ ᕼᐋᒻᓚᒃᑯᑦ 

ᐃᓱᒪᖅᓲᑎᒋᔭᕋᓗᐊᖓᓂᒃ ᕼᐋᒻᓚᒃᑯᑦ 

ᑳᓐᑐᕌᒃᑎᑦᓯᔭᕌᖓᑕ. ᑖᓐᓇ 

ᐅᑉᐱᕆᔭᐅᑦᓯᐊᕋᓗᐊᖅᐳᖃᐃ. ᐊᑏ, ᑮᓇᐅᔭᓂᒃ 

ᓄᓇᓕᓐᓂ ᑕᒡᕙᓂ.  

 

ᐃᒡᓗᕐᔪᐊᓕᐅᖅᐸᑕ ᐱᖁᑎᓕᐅᖅᐸᑕ 

ᓇᑉᐸᒃᑎᕆᒃᐸᑕ, ᐊᑏ ᓄᓇᓕᑦ ᓄᓇᒃᑰᕈᑎᑦ 

ᐱᖁᑎᖏᑦ, ᑯᐊᐸᒃᑯᓪᓘᓐᓃᑦ, ᑳᓐᑐᕌᒃᑐᓪᓘᓐᓃᑦ 

ᐊᓯᖏᓪᓘᓐᓃᑦ ᐃᓄᑐᐃᓐᓇᐃᑦ ᓯᓂᑦᑕᕐᕕᖏᓐᓄᓪᓗ. 

ᐊᑏ, ᐃᑲᔪᒃᑲᓐᓂᖅᑕᐅᓚᐅᕐᓕᑦ 

ᓄᓇᓕᓐᓃᓐᓂᖅᓴᐅᓂᐊᕐᒪᑦ ᑮᓇᐅᔭᑦ ᐊᑐᖅᑕᑦ. ᐅᓇ 

ᒐᕙᒪᑐᖃᒃᑯᓐᓂᒃ ᐅᒃᐱᕆᔭᐅᑦᓯᐊᕐᒪᑦ 

Infrastructure development ᑐᑭᖃᖅᑐᖅ 

ᓴᓇᔭᒃᓴᒥᒃ ᓴᖅᑭᑦᓯᓕᖅᐳᑦ ᓄᓇᖁᑎᒥᓂ. 

ᑐᓴᕐᓈᓚᐅᐱᓪᓚᒃᑲᒪ ᖁᔭᓐᓇᒦᒃ. ᑭᐊᑭᐊᖅ 

ᑐᓴᕐᓇᕈᑎᑦᓯᐊᕚᓗᐊ. ᑖᓐᓇ ᐊᐱᕆᕙᕋ 

ᐃᒃᓯᕙᐅᑕᖅ ᐅᖃᐅᓯᒃᓴᖃᒃᑲᓐᓂᓐᖏᓕᖅᖢᖓᓗ 

ᒫᓐᓇ ᐅᖃᐅᓯᐊᑕ ᐊᑖᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑕᖏᑦ 

ᑐᓴᕐᓂᕈᓘᔭᒻᒪᕆᑕᐃᓐᓇᖅᖢᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑖᒃᑯᐊ ᐅᖃᐅᓯᕆᔭᑎᑦ 

ᑐᑭᓯᓇᑦᓯᐊᖅᐳᑦ. ᑕᒪᒃᑯᐊ ᓄᓇᓕᑦ ᑕᒪᕐᒥᒃ 

ᐱᕙᓪᓕᐊᕈᓐᓇᕐᒪᑕ ᕼᐋᒻᓚᖑᔪᑦ ᑕᒡᕙᓂ 

ᐅᖃᐅᓯᕆᖅᑲᐅᒐᑦᑎᒍ ᓯᕗᒧᒃᐸᓪᓕᐊᔭᕆᐊᖃᕐᓂᖏᑦ 

ᑖᒃᑯᐊ ᑎᒥᓕᐊᖑᓯᒪᔪᕐᖏᓛᒃ ᕿᒥᕐᕈᔨᐅᔪᑦ 

ᐱᖁᑎᕐᔪᐊᖅᑖᕆᐊᖃᕐᓂᖏᑕ ᓄᓇᓕᐅᑉ ᒥᒃᓵᓄᑦ 

ᖃᐅᔨᓴᖅᑎᑦ ᓇᓕᐊᑦ ᓯᕗᓪᓕᐅᓇᔭᕐᒪᖔ 

ᑐᒡᓕᕆᔭᐅᓇᔭᕐᒪᖔᓪᓗ.  

 

ᑖᒃᑯᐊ ᐅᖁᒪᐃᑦᑐᓂᒃ ᐱᓕᕆᐊᖃᓲᖑᖕᒪᑕ. 

ᑕᒪᒃᑯᓂᖓᓗᑦᑖᖅ ᕿᒥᕐᕈᓪᓗᑎᒃ 

ᐃᒃᐱᖕᓇᕐᓂᐅᓂᐊᖅᑐᓂᒃ, ᐅᓇ ᐅᕗᖓ ᐃᓕᔭᐅᑉᐸᑦ 

ᐃᒃᐱᖕᓇᕐᓂᐊᕐᓂᖏᓐᓂᒃ ᑕᒪᒃᑯᓂᖓᓗᒃᑖᖅ 

ᕿᒥᕐᕈᓲᖑᖕᒪᑕ. ᐊᖏᖃᑎᒋᕙᕗᑦ. ᐊᒻᒪ ᑕᒪᓐᓇ 

ᑳᓐᑐᕌᒃᓂᐅᑉ ᒥᒃᓵᓄᑦ ᐅᖃᐅᓯᕆᔭᖓ ᑕᐃᒪᓐᓇ 

ᐃᓗᓕᖃᓲᖑᖕᒪᑕ ᑐᒃᓯᕈᑕᐅᔪᑦ ᐱᔫᒥᓵᕈᑕᐅᔪᑦ 

ᐱᔫᒥᓵᕈᑎᖏᓪᓗ ᑐᓂᔭᐅᔭᕌᖓᑕ ᑳᓐᑐᕌᒃᑐᓄᑦ 

ᕿᒥᕐᕈᔨᐅᔪᓄᑦ.  

 

ᐃᓗᐊᓂ ᐅᖃᖅᓯᖃᓲᖑᖕᒪᑕ ᖃᓄᖅ ᓄᓇᓕᐅᑉ 

ᐃᓗᐊᓂ ᐊᑐᖅᑎᒋᓂᐊᖅᐱᓯ ᐃᓄᖕᓂᒃ, 

ᓇᖕᒥᓂᖃᖅᑐᓂᒃ, ᓄᓇᒃᑰᕈᑎᓂ. ᐃᓛᒃ, 

ᐊᔾᔨᒌᓐᖏᑦᑑᓲᖑᖕᒪᑕ ᑳᓐᑐᕌᒃ ᐊᒥᓱᐊᓘᖕᒪᑕ. 

ᖃᓄᖅ ᓄᓇᓕᖕᒧᑦ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2010 

ᐃᒃᐱᖕᓇᕐᓂᖃᕐᓂᐊᕐᓂᖏᓐᓂᒃᑕᐅᖅ 

ᐱᔫᒥᓴᐅᑎᖏᑦᑕ ᐃᓗᐊᓂ ᐱᕚᓪᓕᕈᑎᖃᓲᖑᖕᒪᑕ 

ᑕᒪᒃᑯᐊ ᐃᓗᐊᓃᖃᓯᐅᑎᔪᑦ 

ᐋᖅᑭᒃᐸᓪᓕᐊᖏᓐᓇᓱᓲᕆᒐᑦᑎᒍ ᕿᒥᕐᕈᓪᓗᑎᒍᓪᓗ. 

ᖁᕕᐊᓇᖅ ᑕᒪᓐᓇ ᐊᖏᖃᑎᒋᖕᒪᒍ ᒥᔅᑕ 

ᓂᓐᖓᐅᑉ. ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐃᖅᑲᐃᓯᒋᐊᒃᑲᓐᓂᕐᓗᒋᑦ ᑲᑎᒪᔨᐅᖃᑎᒃᑲ ᐅᕙᓂ 

ᐅᖃᐅᓯᕆᔭᕗᑦ ᑐᓴᕐᓂᖅᑐᒻᒪᕆᐊᓘᕙᒻᒪᑕ 

ᓈᒻᒪᒃᖢᑎᒡᓗ ᑕᐃᒃᑯᐊ ᐊᓯᖏᑦ ᓂᓪᓕᐊᔪᓐᓇᖅᑐᑦ 

ᖃᒥᓐᖓᑎᖃᑦᑕᕈᑦᑎᒍ ᐊᑲᐅᓂᖅᓴᐅᔪᖅ 

ᐅᖃᐅᓯᕆᔭᕗᑦ ᑐᑭᓯᐅᒪᔭᐅᑦᑎᐊᖃᑦᑕᕐᓂᐊᕐᒪᑕ 

ᑐᓵᔭᐅᑦᑎᐊᕐᓗᑎᒡᓗ. ᖁᔭᓐᓇᒦᒃ 

ᐃᖅᑲᐃᓯᒋᐊᕈᑎᑐᐃᓐᓇᖅ. ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ 

ᑖᒃᑯᐊ ᑕᕝᕙᓃᑦᑐᑦ. ᐊᐱᕆᔪᓐᓇᑦᓯᐊᕐᓂᐊᕋᑦᑎᒍ 

ᐱᔭᕆᐊᑐᔪᒥᒃ ᐃᖅᑲᓇᐃᔮᓕᐅᕋᓗᐊᑦ ᑭᓯᐊᓂ 

ᓯᕗᓂᑦᑎᓐᓄᑦ ᐋᖅᑮᓇᓱᐊᖃᑦᑕᖅᑐᑦ 

ᓇᓗᓇᐃᖏᑦᓯᐊᖅᑑᒐᓗᐊᖅ. ᑖᑦᓱᒪᓕ 

ᐅᖃᐅᓯᕆᖅᑲᐅᔭᖓᓂ ᒪᑉᐱᕈᑦᑕ, ᑕᒡᕙᓂ 

ᒪᑉᐱᖅᑐᒐᖓᓂ ᐱᖓᓲᔪᖅᑐᖅ ᐊᓪᓕᖅᐹᖓᓂ 

ᐅᖃᖅᑲᐅᒻᒪᑦ, ᓄᓇᕗᒻᒥ ᐃᑭᒃᐸᒃᑐᑦ 

ᐊᒥᓱᓐᖑᐸᓪᓕᐊᑐᐃᓐᓇᕐᒪᑕᒎᖅ. ᑕᐃᑲᓂᑦᑕᐅᖅ 

2010-ᒥ ᐊᕐᕌᒍᑕᒫᖅᓯᐅᑎᓂ ᑕᕝᕙᓂ 

ᐅᖃᖅᓯᒪᓚᐅᕐᒥᒻᒪᑕ 123-ᒎᖅ ᐃᒡᓗᐃᑦ 

ᐃᑭᓚᐅᖅᓯᒪᔪᐃᑦ ᓲᕐᓗ ᐃᓱᒪᒋᓗᒍ 40-ᒪᕆᑦ 

ᐅᖓᑖᓂᕋᓛᑦ ᐊᕐᕌᒍᑕᒫᑦ ᐃᑭᑦᑐᖃᖅᑑᔭᖃᑦᑕᖅᑐᖅ 

ᑕᒫᓂ ᓄᓇᕗᒻᒥ.  

 

ᒫᓐᓇ ᐱᖓᓲᓚᐅᖅᓱᑎᒃ ᑕᐃᑲᓐᖓᓂᑦ 

ᖁᕕᐊᓱᕝᕕᐅᓚᐅᖅᑐᒥᓂᑦ ᐅᓪᓗᒥᒧᓄᑦ 

ᐃᖃᓗᓐᓂᓗᐊᕐᓕ ᐱᓪᓗᓂ. ᐊᓯᐊᓂᑦᑕᐅᖅ 

ᓄᓇᓕᓐᓂ ᑐᓴᕐᓇᔪᒻᒥᔪᖅ ᑕᒪᒃᑯᐊ 

ᒪᒥᐊᓇᓪᓚᕆᖃᑦᑕᖅᑐᖅ ᑐᓴᖅᓱᑐᒋᑦ 

ᖁᕕᐊᓇᓐᖏᑐᖅᓯᐅᖅᑐᓪᓗ 

ᐅᓄᖅᑐᒻᒪᕆᐅᖃᑦᑕᖅᓱᑎᒃ. ᑭᓯᐊᓂ ᑕᒪᓐᓇ 

ᐃᓱᒪᒋᓪᓗᒍ ᐃᓱᒪᓇᓕᕐᒪᑦ 

ᕿᒥᕐᕈᔭᐅᔭᕆᐊᖃᖅᑑᔭᕐᓂᖓᓂᒃ ᒪᓐᓇ 

ᐃᑭᑎᑦᓯᑦᑕᐃᓕᒪᓂᖅ ᓯᕗᓂᒃᓴᑎᓐᓄᑦ ᑖᒃᑯᐊ 

ᒥᓂᔅᑐ ᓇᓗᓇᐃᕈᓐᓇᕐᒪᖔᑦ ᕿᒥᕈᕙᓪᓕᐊᓕᕐᒪᖔᑕ 

ᑕᒪᑐᒥᖓ ᐃᑭᑎᑦᓯᑦᑕᐃᓕᒪᓂᕐᒥ. ᓇᑯᕐᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᒪᒥᐊᓇᖅ, ᐃᒃᓯᕙᐅᑕᖅ. ᐄ, 

ᑕᒪᓐᓇᐃᓛᒃ, ᐃᑭᑎᑦᓯᑦᑕᐃᓕᒪᓂᖅ ᐱᒻᒪᕆᐊᓘᖕᒪᑦ 

ᓄᓇᕗᑦ ᐃᓗᐊᓂ. ᑕᐃᒪᓐᖓᓂᑲᓪᓚᒃ 

ᑕᑯᖃᑦᑕᖅᓯᒪᒐᓗᐊᖅᑐᒍᑦ ᐃᑭᑎᑦᓯᑦᑕᐃᓕᒪᓂᐅᑉ 

ᒥᒃᓵᓄᑦ ᐊᓕᓚᔪᕐᓂ ᐃᓕᓐᓂᐊᕐᕕᑎᒍᑦ ᐊᒻᒪ ᑕᒫᓂ 

ᑎᑎᕋᕐᕕᒐᓗᖏᓐᓂ ᑎᑎᕋᖅᓯᒪᓗᕿᑦᑐᓂᒃ 

ᑏᕖᒃᑯᓪᓗ ᑕᑯᔾᔫᒥᔮᕐᕋᒃᖢᑕ ᑕᒪᒃᑯᓂᖓ 

ᐃᑭᑎᑦᓯᑦᑕᐃᓕᒪᓂᐅᑉ ᒥᒃᓵᓄᑦ. ᑕᒪᓐᓇ ᑲᔪᓯᔪᖅ. 

ᐊᒻᒪᓗ ᒫᓐᓇ ᕿᒥᕐᕈᔭᕗᑦᑕᐅᖅ ᖃᓄᖅ 

ᐋᖅᑭᒋᐊᕆᐊᖃᕐᒪᖔᑦ 

ᓴᓐᖏᑦᑎᒋᐊᕆᐊᖃᕐᓂᕆᔭᖓ ᒫᓐᓇ ᕿᒥᕐᕈᔭᕗᑦ 

ᖃᓄᖅ ᐱᕚᓪᓕᑲᓐᓂᕈᓐᓇᕐᒪᖔᑦ 

ᐃᑭᑎᑦᓯᑦᑕᐃᓕᒪᓂᐅ ᐃᓗᐊᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᓪᓗ 

ᑕᒪᑐᒥᖓ ᕿᒥᕐᕈᒋᐊᒃᑲᓂᓐᓂᐊᕋᑦᓯ ᓂᕆᐅᓇᖅᑐᖅ 

ᖃᓄᐃᓕᓛᕐᒪᖔᑦ ᑐᓴᕐᓇᕆᐊᖓ. ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᓯ ᓴᐅᓄᖅᑐᑦ ᒪᑐᐃᓐᖔᖅᑰᕐᒪᑕ 

ᑐᓴᕐᓇᓲᖑᓪᓗᓂᓗ ᒫᓐᓇ ᐃᑦᓱᒥᖓ Fire 

Marshall-ᖑᓂᕋᖅᑕᐅᔪᒥᒃ ᐱᑕᖃᖅᑰᖏᒻᒪᑦ ᑕᒫᓂ 

ᐃᖃᓗᖕᓂ. ᑖᓐᓇᖃᐃ ᓇᓗᓇᐃᖅᑳᕈᓐᓇᖅᑲᐅᒃ 

ᒥᓂᔅᑑᔫᑉ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᒃᓯᕙᐅᑕᖅ 

ᖁᔭᓐᓇᒦᒃ. ᐋᒡᒐ, ᒫᓐᓇ Fire Marshall-ᖃᖅᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ ᐃᐊᓪ. 

 

ᐃᐊᓪ: ᐄ, ᑖᓐᓇ ᐱᒋᐊᕋᑖᖅᑐᒥᓂᐅᒻᒪᖅᑲᐃ 

ᑐᓴᐅᒪᑦᓯᐊᓐᖏᑕᕗᑦ. ᓇᑯᕐᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᖃᑦᑎᕆᔨᓄᑦ Fire 

Marshallᒋᔭᕗᑦ ᐱᓕᕆᔪᑐᖃᐅᓕᖅᑐᖅ ᓄᓇᕗᑦ 

ᐃᓗᐊᓂ. ᑕᒡᕗᖓ ᑲᖏᖅᖠᓂᐅᑉ ᑎᑎᕋᕐᕕᐊᓂ 

ᐱᓕᕆᓚᐅᖅᑐᖅ. ᒫᓐᓇ ᐃᖃᓗᖕᓄᑦ ᓅᓯᒪᓕᖅᑐᖅ 

ᔮᓄᐊᕆᒦᓐᓇ ᑕᒪᐅᓐᖓ ᓅᖅᑰᓚᐅᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2011 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐃᖅᑲᐃᓯᒋᐊᕐᓗᓯᓗ ᒫᓐᓇ ᐅᑯᓄᖓ 

ᒪᒃᐱᕆᐊᕈᑎᓄᑦ ᐅᖃᐅᓯᓃᒃᑲᑦᑕ ᐊᑐᓃᖅᑐᓄᐊᕈᑦᑕ 

ᐃᓗᓕᖏᓐᓂ ᐅᖃᐅᓯᖃᒃᑲᓐᓂᕈᓐᓇᕐᓂᐊᕐᒥᒐᑦᓯ. ᒥᔅ 

ᐃᐊᓪ. 

 

ᐃᐊᓪ: ᐄ, ᓇᑯᕐᒦᒃ ᐃᒃᓯᕙᐅᑕᖅ. ᑕᐃᑲᓂ 

ᐃᓗᓕᖏᓐᓃᑦᑐᓂᒃ 

ᐊᐱᖅᑯᑎᑦᓴᖃᒃᑲᓂᓐᓂᐊᖅᐳᖓ. ᒫᓐᓇ 

ᓇᓗᓇᐃᖅᓯᑲᐃᓐᓇᕈᓐᓇᖅᐳᖃᐃ ᖃᑦᓯᓂᒃ 

ᐃᖅᑲᓇᐃᔭᖏᑦᑐᖃᕐᒪᖔᑦ ᑖᓐᓇ ᒥᓂᔅᑑᔪᖅ 

ᑎᒥᖁᑎᖓᓐᓂ. ᓇᑯᕐᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐃᒻᒪᖄ 25 

ᐳᓴᒐᓚᖓᓂᖅᑲᐃ. ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ ᐃᐊᓪ. 

 

ᐃᐊᓪ: 25 ᐳᓴᒋᑉᐸᐅᒃ ᑕᒫᓂᖃᐃ 90 

ᐅᖓᑖᓃᑦᑐᑦᓴᐅᔪᑦ ᐃᖅᑲᓇᐃᖏᑦᑐᐃᑦ 

ᐃᖅᑲᓇᐃᔮᒃᓴᐃᑦ ᓴᓱᖅᑭᓯᒪᒋᐊᓕᑦ ᑕᑕᐅᓯᒪᖏᑦᑐᑦ, 

ᓇᑯᕐᒦᒃ. ᑕᕝᕘᓇ ᐃᓱᓕᓚᐅᑲᓐᓂᐊᕋᒪ. ᓇᑯᕐᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐅᓪ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑕᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᔭᕇᕐᓂᕋᖅᑰᕋᑖᕋᕕᑦ 

ᒥᔅ ᐃᐅᓪ. ᑲᔪᓯᓗᑕ ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᐅᖃᐅᓯᖃᒐᓚᑐᐃᓐᓇᕐᓚᖓ. 

ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑖᒃᑯᐊ 

ᐅᖃᐅᓯᕆᓂᐊᖅᑕᒃᑲ ᐱᖓᓱᐃᖑᓗᐊᖅᑐᑦ. 

ᓯᕗᓪᓕᖅᐹᒥ CJNSᑯᑦ ᐊᑐᖅᑐᓪᓚᕆᐊᓘᒻᒪᑕ 

ᓇᒻᒥᓂᖃᖅᑐᓄᑦ ᑳᓐᑐᕌᒃᓯᒪᔪᓄᑦ 

ᐃᒡᓗᕐᔪᐊᓕᐅᖅᑐᓄᑦ ᐊᒻᒪ ᐃᓕᓐᓂᐊᕐᕕᒡᔪᐊᖅ 

ᓱᓇᑐᐃᓐᓇᖅ ᓴᓇᒍᑎᒃ Inspector-

ᖃᑦᓯᐊᕆᐊᖃᕐᒪᑕ ᑖᓐᓇ ᒥᓂᔅᑕ ᑖᑦᓱᒥᖓ ᑕᐃᑲᓂ 

ᐱᓕᕆᔭᖏᓐᓅᖅᐸᓪᓚᐃᓕᕈᑦᑕ.  

 

ᑖᓐᓇ ᐅᖃᐅᓯᕆᒃᑲᓐᓂᕐᓂᐊᖅᑕᕋ Inspectors 

ᐊᑐᓪᓚᕆᖕᒪᑕ ᐊᒥᒐᖅᖢᑎᒡᓗ ᐊᒻᒪ ᑳᓐᑐᐋᒃᑐᔅ 

ᐃᓚᖏᑦ ᑮᓇᐅᔭᓂᑦ bank-ᒥᒃ ᑎᒍᓯᓂᐊᕈᑎᒃ 

ᑕᐃᒃᑯᐊ inspections ᑭᓯᐊᓂ ᐱᐊᓂᒃᓯᒪᑎᓪᓗᒋᑦ 

ᐃᓛᓐᓂᒃ ᑮᓇᐅᔭᓂᑦ construction-ᖃᕈᑎᒃ 

ᑎᒍᓯᒍᓐᓇᓲᖑᓪᓗᑎᒃ ᐊᒻᒪ ᐃᓚᖏᑦ ᐃᒡᓗᕐᔪᐊᖅ 

ᐊᑯᓂᐊᓗᒃ ᐅᑕᖅᑭᓕᓲᖑᓪᓗᑎᒃ 

ᐃᓕᔭᐅᔪᓐᓇᖅᓯᒐᓗᐊᖅᑐᑎᑦ ᑕᐃᒃᑯᐊ dry walls-

ᓘᓐᓃᑦ plumbing-ᓘᓐᓃᑦ inspector 

ᐱᐊᓂᓚᐅᓐᖏᓐᓂᖓᓂ ᑖᒃᑯᐊ roughing 

ᐱᐊᓂᒃᓯᒪᓕᕋᓗᐊᖅᑎᓪᓗᒋᑦ. 

 

ᑖᒃᑯᐊ ᐊᒥᒐᐃᓐᓇᕐᓇᕋᐃᖃᑦᑕᕐᒪᑕ private 

sector-ᒥ ᐱᓗᐊᖅᑐᑦ ᓇᐃᑦᑐᕈᓘᒻᒪᑦ ᓴᓇᕝᕕᒃᐳᑦ 

ᑕᒫᓂ ᐃᒃᑮᕐᓇᓗᐊᓐᖏᓐᓂᖓᓂ. ᑖᒃᑯᐊ 

ᐃᑲᔪᖅᑐᓪᓚᕆᒃᖢᒍ ᐊᒥᓱᓐᖑᖅᐹᓪᓕᕆᐊᖃᕐᒪᑕ 

inspector-ᒋᔭᓯ technical ᐱᓗᐊᖅᑐᒥᒃ 

ᐅᐊᔭᓕᕆᓂᖅ. 

 

Electrical inspect-ᑎᑦᑕᐅᓯᒪᓐᖏᑎᓪᓗᒍ ᒪᑐᓂᖅ 

ᐊᔪᓕᖃᑦᑕᕐᒪᑕ ᐃᒡᓗᕐᔪᐊᑦ ᐊᒻᒪ ᓲᕐᓗ 

ᐳᒡᓚᒃᑎᑕᐅᓚᐅᐱᓪᓚᒃᖢᑎᒃ ᐃᒡᓗᕐᔪᐊᕌᓗᐃᑦ 

ᐱᖃᑦᑕᕐᒪᑕ ᖃᓄᖅ ᐱᐊᓂᒃᑎᒋᔪᒥᒃ 

ᐊᓂᕙᓪᓕᐊᕙᓪᓕᐊᕙ ᐊᓄᕆ. ᑖᒃᑯᐊ 

ᑕᐃᒪᓐᓇᐃᑦᑐᓂᑦ ᐱᑕᖃᕆᐊᖃᓪᓚᕆᖕᒪᑦ 

ᐊᑐᐃᓐᓇᐅᓂᖅᓴᓂᑦ ᐊᒥᓲᓂᖅᓴᐅᓗᑎᑦ. 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2012 

ᑖᓐᓇ ᐅᖃᐅᓯᕆᐊᕐᔪᖕᓂᐊᕐᒥᔭᕋ ᑖᓐᓇ ᓯᕗᓪᓕᖅᐹᒥ 

ᑕᐃᔪᒪᖅᑲᐅᒐᒃᑯ, ᐱᓗᐊᖅᑐᒥ ᖁᔭᓐᓇᒦᕈᒪᓪᓗᒍ 

ᐃᖅᑲᓇᐃᔭᕐᕕᖓ ᐊᒻᒪ ᑕᐃᒃᑯᐊ ᕿᓂᖅᑎᑦ ᑖᒃᑯᐊ 

ᑐᐊᕕᕐᓇᖅᑐᓕᕆᔾᔪᑏᑦ ᑕᐃᑲᓂ ᐃᖅᑲᓇᐃᔭᖅᑎᑦ 

ᐊᒻᒪ ᐃᐊᑦ ᔨᐱᑎ ᐃᓛᓐᓂᒃ ᓯᓂᒍᓐᓇᐃᓪᓕᓪᓗᓂ 

ᐱᓕᕆᓲᖑᓂᖓᓂᒃ ᑕᐃᓐᓇ 

ᐃᓕᓴᕆᔪᒪᑦᑎᐊᒻᒪᕆᒃᖢᒍ. 

 

ᐃᓛᓐᓂᒃ ᐊᒃᓱᕈᓐᓇᖅᑐᒻᒪᕆᐊᓗᒃᑰᖃᑦᑕᖅᖢᑎᒃ 

ᐊᐅᔭᖅ ᓲᕐᓗ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ 

ᐃᒡᓗᓕᒻᒥ ᐅᓂᒃᑳᓚᐅᖅᓯᒪᖕᒪᑦ ᑕᒡᕙᓂ ᐊᒻᒪ 

ᑕᐃᒃᑯᐊ ᓇᓗᓇᐃᖅᑕᐅᓪᓗᑎᒃ 

ᐃᓅᔪᓐᓃᖅᑐᖃᓚᐅᖅᖢᓂ ᑕᐃᒃᑯᐊ ᐃᒫᓄᑦ ᓲᕐᓗ 

ᑖᕗᓐᖓ ᑲᑕᓚᐅᖅᖢᑎᒃ ᐅᒥᐊᑦ ᑕᐃᒃᑯᐊ 

ᐱᐅᓕᔭᐅᓇᓱᒃᑎᓪᓗᒋᑦ ᐃᓄᑯᓗᖏᑦ ᒪᕐᕉᒃ 

ᐃᕐᓂᕇᒃ. 

 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᑕᒪᒃᑯᐊ ᐅᕙᑦᑎᓐᓄᑦ 

ᒥᒃᓯᖃᓪᓚᑦᑖᕐᒪᑕ ᐊᒃᓱᕉᓴᒃᑎᓪᓗᑕ ᐅᒥᐊᒃᑯᑦ 

ᐅᓗᕆᐊᓇᖅᑐᐊᓘᖕᒦᖃᑦᑕᕐᒪᑕ ᐊᒻᒪ ᐱᖅᓯᒥ 

ᑕᒪᒃᑯᐊ ᕿᓂᕆᐊᖃᓕᖅᐸᒃᑕᕗᑦ 

ᓇᓗᓇᕈᓐᓃᖅᖢᓂᓗ ᒫᓐᓇᐅᔪᖅ ᑕᒪᒃᑯᐊ 

ᕿᒻᒥᐅᖏᑦᑐᓂᑦ ᐃᖏᕐᕋᔾᔪᑎᖃᓕᖅᑎᓪᓗᑕ 

ᐊᒥᓲᓂᖅᓴᓪᓚᕇᑦ ᐃᓅᔪᓐᓃᑲᓪᓚᓲᖑᓕᕐᒪᑕ. 

 

ᑕᒪᒃᑯᐊ ᒥᒃᓵᓄᑦ ᐊᐱᖅᑯᑎᖄᕐᔪᖕᓂᐊᖅᑐᖓ ᓲᕐᓗ 

ᐱᔾᔪᑎᒋᓗᐊᖅᖢᒍ ᐃᓚᖏᑦ ᖃᓪᓗᓈᑦ ᓄᓇᖓᓂ 

ᓱᓕ ᐋᖅᑭᐅᒪᓚᐅᕐᒪᑕ ᓲᕐᓗ ᓛᐳᐊᑐᐊᒥ 

ᑐᓵᓚᐅᕐᒥᒐᑦᑕ ᐅᑉᓗᓂᑦ ᖃᔅᓯᓂᑭᐊᖅ ᐅᑉᓗᖅ 

ᑕᐃᓐᓇ 24 hour-ᑐᐃᓐᓇᐅᒐᓗᐊᖑᖅᑰᖅᑐᖅ 

ᖃᓂᒋᔮᓂ ᐃᓅᔪᓐᓃᓚᐅᕐᒪᑦ ᒪᒃᑯᒃᑐᑯᓗᒃ 

ᐊᑯᓂᒋᔭᐅᓚᐅᕐᒪᑦ ᑕᐅᓄᖓ MP-ᖏᓐᓄᑦ 

ᐋᑐᐋᓕᒎᖅ ᖃᐅᔨᓴᓕᖅᑑᒐᓗᐊᑦ ᑕᒪᒃᑯᓂᖓ. 

 

ᒪᐅᓐᖓ ᓄᓇᕗᑦᒥᐅᓄᑦ 

ᐋᖅᑭᒋᐊᕆᐊᖃᒃᑲᓐᓂᓪᓚᕆᒃᐸᑦ ᐅᕙᒃᑯᑦ ᐅᑉᓗᑦ 

ᐱᖓᓱᓂᑦ ᐱᖅᓯᖅᑐᐊᓘᒐᓗᐊᖅᑎᓪᓗᒍ ᐃᓛᓐᓂᒃ 

ᓂᑉᑕᓕᕋᓗᐊᖅᑎᓪᓗᒍ ᐃᓐᓇ 

ᐊᑦᑕᕐᓇᖅᑐᒦᓪᓚᕆᒃᑎᓪᓗᒍ ᐅᑉᓗᒡᒎᑦ ᐱᖓᓱᑦ 

ᑭᓯᐊᓂ ᐊᓂᒍᖅᐸᑕ 

ᐱᒋᐊᑕᐃᓐᓇᕈᓐᓇᕐᒪᑖᓚᖃᑖᖅᖢᑎᒃ. ᑖᒃᑯᐊ 

ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖏᓐᓂᒃ ᑕᒪᑐᒧᖓ 

ᐊᐱᖅᓱᑲᐃᓐᓇᕐᓂᐊᖅᖢᖓ. 

 

ᐊᒻᒪ ᑖᓐᓇ ᐱᖓᓱᒋᔭᖓᑦ ᑳᓐᑐᐋᒃᑏᑦ ᑭᐅᓂᐅᑉ 

ᒥᒃᓵᓄᑦ ᐅᖃᐅᑕᐅᓯᒪᔪᖅ ᐊᒻᒪ ᐃᑲᔪᖅᑕᐅᓪᓗᑕ 

ᐊᒥᓱᓄᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑎᑎᕋᕐᕕᖓ 

ᑕᒪᒃᑯᓂᖓ ᐋᖅᑭᒋᐊᕆᐊᖃᖅᑐᓂᑦ 

ᓂᑉᓕᖅᓯᒪᓪᓗᓂᐅᖕᒪᑦ ᐄᐳᒥ ᑖᒃᑯᐊ 

ᖃᐅᔨᓴᒃᑲᓐᓂᕐᓂᐊᖅᖢᑎᒍ public accounts 

government operations committee-ᑯᑦ. 

 

ᐆᒥᖓᓕ ᓂᑉᓕᕈᒪᑐᐃᓐᓇᓗᐊᖅᐳᖓ ᑖᒃᑯᐊ 

ᑐᓐᖓᕕᖃᒻᒪᑕ ᑕᒪᒃᑯᐊ ᓇᖕᒥᓂᕆᔭᐅᔪᕈᔪᐃᑦ ᐊᒻᒪ 

construction season ᓇᐃᑦᑐᕈᓘᓪᓗᓂ 

efficient ᐃᖢᐊᖅᓯᒃᑲᓐᓂᕆᐊᖃᕋᑦᑕ confusion 

ᓇᓗᓇᒐᓚᓐᖏᓪᓗᒋᑦ ᑖᑉᓱᒪ ᒥᒃᓵᓄᑦ 

ᐅᖃᒃᑲᓐᓂᕐᓂᐊᖅᑐᖓ ᐊᒻᒪᓗ 

ᓇᓗᓇᐃᒃᑯᑕᒐᓛᓗᐃᑦ ᐱᓯᒪᒐᑦᑎᐅᒃ 

ᒪᓕᒃᑕᐅᒋᐊᖃᕐᓂᖏᑦ Financial Administration 

Act-ᒥᒃ ᐱᒋᐊᖅᖢᑎᒃ ᑮᓇᐅᔭᓕᕆᔾᔪᑎᐊᓗᒃ 

ᒐᕙᒪᒃᑯᑦ ᐊᒻᒪ contract procedures manual 

ᐃᖅᑲᓇᐃ.ᕐᕕᓗᒃᑖᖅ ᐱᓯᒪᓪᓗᓂᔾᔪᒃ ᒪᓕᒃᑕᐅᑉᐸᑕ 

ᓈᒻᒪᓈᑦᑎᐊᖅᑑᔭᖃᑦᑕᖅᑑᒐᓗᐊᖅ. 

 

ᐆᒥᖓ ᐃᓚᖓ ᓂᑉᓕᕈᒪᖅᑲᐅᔭᕋ ᑕᐃᑲᓂ 

constituency-ᒥ ᐃᓱᒫᓗᖕᓂᐊᖅᑐᒃᓴᐅᒐᑦᑕ 

ᑲᖏᖅᖠᓂᕐᒥ ᑖᒃᑯᐊ PPD-ᑯᑦ ᑐᓴᐅᒪᓇᒐᓚᓕᕐᒪᑦ 

ᓄᒃᑎᖅᑕᐅᔪᒫᕐᒪᑕᒎᖅ Qulliq Energy-ᑯᓐᓄᑦ. 

ᑕᐃᒃᑯᐊ ᐅᖃᐅᑕᐅᓐᖏᑦᑑᒐᓗᐊᑦ budget-ᒥ, 

ᑭᓯᐊᓂ ᖃᑉᓯᑦ ᐃᓂᑦ ᑖᒃᑯᐊ ᑕᐃᑯᖓ 

ᓄᒃᑎᖅᑕᐅᔪᒫᖅᑐᒃᓴᐅᖕᒪᑕ ᐃᖅᑲᓇᐃᔭᖅᑎᑦ 

ᐅᕝᕙᓗ ᐃᓚᖏᑦ ᐊᓯᐊᓄᖅᑲᐃ 

ᓅᑕᐅᒋᐊᖃᕈᒫᖅᐸᓇᐃ, ᕼeadquarters-

ᖃᖅᖢᑎᐅᖕᒪᑕ ᓲᖃᐃᒻᒪ Qulliq Energy-ᑯᑦ 

ᖃᒪᓂᑦᑐᐊᒥ. 

 

ᖃᓄᐃᓕᖓᓛᕐᒪᖔᑕ ᑖᒃᑯᐊ 

ᑐᑭᓯᑦᑎᐊᕈᒪᓂᐊᕋᒃᑭᑦ ᑕᒪᑐᒪ ᒥᔅᓵᓄᑦ 

ᐊᐱᖅᑯᑎᒃᓴᖃᕐᓂᐊᕋᒪ ᑖᒃᑯᐊ ᓯᑕᒪᑲᓴᐃᑦ ᑖᒃᑯᐊ 

ᐅᖃᐅᓯᕆᓗᐊᖅᑕᒃᑲ. General Comments-

ᑐᐃᓐᓇᐅᑲᓚᐅᖅᖢᒋᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐊᐱᖅᑯᑎᒃᓴᒥᒃ ᑐᓴᖅᑰᖏᓐᓇᒪ. ᑐᓴᓐᖏᓐᓇᒪ, 

ᒥᓂᔅᑕ ᑯᓱᒐᖅ ᓂᓪᓕᕈᒪᕖᑦ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: 

ᓂᓪᓕᕈᒪᓗᐊᓐᖏᒃᑲᓗᐊᖅᑐᖓ 

ᐅᖃᕈᒪᑐᐃᓐᓇᖅᐳᖓ ᖁᕕᐊᓇᖅ ᑖᒃᑯᐊ 

ᐅᖃᐅᓯᕆᒃᑲᓐᓂᕐᓂᐊᕋᑉᑎᒍ ᑕᕝᕙᓂ 

ᐃᓗᖏᓐᓃᓕᕈᑦᑕ ᑭᐅᔪᒥᓇᕐᓂᐊᖅᐳᑦ ᑕᐃᒪᓐᓇ. 

ᑕᒪᒃᑯᐊ ᐅᖃᐅᓯᕆᖃᑦᑕᕐᓗᑎᒍ ᑭᓯᐊᓂ ᐆᒪ 

ᐃᓗᐊᓂ ᐋᖅᑭᒃᐸᓪᓕᐊᔾᔪᑕᐅᔪᓐᓇᕐᓂᐊᕐᒪᑕ. 

ᑐᓴᕈᒥᓇᕐᓂᐊᖅᐳᑦ ᑕᐃᑯᖓ ᑎᑭᑉᑯᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2013 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐅᓇ 

ᒪᒃᐱᒐᖓ 3, ᐹᓂ ᖁᓛᓃᐸᓗᒃᑐᖅ, 

ᐅᖃᐅᓯᕆᐊᕐᔪᒍᒪᓪᓗᒍ ᐱᕚᓪᓕᖅᓯᒪᓪᓚᑦᑖᕐᒪᑕ 

ᓄᓇᓖᑦ ᑖᓐᓇ Block Funding-ᓚᔭᐅᖃᑦᑕᖅᑐᖅ 

ᐃᖏᕐᕋᓯᑎᑕᐅᖅᑳᓚᐅᖅᑎᓪᓗᒍ. 

ᐃᒻᒥᓂᖅᓱᕈᓐᓇᕐᓂᖅᓴᐅᕚᓪᓕᖅᓯᒪᓪᓗᑎᒡᓗ 

ᓄᓇᓕᐅᔪᐃᑦ. ᑕᒪᓐᓇ ᐃᑲᔪᖅᓯᓂᖃᓪᓚᑦᑖᖅᓯᒪᖕᒪᑦ 

ᓇᓗᓇᐃᖃᑕᐅᒃᑲᓐᓂᕈᒪᑐᐃᓐᓇᖅᓱᒍ 

ᑲᔪᓯᐅᒪᖁᓇᖅᑐᕐᓗ. ᓄᓇᓖᑦ ᑕᐃᒫᒃ ᐊᕗᖓ 

ᓯᐊᒻᒪᕋᔭᒃᓯᒪᔾᔫᒥᓂᖅᓴᐅᔪᒥᓪᓘᓐᓃᑦ ᐱᕕᔅᓴᒥᒃ. 

ᐱᕕᖃᖅᑎᑕᐅᔭᕌᖓᑕ ᐃᑲᔪᖅᓯᓂᐅᓴᑐᐃᓐᓇᕐᒪᑦ 

ᐊᒥᓲᓂᖅᓴᐃᓪᓗ 

ᐃᑲᔪᖅᑕᐅᕚᓪᓕᓕᕐᒥᓗᑎᐅᓂᐅᓴᑐᐃᓐᓇᖃᑦᑕᕐᒪᑦ 

ᓄᓇᓕᕋᓛᖑᓂᖅᓴᐅᔪᓂᒃ ᐱᓗᐊᖅᑐ.  

 

ᑕᒪᓐᓇ ᐃᑲᔪᖅᓯᓂᖃᖅᑐᐹᓘᓲᖑᖕᒪᑦ 

ᓂᓪᓕᕈᑎᒋᓚᐅᖅᓯᒪᖕᒥᔭᕋ ᓂᓪᓕᕈᑎᒋᒃᑲᓐᓂᖅᐸᕋ 

ᑐᓵᖃᑦᑕᖅᓯᒪᒐᒃᑯ ᒪᐃᔭᒋᔭᑦᑎᓐᓂ.  

 

ᒪᒃᐱᒐᖓ 6-ᒥ, ᑕᒫᓂ ᕿᑎᐊᓂᐸᓗᒃ 

ᐅᖃᐅᓯᖃᖅᓯᒪᖅᑲᐅᖕᒥᖕᒪᑕ ᐅᒃᑯᐃᖅᓯᕐᔪᑎᖏᑦ 

163-ᖏᓐᓃᖅᐸᒃᖢᑎᒡᒎᖅ 

ᕿᓂᕆᐊᖃᖃᑦᑕᓚᐅᖅᓯᒪᖕᒪᑕ 281-ᖑᓪᓗᑎᑦ 

ᕿᓂᖅᑕᐅᔪᐃᑦ. ᐊᓕᐊᓇᐃᒋᓪᓗᒍ ᑖᓐᓇ 

ᖃᓄᖅᑑᕈᑕᐅᕙᓪᓕᐊᑲᓐᓂᖅᓯᒪᓂᕆᔭᖓ ᖃᓄᕐᓗ 

ᐋᖅᑭᐅᒪᕚᓪᓕᕐᓂᖅᓴᐅᔪᓐᓇᕋᔭᕐᒪᖔᖅ 

ᓯᕗᓂᒃᓴᓕᐅᖅᑕᐅᕙᓪᓕᐊᓂᖓ ᓄᓇᒥ 

ᐃᒪᕐᒥᓘᓐᓃᑦ ᕿᓂᕆᐊᖃᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᒐᕙᒪᒃᑯᑦ ᑖᓐᓇ ᐃᖏᕐᕋᑎᑕᖓᑦ Spot-ᓂᓪᓗ 

ᑐᓂᐅᖅᑲᐃᖃᑦᑕᖅᓯᒪᓂᕆᔭᖓ ᑕᒪᓐᓇ 

ᐃᑲᔪᖅᓯᕚᓪᓕᖅᓯᒪᓪᓗᓂ. ᑭᓯᐊᓂ ᐆᒥᖓ 

ᐅᖃᕈᓐᓇᖅᑐᖓ, 

ᑐᓴᐅᒪᖃᑦᑕᐅᑎᖃᑎᒌᖕᓂᒃᑰᓐᖏᓗᐊᒐᓛᒃᑲᑦᑕ 

ᓱᓕᖅᑰ ᓄᓇᓕᓐᓂ. ᑐᓴᐅᒪᔭᐅᑦᑎᐊᖅᐸᑕ 

ᖃᐅᔨᒪᔪᐋᓘᓐᖏᒃᑲᓗᐊᕐᓗᓂ ᖃᕆᑕᐅᔭᓕᕆᓂᕐᒥᒃ 

ᐃᓄᒃ ᓇᒃᓴᕐᓗᓂ ᐅᓇ ᐅᕝᕙ ᓇᕿᑦᑐᒫᖅᐸᐃᑦ 

ᐃᑲᔪᖅᑕᐅᔭᕆᐊᖃᓕᕈᕕᑦ. ᑕᐃᒃᑯᐊ ᐊᒃᓱᐋᓗᒃ 

ᐃᑲᔪᖅᑎᒍᓐᓇᖅᑰᕋᓗᐊᕐᒪᑕ.  

 

ᒪᑯᐊ GPS-ᖑᔪᓪᓘᓐᓃᑦ ᖃᕆᑕᐅᔭᐃᓪᓘᓐᓃᑦ 

ᐊᔾᔨᒋᓗᐊᓐᖏᑎᐊᕐᒪᒋᑦ ᑕᐃᒃᑯᐊ 

ᐱᔭᕆᐊᑐᔪᐋᓘᓐᖏᓂᖅᓴᑯᓘᒻᒪᑕ. ᑕᐃᒪᐃᑦᑐᓘᓐᓃᑦ 

ᐃᓐᓇᐅᓂᖅᓴᐅᔪᓄᑦ ᖃᓪᓗᓈᑎᑐᑦ 

ᐅᖃᓕᒫᕈᓐᓇᖏᑦᑑᒐᓗᐊᑦ 

ᓇᒃᓴᑲᑦᑖᖑᖃᑦᑕᒃᑲᓐᓂᖅᑎᑕᐅᑉᐸᑕ 

ᐃᑲᔪᖅᓯᕚᓪᓕᓚᑦᑖᕋᔭᖅᑐᖅ ᖃᐅᔨᒪᓇᖅᓯᖂᕐᒪᑦ. 

ᐊᒥᓱᐃᓗᐊᖅᓱᑕ ᓄᓇᕗᒻᒥ 

ᐊᑦᑕᕐᓇᖅᑐᒦᓐᖏᐹᓪᓕᒐᔭᖅᑲᐅᒐᓗᐊᖅᖢᑎᒃ ᑕᐃᒫᒃ 

ᓇᑦᓴᖅᓯᒪᓂᑯᓪᓘᓐᓃᑦ ᑕᐃᒪᐃᑦᑐᓂᒃ 

ᐅᑎᓐᖏᑕᐃᓐᓇᖅᑐᖃᖃᑦᑕᖅᓯᒪᓂᑰᓕᕐᒪᑦ.  

 

ᑕᒪᓐᓇ ᖁᔭᓐᓇᒦᕈᑎᒋᔭᕋ ᖃᓄᖅᑑᕈᑕᐅ ᖃᓄᖅ 

ᖃᐅᔨᒪᓕᖅᐹᓪᓕᖅᑕᐅᒐᔭᕐᓂᖓᓂᑦᑕᐅᖅ 

ᓄᓇᓕᐅᔪᑎᒍᑦ 

ᑕᑯᒃᓴᐅᑎᑦᑎᔾᔫᒥᒃᑲᓐᓂᕆᐊᖃᖅᑰᖅᑐᒍᑦ 

ᐱᖏᓐᓇᖅᑐᖁᑎᖃᓕᖃᑦᑕᕋᑦᑕ 

ᐅᖃᓚᐅᓐᖏᑦᑐᒥᓂᕐᒥᓘᓐᓃᑦ ᕿᓂᖅᑏᓪᓗ 

ᕿᓂᕆᐊᕋᓱᓕᕋᓗᐊᕋᒥ ᐅᖃᓐᖏᑕᐃᓐᓇᓂᕐᒪᑦ 

ᓇᒧᓐᖓᐅᓂᐊᕐᒪᖔᕐᒥ. ᑕᒪᐅᖓᐅᓐᖏᑦᑐᖅ 

ᕿᓂᓕᕌᖓᑕ ᐊᑯᓂ ᓇᓂᔭᐅᓐᖏᑦᑑᔭᓕᖅᓱᓂ 

ᑕᒪᓐᓇ ᐃᓱᒫᓗᓐᓇᖅᓯᖃᑦᑕᕐᖓᑦ.  

 

ᓄᓇᓕᐅᔪᑎᒍᓪᓕ 

ᐅᑎᓐᖏᑕᐃᓐᓇᖅᑐᖃᕆᐊᑐᐊᕌᖓᑦ 

ᐊᐅᓚᔾᔭᑲᐅᑎᒋᓲᖑᒻᒪᑦ ᑭᓯᐊᓂ 

ᓇᒧᓐᖓᐅᓂᐊᖅᐱᑕᑭᐊᖅ ᓇᓕᓲᖑᖕᒪᑦ 

ᐅᖃᓐᖏᑦᑐᒥᓂᐅᔭᕌᓐᖓᑦ ᑕᐃᓐᓇ ᓅᓯᒪᔪᖅ 

ᐊᖑᓇᓱᒋᐊᖅᓯᒪᔪᖏᓛᖅ. 

 

ᑕᒪᓐᓇ ᓂᓪᓕᕈᑎᒋᔪᒪᑐᐃᓐᓇᑲᐃᓐᓇᖅᑕᕋ 

ᓄᓇᓕᐅᑉ ᐃᑲᔪᖅᓯᔭᐅᓂᕆᒐᔭᖅᑕᖓ 

ᓴᕝᕙᖅᓯᒪᓕᕋᓗᐊᖅᑎᓪᓗᒍ 

ᐊᑐᐃᓐᓇᕈᖅᑕᐅᓯᒪᓕᕋᓗᐊᖅᑎᓪᓗᒍ ᐅᕙᒍᑦᑕᐅᖅ 

ᓄᓇᓕᒻᒥᐅᑕᐅᔪᑎᒍᑦ ᐅᔾᔨᕆᓇᓵᖅᑐᑎᑐᑦ 

ᐱᖃᑦᑕᕋᑦᑕ ᕼᐊᒻᒪᓚᐅᔪᓪᓗ ᐅᕙᒍᓪᓗ 

ᒪᓕᒐᓕᐅᖅᑎᐅᔪᑎᒍᑦ 

ᐱᓕᕆᖃᑕᐅᒃᑲᓐᓂᕆᐊᖃᖅᑰᖅᑐᒍᑦ ᑕᒪᑐᒥᖓ. 

ᐅᖃᐅᓯᑐᐃᓐᓇᐃᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ 

ᐅᖃᐅᓯᔅᓴᑐᐃᓐᓇᕐᓂ ᐅᖃᐅᓯᔅᓴᖃᖃᑕᐅᒐᒪ 

ᐊᐱᖅᑯᓯᖃᕐᓂᐊᕐᒥᒐᒪ ᐊᐱᖅᓱᕐᓇᖅ ᐃᓗᓕᖏᓐᓂ 

ᓈᒻᒪᓯᑉᐸᑦ. ᖁᔭᓐᓇᒦᒃ, ᒥᓂᔅᑕ ᑯᓱᒐᖅ ᐊᒻᒪᓗ 

ᐃᖅᑲᓇᐃᔭᖅᑎᑎᑦ ᑕᒫᓃᖃᑎᒋᒐᑦᑎᒋᑦ 

ᐊᐱᖅᓱᕕᒻᒦᑎᑕᑯᓘᒐᔅᓯ.  

 

ᐅᑯᐊ ᑕᕝᕙᓂ ᒪᒃᐱᖅᑐᒐᕐᒥ 3, ᐅᖃᖅᓯᒪᒻᒪᑦ ᑖᓐᓇ 

ᐅᖃᖅᓯᒪᒻᒪᑦ ᑖᒃᑯᐊ 2011-2012 ᐊᕐᕌᒍᖓ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2014 

ᑮᓇᐅᔭᐅᑉ ᐊᑐᖅᑎᓪᓗᒍ ᑕᒫᓂ $4-ᒥᓕᐊᓐᓂᑦ 

ᑮᓇᐅᔭᓂᑦ ᐅᖃᐅᓯᖃᖅᓯᒪᒻᒪᑦ. ᑖᒃᑯᓄᖓ 

ᑲᔪᓯᑎᔾᔪᑎᔅᓴᐅᒐᔭᖅᑐᓂᒃ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂ ᐃᓕᓐᓂᐊᓂᕐᒥᒃ 

ᓴᖅᑭᖅᑕᐅᓯᒪᔪᖅ ᑖᓐᓇ MTO ᐊᒻᒪᓗᒎᖅ ᑕᕝᕙᓂ 

6,500-ᓂᒃ ᐅᓪᓗᓂᒃ ᐊᕐᕌᒍᒥ ᐱᓯᒪᓪᓗᓂ.  

 

ᑕᒪᓐᓇ ᖁᕕᐊᓇᓪᓚᕆᒻᒪᑦ ᐊᑕᐅᑦᑎᒃᑯᑦ 

ᒪᐃᔭᐅᓚᐅᖅᓯᒪᒐᑦᑕ ᑕᒪᓐᓇ 

ᐱᕙᓪᓕᐊᑎᒐᓱᔭᐅᓕᖅᑎᓪᓗᒍ ᐊᐅᓚᑦᑎᐊᓕᕐᖓᓪᓗ 

ᒫᓐᓇᒧᑦ ᖁᕕᐊᓇᕐᖓᑦ. ᑕᐃᒃᑯᐊ ᑕᕝᕗᖓ 

ᐃᓕᓐᓂᐊᕆᐊᖃᑦᑕᖅᓯᒪᔪᑦ ᕼᐊᒻᒪᓚᒃᑯᑦ 

ᐃᖅᑲᓇᐃᔭᖅᑎᖏᑐᐃᓐᓇᐅᖏᑦᑑᒐᓗᐊᓪᓗ, 

ᐱᕚᓪᓕᕈᑎᔅᓴᑲᓐᓂᕐᒥᒃ ᓄᓇᓕᓐᓄᑦ ᓴᖅᑮᓯᒪᕙᒻᒪᑕ 

ᐃᒻᒥᓂᓪᓗ ᐱᕕᓕᒃᑲᓂᖅᐹᓕᖅᑐᑎᒃ ᑕᕝᕙᓂ 

ᐃᖅᑲᓇᐃᔮᒥᓂᒃ ᐃᓕᓐᓂᐊᑲᓐᓂᕐᓂᕋᒥ. ᑕᒪᓐᓇ 

ᑲᔪᓰᓐᓇᖅᑐᑯᓘᒻᒪᑦ ᒫᓐᓇᒧᑦ ᐅᐱᒍᓱᒍᒪᑐᐃᓐᓇᒧᑦ 

ᑕᕝᕙᓂ ᐅᖃᐅᓯᔅᓴᖃᕋᑖᖅᑐᖓ ᑖᔅᓱᒪ ᒥᔅᓵᓄᑦ.  

 

ᐊᒻᒪᓗ, ᑕᐃᒪ ᑕᕝᕙᓂ ᒪᑯᓂᖓ 

ᐃᓪᓗᖁᑎᓕᕆᓂᕐᒥᒃ ᐅᖃᐅᓯᖃᖅᓯᒪᒻᒥᒐᕕᑦ. ᑖᒃᑯᐊ 

ᐃᓪᓗᖁᑎᒋᔭᐅᔪᑦ ᐊᓪᓚᕖᖅᑲᐃ ᐱᓗᐊᓐᖑᐊᖅᑐᒋᑦ 

ᐃᓪᓗᖁᑎᒋᔭᐅᒻᒥᒻᒪᑕ ᕼᐊᒻᒪᓚᒃᑯᓐᓄᑦ 

ᐱᑐᖃᕈᐊᔪᕈᓘᓕᕐᖓᑕ 

ᐊᖑᒻᒪᑎᒍᓐᓃᐸᓪᓕᐊᓯᒪᒻᒥᒻᒪᑕ ᑕᒫᓂ ᑲᓇᑕᐅᑉ 

ᓴᓇᒪᓂᓕᕆᓂᕐᒧᑦ ᒪᓕᒐᖁᑎᒋᔭᖓᓄᑦ.  

 

ᑕᒪᓐᓇ ᐊᖑᒻᒪᑎᑎᑕᐅᕙᓪᓕᐊᑎᑦᑎᓂᕐᒥᒃ 

ᐅᖃᐅᓯᖃᖅᓯᒪᒻᒥᔫᒐᓗᐊᖅ ᑭᓯᐊᓂ ᑕᒪᒃᑯᐊᓗ 

ᐃᓪᓗᐃᑦ ᓄᓇᓕᓐᓂ ᐊᒥᓲᒻᒪᑕ. 

ᐅᐱᓐᓇᕋᓂᐅᒐᓗᐊᖅ 

ᐊᖑᒪᔭᔅᓴᐅᓐᖏᑲᐃᓐᓇᐸᒻᒥᒻᒪᑕ. ᑭᓯᐊᓂᓕ 

ᐊᓪᓚᕝᕕᖁᑎᒋᔭᕗᓪᓕ ᓂᕈᐊᖅᑕᐅᕕᒋᓯᒪᔭᓐᓂ 

ᑕᒫᓂ 30-ᓂᒃ ᐊᕐᕌᒍᖃᓕᕐᒥᒻᒪᑦ, ᐃᓪᓗᐃᒻᒪᑯᐊ 

ᓱᕕᐅᔪᓪᓗ ᓴᓇᒪᔪᓂᓛᒃ ᓴᓇᔭᐅᒐᒥᒃ 

ᑎᑎᕋᐅᔭᖅᑕᐅᒐᒥ ᖃᓄᓪᓚᕆᒃ ᐊᑯᓂᐅᑎᒋᔪᒥᒃ 

ᐊᑐᕈᓐᓇᕋᔭᕐᒪᖔᖅ ᓇᓗᓇᐃᖅᓯᒪᓂᖃᓲᖑᒻᒪᑕ.  

 

ᑖᓐᓇᓕ ᐊᐱᖅᑯᓯᕆᓂᐊᕋᒃᑯ 

ᐅᖃᐅᓯᕆᓇᓱᑐᐃᓐᓇᖅᑲᕋ ᐊᐱᖅᓱᕐᓇᐅᓕᖅᑲᑦ, 

ᐃᓪᓗᐃᑦ ᐱᑐᖃᕈᖅᐸᓪᓕᐊᔪᑦ 

ᐃᓪᓗᓕᕆᓂᑐᐃᓐᓇᕐᒥᒃ ᑲᒪᒋᔭᖃᓐᖏᒧᑦ 

ᐅᐱᓐᓇᕋᓂ ᐱᑐᖃᕈᖅᓰᕙᒃᑲᓗᐊᕋᒥ ᑕᐃᒪᐃᑎᓪᓗᒍ 

ᑕᒪᓐᓇ ᑕᑯᓐᓇᑐᐃᓐᓇᕈᒥᓇᓐᖏᒥᒻᒪᑦ ᑕᐃᒃᑯᐊ 

ᓴᓇᒋᐊᕐᓂᕐᒧᑦ ᐅᖃᐅᓯᕆᓯᒪᒻᒥᔪᑦ ᑕᕝᕙᓂ 

ᐊᑐᑦᑎᐊᖁᓇᐅᓂᐊᕋᓗᐊᕆᕗᑦ ᑕᒪᒃᑯᐊ 

ᐱᐅᓐᖏᓕᓗᐊᕌᓗᖁᓇᒋᑦ ᐃᓪᓗᖁᑎᖏᑦ 

ᒐᕙᒪᒋᔭᑦᑕ ᓄᓇᑦᑎᓐᓂ. ᑕᕝᕗᖓ ᐊᐱᖅᓱᕐᓇᒧᑦ 

ᐅᖃᐅᓯᔅᓴᖃᒃᑲᓂᕐᓂᐊᕋᒪ ᑕᕝᕗᖓ 

ᓄᖅᑲᑐᐃᓐᓇᑲᓚᐅᖅᑐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐊᐱᖅᑯᒻᒥᒃ ᑐᓴᓐᖏᓐᓇᒪ. ᒫᓐᓇᓗ 

ᐊᑎᖁᑎᖃᕈᓐᓃᕋᒪ ᑕᕝᕗᖓ ᐅᖃᐅᓯᑐᐃᓐᓇᕐᓄᑦ. 

ᑲᔪᓯᒋᐊᓚᐅᖅᑕᐃ ᑕᕝᕗᖓ ᐱᓕᕆᐊ4ᓴᑦᑎᓐᓄᑦ. 

ᑕᕝᕙᓐᖓᑦ ᐱᓕᒋᐊᕐᓗᒍ ᒪᒃᐱᖅᓯᒪᔪᖅ J-4. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ. 

ᐱᓕᕆᕝᕕᐅᑉ ᓇᐃᓈᕈᑎᖓ. ᐊᐅᓚᑦᑎᕕᒃ. 

ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᖅ. $8,943,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᓐᖓᖅ.  

 

ᓂᓐᖓᖅ: ᐃᒃᓯᕙᐅᑖᖅ ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅᑲᐃ. ᑖᓐᓇ, ᐃᒃᓯᕙᐅᑖᖅ, 

ᐃᓕᓐᓂᐊᓂᕐᒧᑦ ᑐᑭᖃᖅᑐᖃᐃ? ᑐᑭᖃᖅᑐᒥ 

ᐊᑖᓃᑉᐱᑖ? ᐊᐱᕆᕙᒋᑦ. ᐊᐱᕆᓂᐊᓵᕐᓗᖓ 

Training.  

 

ᐃᒃᓯᕙᐅᑕᖅ: ᒥᔅᑕ ᓂᓐᖓᖅ, ᐊᐱᕆᒃᑲᕐᓂᕐᒪᑦ 

ᑐᑭᓯᓐᖏᓐᓇᒪ. ᑐᑭᓯᓂᐊᕋᒪ 

ᐊᐱᕆᒃᑲᓐᓂᓚᐅᑲᓐᖔ?  

 

ᓂᓐᖓᖅ: ᖁᔭᓐᓇᒦᒃ. ᐃᕝᕕᓘᓐᓃᑦ ᐅᕝᕙᓘᓐᓃᑦ 

ᒥᓂᔅᑕ ᑭᐅᔪᓐᓇᖅᑐᖅ. ᑖᒻᓇ J-5-ᒦᑦᑐᒍᑦ 

ᐅᕝᕙᓘᕝᕙ 4? ᐄ, ᐅᐊᑦᓯᐊᕈᖔᖅ 

ᐊᐱᖅᑯᓯᒃᓴᖃᕐᓂᐊᓕᖅᐳᖓ, ᒪᒥᐊᓇᖅ ᑕᒻᒪᕋᒪ 

ᒪᒃᐱᖅᑐᒑᓄᑦ. ᒫᓐᓇ 

ᐊᐱᖅᑯᓯᒃᓴᖃᓐᖏᒃᑲᓚᐅᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐊᐱᕆᔪᒪᓪᓗᖓ ᑖᔅᓱᒥᖓ ᑕᕝᕗᓇ 

Division-ᑯᑦ ᑖᒃᑯᐊ CGS ᐊᑐᐊᒐᓕᒫᑦᑎᐊᖏᑦ 

ᐊᒻᒪᓗ Planning ᐃᓱᒪᒋᔭᐅᖃᑦᑕᕐᒪᑕ ᐊᒻᒪ 

Implement-ᑕᐅᖃᑦᑕᖅᖢᑎᒃ ᓇᓗᓇᓐᖏ.  

 

ᐅᓇ ᐊᐱᖅᑯᑎᒋᔪᒪᓪᓗᒍ General-ᒐᓚᐅᒐᓗᐊᖅ 

ᑭᓯᐊᓂ CGS ᑕᐃᒪ ᓂᓪᓕᒐᓚᖅᑲᐅᒐᒪ Guide-

ᑕᐅᒻᒪᑦ ᑳᓐᑐᕌ ᐱᒋᐊᖅᑎᓪᓗᒋᓪᓕ ᐊᒥᓱᓄᑦ 

ᒐᕙᒪᒃᑯᑦ ᒪᓕᒐᖏᓐᓄᑦ Including Financial 

Administration Act, Contract Procedures 

Manual ᐊᒻᒪ ᐃᓚᖏᓐᓂ ᑐᓂᔭᐅᖃᑦᑕᖅᖢᑕ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2015 

Recommendation-ᖑᔪᓂᒃ Office of Auditor 

General. ᑕᐃᒃᑯᐊ ᐃᓚᖏᑦ ᐃᓕᔭᐅᒋᐊᖅ 

ᐋᖅᑭᒋᐊᕈᑕᐅᕚᓪᓕᖃᑦᑕᖅᖢᑎᒃ.  

 

ᑖᒃᑯᐊᖃᐃ ᒪᓕᒃᑕᐅᑦᑎᐊᖅ 

ᐅᐱᒋᔭᐅᑦᑎᐊᖃᑦᑕᕋᓗᐊᖅᐸᑦ, Question, 

Contract Procedures Manual ᐱᓪᓚᕆᐊᓘᔮᕐᒪᑦ 

ᐃᖅᑲᓇᐃᔭᕐᕕᓄᓪᓗ 

ᒪᓕᒃᑕᐅᑦᑎᐊᕆᐊᖃᓪᓚᕆᒃᖢᓂ. ᑖᓐᓇ 

ᐅᐱᒋᔭᐅᑦᑎᐊᕋᓗᐊᖅᐸ ᑖᒃᑯᐊ ᒪᓕᒐᐃᑦ 

ᐅᖃᐅᑎᕆᕋᑖᖅᑕᒃᑲ ᐊᒻᒪᓗ 

ᐃᒃᐱᒋᔭᐅᑦᑎᐊᖃᑦᑕᖅᐸᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᑉᓱᒥᖓ 

ᐊᐱᖅᑯᑎᑦᑎᐊᕙᒻᒪᕆᐊᓘᖕᒪᑦ ᑖᒻᓇ. ᐄ, 

ᖃᐅᔨᒪᔭᑉᑎᒍᑦ ᑕᒪᒃᑯᐊ ᒪᓕᒐᐃᑦ 

ᐊᓯᐊᒎᕐᕕᖃᓐᖏᑦᑎᐊᕐᒪᑕ ᒪᓕᒐᓗᒃᑖᑦ. ᑖᒃᑯᐊ 

ᑳᓐᑐᕌ ᒥᒃᓵᓄᑦ ᒪᓕᒐᐃᑦ ᑕᒪᕐᒥᒃ 

ᐅᐱᒋᔭᐅᑦᓯᐊᖅᖢᑎᒡᓗ ᒪᓕᒃᑕᐅᑦᓯᐊᕋᓱᖃᑦᑕᖅᑐᑦ 

ᐊᔪᓐᖏᓐᓂᓗᒃᑖᕐᒥᒍᑦ ᑕᒪᓐᓇ ᑳᓐᑐᕌᓂᖅ 

ᐱᔾᔪᑎᒋᑉᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐄ, ᑖᓐᓇ ᑐᓴᕈᒪᓪᓚᑦᑖᖅᖢᒍ 

ᑕᕝᕘᓇ ᐃᓚᖏᑦ ᓲᕐᓗ 

ᐃᓱᒪᓇᓲᖑᖃᑦᑕᓕᖅᑲᐅᖕᒪᑦ ᐃᓚᖓᓂ ᐅᑯᐊ 

ᒪᓕᒃᑕᐅᑦᑎᐊᖅᑑᔮᕈᓐᓃᖅᑐᑦ Contract 

Procedures Manual. ᐅᓇ ᑕᐃᔾᔪᑎᒋᓗᐊᖅᑕᕋ 

ᑕᐃᒃᑯᐊ ᒪᕐᕈᐃᖑᖕᒪᑕ ᓲᖃᐃᒻᒪ ᑳᓐᑐᕌᓕᕆᔾᔪᑎᑦ. 

ᐃᓚᖏᑦ Procurement-ᓕᕆᓂᐅᑖᕌᓗᖕᒧᑦ 

ᒐᕙᒪᒃᑯᓐᓄᑦ Dᖏᖅᑲᓴᐃ.ᕐᕕᓗᒃᑖᑦᑎᐊᑦ Health 

Department-ᑯᑦ Complex-ᖑᓪᓗᑎᑦ 

ᐊᖏᔪᓪᓚᕆᐊᓗᐃᑦ ᐃᓕᓐᓂᐊᖅᑐᓕᕆᔨᓪᓗ. 

ᑕᒪᕐᒥᓕᒫᕌᓗᒃ ᑕᕝᕘᓇ.  

 

ᑕᐃᒃᑯᐊ ᒪᓕᒐᐃᑦ Contract Procedures 

Manual ᑕᐃᑲᓃᒻᒪᑕ ᐊᒻᒪᓗ 

ᐃᓕᑕᕆᔭᐅᓯᒪᑦᑎᐊᖅᖢᑎᑦ ᑖᒃᑯᐊ Procurement 

ᑎᒍᓯᓇᓱᐊᕐᓂᐅᑉ ᒪᓕᒐᖏᑦ ᐅᐱᒋᔭᐅᑦᑎᐊᕐᒪᑕ, 

ᐅᐱᒋᔭᐅᑦᑎᐊᖁᓇᖅᖢᑎᒡᓗ. 

 

ᐊᒻᒪ ᐅᓇ, ᓴᓂᐊᒎᖓᒐᓚᒃᑐᖅ ᑕᐃᔾᔪᑎᒋᓗᐊᖅᑕᕋ 

ᐊᔾᔨᒌᖏᓐᓈᓘᖏᖕᒪᑕ ᓲᖃᐃᒻᒪ ᐃᓚᖏᑦ ᐃᓚᖓ 

24-ᒥ ᒪᓕᒋᐊᖃᕆᓪᓗᑎᑦ ᐊᒻᒪ 

ᐅᐱᒋᔭᐅᑦᑎᐊᕆᐊᖃᕆᓪᓗᑎᒡᓗ. ᑖᒃᑯᐊ 

ᑕᒪᕐᒥᐊᓗᐃᑦ ᓂᒐᕕᓯᒪᔾᔪᑎᓚᑦᑖᖏᒻᒪᑕ ᑖᒃᑯᐊ 

ᐅᐱᒋᔭᐅᑦᑎᐊᖃᑦᑕᖁᓗᒋᑦ ᒥᓂᔅᑕ 

ᐃᖅᑲᓇᐃᔭᖅᑎᑎᖅᑲᐃ ᐊᔾᔨᒌᒡᔫᒥᒋᐊᒥᒃ ᑕᐃᒃᑯᐊ 

ᑕᐃᔭᐅᔫᒐᓗᐊᑦ ᑕᐃᒪᐃᖁᓪᓗᒋᑦ. ᐃᓚᖏᑦ ᑕᐃᒃᑯᐊ 

Review ᑐᓴᖅᑕᕋᓗᐊᒃᑲ Announce-ᑕᐅᓪᓗᑎᒡᓗ 

ᓯᕗᓕᖅᑎ.  

 

ᑭᓯᐊᓂ ᐃᓚᖏᑦ ᐃᒪᓐᓇ ᐅᖃᕈᓐᓇᖅᑰᕋᑦᑕ, 

Review ᐱᐊᓂᓚᐅᖅᑎᓐᓇᒍ ᓈᓚᑦᑎᐊᕋᓱᖕᓂᖅ 

ᒪᓕᒐᕆᔭᑦᑎᓐᓂ ᒪᓕᒃᑕᐅᖏᓐᓇᕆᐊᖃᖅᑐᑦ 

ᒪᓕᒃᑕᐅᑦᑎᐊᖅᐸᑕᓗ ᑕᐃᒃᑯᐊ ᓂᒐᕕᔾᔪᑎᕈᓘᔭᖅᑐᑦ 

ᑕᐃᒪᓐᓇᐃᖃᑦᑕᕋᔭᓐᖏᒻᒪᑕ Review ᐱᐊᓂᒃᐸᑦ 

ᑭᓯᐊᓂ ᒪᓕᒃᑕᐅᓕᑕᐃᓐᓇᓛᖅᑰᕐᒪᓇᖅᑑᔮᓐᖏᒻᒪᑦ. 

ᑖᓐᓇ ᓂᓪᓕᒃᑲᓐᓂᐊᕐᔪᒐᔭᕈᕕᑦ ᖁᔭᓐᓇᒦᕋᔭᖅᐸᒋᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ CGS-ᑯᓐᓂ ᐱᓕᕆᔨᖃᕋᑉᑕ 

ᑖᒃᑯᓂᖓ ᑳᓐᑐᕌᒃᓂᐊᖅᑐᑦ ᒥᒃᓵᓂ 

ᖃᐅᔨᒪᔪᓪᓚᑦᑖᓂᒃ. ᑕᐃᒃᑯᐊ ᑳᓐᑐᕌ CGS-

ᒦᓐᖔᖅᑐᓗᒃᑖᖑᖃᑦᑕᖏᒻᒪᑕ ᐊᕕᒃᑐᖅᓯᒪᔪᓂ 

ᒐᕙᒪᒃᑯᓐᓂ ᑳᓐᑐᕌᓯᒪᔪᖅᑕᖃᕈᒪᓕᕌᖓᑦ 

ᐃᓕᓐᓂᐊᖅᑐᓕᕆᔨᓂᓪᓘᓐᓃᑦ ᐃᖏᕐᕋᔪᓕᕆᔨᒃᑯᓐᓂ 

ᐃᓛᒃ ᑭᑐᓐᓂᑭᐊᖅ CGS ᓯᓚᑖᓂ. ᑕᐃᒃᑯᐊ 

ᐅᖃᓲᖑᖕᒪᑕ ᐃᒪᓐᓇᐃᑦᑐᒥᒃ ᑳᓐᑐᕌᓯᒍᒪᔪᒍᑦ 

ᐅᑯᓂᖓ ᑕᕝᕙ ᐃᓗᓕᖃᖁᔭᕗᑦ 

ᐃᒪᓐᓇᐃᑦᑐᓕᕆᔪᓐᓇᕆᐊᖃᕐᓂᐊᖅᑐ-ᕌᖓᑕ 

ᐱᓕᕆᔨᕗᑦ ᑕᐃᒪ ᖃᐅᔨᓴᓲᖑᖕᒪᑕ ᑖᒃᑯᐊ 

ᕿᓂᖁᔭᖏᑦ ᐃᒪᓐᓇᐃᑦᑐᖃᖁᔭᖏᑦ ᑳᓐᑐᕌᓂᑦ 

ᒪᓕᑦᑎᐊᕋᓗᐊᖅᐹᖅᑐᖅᑕᖃᓲᖑᒐᑉᑕ.  

 

ᑕᒪᒃᑯᐊ ᒪᓕᒐᖏᑦ ᕿᒥᕐᕈᔭᐅᑦᑎᐊᓲᖑᖕᒪᑕ. ᐄ, 

ᐃᓕᓐᓂᐊᒃᑲᓐᓂᕆᐊᖃᖅᑐᐃᓐᓇᖅᑕᖃᖃᑦᑕᖅᑐᒍᑦ 

ᒐᕙᒪᓗᒃᑖᓂ ᐱᖁᔭᖏᑦᑕ ᒥᒃᓵᓄᑦ ᑳᓐᑐᕌᓂᐅᒃ. 

ᑭᓯᐊᓂ ᑖᒃᑯᐊ Auditor-ᓕ ᕿᒥᕐᕈᓚᐅᖅᑕᖏᓐᓂ, 

ᑕᐃᒃᑯᐊ ᓴᖅᑭᑕᐅᓵᓚᐅᖅᑐᑦ, ᐅᖃᓚᐅᕐᒪᑕ 

ᕿᒥᕐᕈᓚᐅᕐᒪᑕᒎᖅ ᑳᓐᑐᕌᑕᐅᔪᓂᑦ 35-ᓂᑦ 

ᑕᒪᕐᒥᓗᒎᖅ ᑖᒃᑯᐊ ᐃᓱᒫᓘᑎᖃᓐᖏᖦᖢᑎᒃ 

ᒪᓕᑦᑎᐊᓚᐅᖅᑐᑦ ᑳᓐᑐᕌ ᒪᓕᒋᐊᖃᖅᑕᓗᒃᑖᖏᓐᓂ.  

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2016 

ᑕᒪᓐᓇ ᐱᖁᑉᓗᒍ ᖁᕕᐊᒋᓚᐅᖅᑕᕋ. 

ᐃᓕᓐᓂᐊᒃᑲᓐᓂᕆᐊᖃᖅᐱᑕ? ᐄ, 

ᑐᑭᓯᒃᑲᓐᓂᕆᐊᖃᖅᐱᑕ ᑕᒪᒃᑯᐊ 

ᐃᓗᓕᓗᒃᑖᑯᓗᖏᓐᓂ? ᐄᒻᒪᕆᐊᓗᒃ ᐃᒃᓯᕙᐅᑖᖅ. 

ᑕᕝᕗᖓᓗ ᑐᕌᖅᑐᒍ ᐅᖃᐅᑎᔪᓐᓇᖅᐸᕋᓗ 

ᑲᑎᒪᔨᐅᖃᑎᒐ ᑕᕝᕙᓃᑦᑐᓗᒃᑖᓪᓗ ᑕᒪᓐᓇ 

ᒪᓕᒋᐊᖃᖅᑕᕗᑦ ᒪᓖᓐᓇᑦᓂᐊᖅᑕᕗᑦ ᑕᐃᑯᖓ 

ᐱᓂᕐᓗᖓᖁᓇᒋᑦ. ᑕᒪᓐᓇ ᕿᒥᕐᕈᓂᖅ 

ᐱᒐᓗᐊᖅᑎᓪᓗᒍ ᑖᒃᑯᐊ ᒪᓕᒋᐊᖃᖅᑕᕗᑦ ᑕᒪᕐᒥᒃ 

ᒪᓖᓐᓇᕐᓂᐊᖅᑕᕗᑦ ᐋᖅᑭᒋᐊᕐᕕᒃᓴᖓᓄᑦ ᑕᐃᑯᖓ 

ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᑭᐅᑦᓯᐊᖅᑕᒃᓴᕆᕙᕋ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐄ, ᖁᔭᓐᓇᒦᖅᖢᒍ ᒥᓂᔅᑕ 

ᑕᐃᒃᑯᐊ. ᑖᓐᓇ ᑐᑭᓯᓇᖅᖢᒍ ᑕᐃᒃᑯᐊ 

ᑐᒃᓯᕋᐅᑎᓂᒃ ᐃᒪᐃᑦᑐᓂᒃ ᐱᔪᒪᔭᕘᖅᓯᒪᓐᓇᕐᒪᑦ 

ᐊᒻᒪᓗ ᐃᓄᐃᓴᒃᑑᒍᓐᓇᖅᖢᑎᒃ ᑕᐃᒃᑯᐊ 

ᑐᒃᓯᕋᖅᑕᐅᔪᑦ Requirement ᐅᕝᕙᓘᓐᓃᑦ 

ᐃᓚᒋᐊᖅᑕᐅᒍᓐᓇᖅᖢᑎᑦ. ᐊᑕᐅᓯᐅᒐᓗᐊᕈᓂᓗ 

Requirement ᓈᒻᒪᒍᓐᓇᖅᖢᓂ ᓲᖃᐃᒻᒪ. ᒪᕐᕉᒍᑎ 

ᐃᒻᒪᖃ ᐱᐅᓯᕚᓪᓕᖅᖢᓂ ᐅᕝᕙᓘᓐᓃᑦ 

ᐃᓚᒋᐊᒃᑲᓐᓂᕋᓗᐊᕈᑎᒃ ᐊᒻᒪ ᐱᐅᓐᖏᑦᑑᖕᒥᓇᓂ 

ᑖᒃᑯᐊ. ᑖᓐᓇ ᓂᓪᓕᐅᑎᒋᑐᐃᓐᓇᖅᐸᕋ ᑕᕝᕘᓇ 

ᑖᓐᓇ. 

 

ᐅᓇ ᑭᓯᐊᓂ ᐊᐱᖅᑯᑎᒋᓚᒍ, 

ᑕᒻᒪᖅᓯᒪᔪᖅᑕᖃᖅᑑᔮᕐᓂᖅᐸᑦ Department-ᖓᓂ 

ᑕᒪᒃᑯᐊ ᐃᒃᐱᒋᔭᐅᑦᑎᐊᖅᐸᒃᑲᓗᐊᖅᐸᑦ ᐅᓇ 

ᓈᒻᒪᒃᑑᔮᓚᐅᓐᖏᑦᑐᓂᒃ ᐱᓕᕆᐊᖑᓐᓂᕐᒪᑦ 

ᐃᖅᑲᓇᐃᔭᖅᑎᓄᑦ, ᑖᒃᑯᐊᖃᐃ ᐃᒃᐱᒋᔭᐅᑦᑎᐊᖅ 

ᐃᓕᑕᕆᔭᐅᑦᑎᐊᖃᑦᑕᕆᕙᑦ 

ᒪᓕᒃᑕᐅᖏᔾᔪᑎᒐᓚᐃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒃᑕᐅᖏᑦᑐᖅᑕᖃᕆᐊᖃᓐᖏᒻᒪᑦ 

ᑕᒪᒃᑯᐊ ᐃᖢᐊᓐᖏᓕᐅᕈᑎᑕᖃᓚᐅᖅᐸᑦ 

ᐃᒪᓐᓈᒃᑲᓐᓂᕈᓐᓇᕆᐊᖃᖅᑐᒍᑦ 

ᐱᔮᖅᑯᑕᐅᓐᖏᑦᑐᒥᒃ ᖃᓄᐃᑦᑐᖅᑐᖃᕐᓂᖅᐸᑦ, 

ᐃᒃᓯᕙᐅᑖᖅ, 

ᐃᒪᓐᓇᐃᒃᑲᓐᓂᕆᐊᖃᖅᑐᒎᕈᑕᐅᖃᑦᑕᖅᑐᑦ 

ᐱᑕᖃᕆᐊᖃᖅᐸᑦ.  

 

ᑕᒪᓐᓇ ᖃᓄᖓᓴᓂᕐᓗᒃᑕᖃᕆᐊᖃᓐᖏᒻᒪᑦ ᑕᒪᒃᑯᐊ 

ᑳᓐᑐᕌᑕᐅᓂᐊᖅᑐᑦ ᓯᕗᒨᖅᑕᐅᑎᓪᓗᒋᑦ ᑕᒪᓐᓇ 

ᐊᖏᔫᖕᒪᑦ ᐊᖏᔪᒻᒪᕆᐅᖕᒪᑦ ᐃᓄᓗᒃᑖᓄᑦ 

ᖃᓄᖓᓴᕆᐊᖃᓐᖏᓐᓂᖅ ᐃᓄᐃᑦ ᑮᓇᐅᔭᖏᓐᓂᒃ 

ᐊᑐᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐊᓕᐊᓇᐃ. ᑖᓐᓇ ᐊᓕᐊᓇᐃᑦ 

ᑖᓐᓇ ᐅᖃᕋᖏ ᑕᐃᒪᓐᓇ. ᐃᒃᑯᐊ 

ᑕᐃᓯᔾᔪᑎᒋᓗᐊᖅᑕᒃᑲ CGS-ᑯᓐᓄᑦ ᓲᕐᓗ 

ᓄᓇᓕᖕᓄᑦ ᑳᓐᑐᕌᒃᓂᐊᕈᑎᒃ Tender ᐃᓚᖓᓂ 

Sole Source-ᒍᓐᓇᖃᑦᑕᖅᖢᑎᐅᖕᒪᑦ ᓲᖃᐃ 

ᐱᒍᓐᓇᕐᓂᕆᒻᒫᕐᒪᔾᔪᒃ ᑐᒡᓕᐅᑉ. ᐃᓚᖏᑦ ᑕᐃᒃᑯᐊ 

ᑖᓐᓇᓗ ᓴᓂᓕᑦᑎᐊᕋ ᐃᓕᑕᖅᓯᔫᓪᓗᐊᖂᖅᑐᖅ 

ᒪᓕᒐᖏᑦ Municipality Acts ᓴᓂᖅᑯᖦᖢᒍ 

ᐃᓚᖏᑦ ᑳᓐᑐᕌᒃᑕᐅᖃᑦᑕᓕᓚᐅᕐᒪᑕᒎᖅ.  

 

ᐃᓚᖏᑦ ᑕᐃᒃᑯᐊᖃᐃ ᑲᑦᑐᖓᐃᔾᔫᒥᔭᓗᐊᖅᐸᑦ 

ᓈᓚᑦᑎᐊᕆᐊᖃᕐᒪᑕ ᑕᐃᓐᓇ Section 

ᐅᖃᖅᓯᒪᔪᖅ ᐱᓯᒪᓐᖏᑕᕋ ᑭᓯᐊᓂ 

ᐅᖃᖅᓯᒪᒐᓚᒃᑑᔮᖅᑐᖅ ᐃᒫᒃ. ᓄᓇᓕᖕᓄᑦ ᑮᓇᐅᔭᑦ 

ᑕᐃᑯᖓ ᑐᕌᖅᑎᑕᐅᓂᐊᖅᐸᑦ ED&T-ᑯᓂᓪᓘᓐᓃᑦ 

ᐅᕝᕙᓘᓐᓃᑦ Department-ᓂ ᐃᕝᕕᑦ, ᒥᓂᔅᑕ 

ᐊᖏᖅᓯᒪᒋᐊᓕᒃ ᑖᒃᑯᐊᖃᐃ ᑕᒪᒃᑯᐊ 

ᓈᓚᒃᑕᐅᓂᖅᓴᐅᓂᐊᓕᕋᓗᐊᖅᐳᓇᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ Sole Source-ᓄᑦ ᒥᒃᓵᓄᑦ 

ᐅᖃᐅᓯᕆᔭᖓ, ᑖᒃᑯᐊ ᐊᕕᒃᑐᖅᓯᒪᔪᑦ ᒐᕙᒪᒃᑯᓐᓂ 

Departments-ᖑᔪᑦ, ᑭᑑᒃᐸᑕ 

ᐅᖃᐅᓯᕆᖅᑲᐅᔭᖏᑦ, ᑖᒃᑯᐊᓕ 

ᐊᐅᓚᖃᑦᑕᖏᓐᓇᑉᑎᒍᑦ ᐅᓇ 

ᐱᔭᕆᐊᖃᓐᖏᑕᐃᖅᑐᖅᑎᐅᖏᓐᓇᑉᑕ. 

ᐅᖃᐅᑎᒍᓐᓇᖅᐸᕋ CGS-ᑯᓐᓄᑦ ᑕᒪᑉᑯᐊ 

ᐱᓕᕆᐊᖑᔪᒃ ᓱᑲᑎᕝᕕᒋᓯᒪᔭᕆᐊᖃᖅᑕᖏᑦ 

ᓱᑲᑎᕝᕕᒋᔭᐅᕙᓪᓕᐊᖑᓐᓇᓲᖑᔪᑦ 

ᒪᓕᒋᐊᖃᖅᑕᖏᓐᓂ CGS-ᑯᓐᓄᑦ Sole Source 

ᒥᒃᓵᓄᑦ ᒪᓕᒐᓱᒃᐸᒃᐳᒍᑦ ᑖᓐᓇ ᑎᑎᖅᑲ ᒪᓕᒃᖢᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2017 

ᑰᓕ: ᖁᔭᓐᓇᒦᒃ. ᑕᐃᒪᓕ ᐃᓚᖓᓂ ᑕᐃᒃᑯᐊ 

ᑐᑭᓯᓇᓚᐅᖅᖢᓂᓗ ᑕᐃᒃᑯᐊ ᑭᓐᖓᕐᒥᐅᑦ ᒥᒃᓵᓄᑦ, 

ᐃᓚᖏᒡᒎᖅ ᑕᐃᒃᑯᐊ 

ᓴᓂᖅᑯᑦᑕᖅᑕᐅᖃᑦᑕᓕᓚᐅᕐᒪᑕ ᒥᓂᔅᑕ ᐃᓚᖏᑦ 

ᐊᑎᓕᐅᖅᓯᒪᒋᐊᖃᕐᓂᖅᖢᓂ Approve-

ᓯᒪᒋᐊᖃᖅᖢᓂᒋᑦ. ᐊᖏᓚᐅᖅᑎᓐᓇᒍ ᑕᐃᒃᑯᐊ 

CGS-ᑯᑦ ᑳᓐᑐᕌᖑᒐᔭᖅᑐᓂᒃ ᑕᐃᒃᑯᓄᖓ 

ᕼᐊᒻᒪᓚᒃᑯᑎᒎᑐᐃᓐᓇᖅᖢᑎᑦ ᐱᑦᑕᓕᓚᐅᕐᓂᕐᒪᑕ 

ᑕᐃᒃᑯᐊ ᐃᖅᑲᖅᑐᐃᕕᖕᒨᑦ 

ᓇᓗᓇᐃᖅᑕᐅᓚᓚᐅᖅᖢᑎᒃ. ᑖᒃᑯᐊᖃᐃ 

ᓈᓚᒃᑕᐅᓂᖅᓴᐅᓂᐊᓕᖅᐳᓇᐃ ᑕᐃᓐᓇ 

ᓴᖅᑭᓚᐅᖅᓯᒪᑎᓪᓗᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᐃᓐᓇ 

ᐊᑎᓕᐅᓚᐅᖅᓯᒪᔭᕋᓗᐊᕋᓕ ᑕᐃᓐᓇ ᑲᔪᓯᖁᑉᓗᒍ. 

ᑭᓯᐊᓂ ᑕᒪᒃᑯᐊ ᓈᓚᐃᓐᓇᕋᓱᖃᑦᑕᖅᐸᕗᑦ 

ᓈᓚᒋᐊᖃᖅᑕᕗᑦ ᒪᓕᒐᐃᓪᓗ ᒪᓕᒋᐊᖃᖅᑕᕗᑦ 

ᐃᓛᓐᓂ ᐊᖏᖃᑎᒋᔭᐅᖏᓐᓇᕐᓇᓲᖑᖏᒻᒪᑦ, 

ᐃᒃᓯᕙᐅᑖᖅ. ᑭᓯᐊᓂ ᐊᔪᓐᖏᓐᓂᓗᒃᑖᑦᓯᐊᑉᑎᓐᓂ 

ᑕᒪᒃᑯᐊ ᒪᓕᒋᐊᖃᖅᑕᕗᑦ ᒪᓕᒐᓱᖃᑦᑕᖅᐸᕗᑦ. 

ᐋᖅᑭᒋᐊᕐᓂᖅᑕᖃᕆᐊᖃᕌᖓᑦ ᐋᖅᑭᒋᐊᖅᐸᒃᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒃᑯᐊ ᓲᖃᐃᒻᒪ ᐃᒻᒪᖃ 

ᐱᐊᓚᖕᓇᕐᓂᖅᐹᖑᔪᖅ ᑕᐃᑯᖓ 

ᓴᓇᔭᐅᔪᖃᕆᐊᖃᖅᐸᑦ ᐅᕝᕙᓘᓐᓃᑦ ᓱᓇᒥᑭᐊᖅ 

ᑐᐊᕕᕐᓇᒐᓚᒃᐸᑦ ᐊᐅᔭᐅᓂᖓᓂ ᓴᓇᔭᕆᐊᓕᒃ 

ᐃᒻᒪᖃ ᐱᐊᓚᖕᓇᕐᓂᖅᓴᐅᔮᖅᑑᒐᓗᐊᖅ 

ᕼᐊᒻᒪᓚᒃᑯᑎ ᓴᓇᐅᔭᐅᑐᐃᓐᓇᖅᐸᑦ 

ᕼᐊᒻᒪᓚᒃᑯᓐᓄᑦ.  

 

ᑭᓯᐊᓂ Auditor General ᐅᖃᐃᓐᓇᓲᖑᖕᒪᑦ 

ᑮᓇᐅᔭᖃᐃ ᐃᖢᐊᕐᓂᖅᐹᖑᓗᒍ 

ᐊᑐᖅᑕᐅᒐᓗᐊᖅᐸ. ᑕᐃᒪᓐᓇ Tender-ᓯᒪᔪᓂᑦ 

ᑭᓯᐊᓂ Contract Procedures ᒪᓕᒃᖢᒋᑦ 

ᑕᐃᒪᓐᓇ ᑐᑭᓯᓐᓇᓲᖑᖕᒪᒡᒎᖅ ᑭᓯᐊᓂ Tender-

ᖄᖅᖢᓂ. ᑐᑭᓯᓇᓐᖏᒻᒪᑦ ᐊᑭᓕᕐᓂᖅᓴᐅᒐᔭᕐᒪᖔᑦ 

ᐃᖢᐊᕐᓂᖅᓴᐅᖕᒪᖔᖅ Tender ᑕᐅᓯᒪᓐᖏᑦᑐᖅ. 

ᑕᐃᒪᓐᓇ ᐃᓕᖅᑯᓯᖃᕐᒪᑕ ᑳᓐᑐᕌᓕᕆᔨ.  

 

ᑖᒃᑯᐊᖃᐃ ᐅᔾᔨᖅᑐᕐᓂᐊᖅᐱᓯᐅᒃ 

ᑐᓂᕐᕈᑎᒋᔪᒥᓇᑐᐃᓐᓇᕋᓗᐊᖅᑎᓪᓗᒍ 

ᑳᓐᑐᕌᒃᑕᐅᒋᐊᖃᖅᑰᖅᑐᕐᖑᓈᖅᓯᒪᔾᔫᒥᔪᓐᓇᖅᐸᑦ 

CGS-ᑯᑦ ᐱᔾᔪᑎᒋᓪᓗᒋᑦ ᓇᖕᒥᓂᖃᖅᑐᑦ ᓄᓇᕗᒻᒥ 

ᐊᒥᓱᑦ ᐃᖅᑲᓇᐃᔭᖅᑎᖏᓪᓗ. ᐃᖅᑲᓇᐃᔭᕈᒪᔪᓪᓗ 

ᐱᕕᖃᕈᒪᔪᓪᓗ ᐱᖃᑦᑕᕐᒪᑕ. ᑖᓐᓇ ᑕᕝᕗᖓ 

ᑐᑭᓯᒍᒪᒐᓗᐊᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐊᐱᖅᓱᕋᕕᑦ ᑕᒑᖅ ᑐᑭᓯᓇᑦᓯᐊᖅᖢᑎᓪᓗ 

ᑐᓴᕈᒥᓇᑦᑎᐊᖅᖢᑎᓪᓘᖕᒪᑦ. ᐄ, ᑕᒪᒃᑯᐊ 

ᐅᔾᔨᕆᓚᐅᖅᐸᕋ ᖁᕕᐊᒋᑉᓗᒍᓗ 

ᐅᔾᔨᕆᓚᐅᖅᑕᒃᓴᕆᕙᐃᓪᓗ ᑕᕝᕙᓂ ᐊᑕᐅᓯᕐᒨᖓᔪᑦ 

ᒥᒃᓵᓄᑦ Sole Source ᑳᓐᑐᕌᑕᐅᖃᑦᑕᖅᓯᒪᔪᑦ 

ᒥᒃᖠᕚᓪᓕᓚᐅᕐᒪᑕ ᒥᒃᖠᕙᓪᓕᐊᖏᓐᓇᖅᖢᑎᒡᓗ. 

ᑕᒪᓐᓇ ᑕᑯᑉᓗᒍ ᖁᕕᐊᒋᔭᕋ. 

 

ᑖᒃᑯᐊ ᐅᖃᖅᑲᐅᒐᒪ ᐊᕕᒃᑐᖅᓯᒪᔪᑦ 

 Department-ᖑᔪᑦ ᒐᕙᒪᐃᑦ ᐃᓗᐊᓂ 

ᑕᒪᒃᑯᓂᖓ ᐊᐅᓚᑦᑎᓲᖑᖕᒪᑕ ᓯᓚᑎᑦᑎᒍᑦ. 

ᐅᖃᖃᑎᒋᖃᑦᑕᖅᓯᒪᕙᕗᑦ ᐃᑲᔪᖅᑐᖅᖢᑎᒍᓪᓗ 

ᑕᒪᓐᓇ ᐊᒥᓲᔪᓐᓃᖅᐸᓪᓕᐊᖁᓂᖅ Sole Source 

ᒥᔅᓵᓄᑦ. ᑖᒃᑯᐊᓗ ᐃᒻᒥᖕᓂᒃ ᐊᕕᒃᑐᖅᓯᒪᔪᑦ 

Department ᑕᒪᑐᒥᖓ 

ᑐᕌᒐᖃᖁᓗᒃᑖᖑᒐᓗᐊᕋᑉᑕᐃᓛᒃ ᐊᔪᕐᓇᖏᑦᑕᕌᖓᑦ.  

 

ᑕᒪᓐᓇ ᑲᔪᓯᖁᓐᓇᖅᐳᖅ ᐃᑲᔪᖅᑐᖃᑎᒌᒃᐳᒍᓪᓗ 

ᑕᒪᑐᒪ ᒥᒃᓵᓄᑦ, ᐃᒃᓯᕙᐅᑖᖅ. ᑖᒃᑯᐊ 

ᕼᐊᒻᒪᓚᖑᔪᓪᓕ ᑳᓐᑐᕌᑎᑦᑎᔪᒪᔭᕌᖓᑕ ᐃᒻᒥᓂᒃ 

ᐃᓛᒃᑯᑦ ᐱᓕᕆᓲᖑᖕᒥᖕᒪᑕ ᐃᑲᔪᖅᑐᓇᖅᐳᑦᑕᐅᖅ 

ᑕᒪᒃᑯᓂᖓ ᐅᒃᑯᐃᓐᖔᖅᑎᑦᑎᔪᓐᓇᖁᑉᓗᒋᑦ 

ᐃᓄᓗᒃᑖᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᑐᑭᓯᓇᖅᑐᒃᓴᐅᕗᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑲᔪᓯᓗᑕ 

ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᓪᓗ ᒥᓂᔅᑕ. 

ᑕᕝᕙᓂᒃᑲᑦᑕ J-4, ᐱᓕᕆᐊᕆᒍᒪᓯᒪᔭᖏᑦ 

ᐸᕐᓇᐅᑏᑦ 2012-2015-ᒧᓄᑦ ᑕᑯᓐᓈᖅᑐᒋᑦ 

ᓇᓗᓇᐃᕆᓯᒪᖕᒪᑕ 

ᓯᕗᓪᓕᖅᐸᐅᑕᐅᓯᒪᖃᑕᐅᓂᐊᖅᑐᒡᒎᖅ 2012-2013 

ᐋᖅᑭᒋᐊᕆᒐᔭᕐᓂᐊᕐᓂᕋᖅᓱᑎᑦ 

ᓂᐅᕕᖅᑕᐅᖃᑦᑕᕐᓂᐅᑉ ᐱᖁᔭᕐᔪᐊᖅ ᑖᓐᓇ ᐊᒻᒪᓗ 

ᐅᖃᖅᓯᒪᒋᓪᓗᓂ ᐱᓕᕆᐊᖑᓂᐊᕐᒪᑦ. 

ᓇᓗᓇᐃᕈᓐᓇᖅᐸᖃᐃ ᑭᓱᓂ ᐋᖅᑭᒋᐊᕆᓂᐊᕐᒪᖔᑦ 

ᑕᕝᕗᖓ ᐅᑭᐊᔅᓵᒥ ᓴᖅᑭᓂᐊᕐᓂᕋᐃᓯᒪᔫᔭᕐᒪᑕ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2018 

2012-ᖑᓕᖅᐸᑦᑕ ᐅᑭᐅᖅ ᑲᑎᒪᑎᓪᓗᑕ. ᑭᓱᓂᒃ 

ᒪᓕᒐᐅᔪᓂᒃ ᐃᓱᒪᔅᓴᖅᓯᐅᐸᓪᓕᐊᓕᕐᒪᖔᑕ 

ᓇᓗᓇᕆᔪᓐᓇᖅᑐᖃᐃ ᒥᓂᔅᑑᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐱᔮᕆᓐᖏᑦᑎᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᓯᐊᖏᓐᓇᒪ 

ᐅᖃᒃᑲᓐᓂᕈᓐᓇᖁᓐᓇᖅ. ᐱᔮᕆᓐᖏᓚᒋᑦ ᒨᓂᑳ, ᒥᔅ 

ᐃᐊᓪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ 

ᐊᒻᒪᑦᑕᐅᖅ ᒥᓂᔅᑕ ᒪᒥᐊᕝᕕᒋᕙᒋᑦ. 

ᐃᓗᐅᓐᖏᓕᐅᕈᑎᖄᕐᔪᖅᑰᓚᐅᑲᕋᑖᕋᑦᑕ 

ᑐᓵᔨᐅᔾᔪᑎᓐᓄᑦ. ᐃᒻᒪᖃ ᐊᐱᕆᒃᑲᓐᓂᕈᕕᑦ, ᒥᔅ 

ᐃᐊᓪ.  

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓪᓗᓇᐅᔭᓚᐅᕐᓚᒍᐊᐃ. (ᑐᓵᔨᑎᒎᓕᖅᑐᖅ) ᑖᓐᓇ 

ᐆᒃᑐᕋᐅᑏᑦ 2012 ᐸᕐᓇᐃᔾᔪᑕᐅᓯᒪᔪᓂᒃ 2012-

2013-ᒥ ᓯᕗᓪᓕᐅᑎᑕᐅᖁᔭᐅᓂᐊᖅᑐᑦ 

ᐋᖅᑭᒋᐊᕈᑕᐅᓂᐊᕐᓗᓂ. ᓂᐅᕕᖃᑦᑕᖅᑐᓄᑦ 

ᓴᐳᔾᔨᓯᒪᔪᑏᑦ ᒪᓕᒐᖓᓐᓂ 

ᐋᖅᑭᒋᐊᖅᑎᑕᐅᓂᐊᖅᑐᑦ ᑕᒪᑐᒪᓂ 

ᐃᒃᓯᕚᖅᑎᓪᓗᑕ. ᖃᓄᐃᑦᑐᒥᓪᓕ 

ᐋᖅᑭᒋᐊᖅᓯᓂᐊᕋᔅᓯ ᒪᓕᒐᐅᑉ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ 

ᑐᑭᓯᓇᖅᑎᑦᑎᑦᑎᐊᒃᑲᓐᓂᕐᒪᑦ. ᑕᒪᓐᓇ 

ᐅᖃᐅᓯᖃᖅᑐᖅ ᐋᖅᑭᒃᓯᕚᓪᓕᕆᐊᖃᕋᑉᑕᐃᓛᒃ 

ᑕᒪᒃᑯᐊ ᐅᖃᓗᒡᕕᐅᖃᑦᑕᖅᓯᒪᔪᐃᓐᓇᐅᖅᑰᕋᑉᑕ 

ᑮᓇᐅᔭᖅᓯᐅᖅᑐᓂᒃ ᐊᑮᒃᑐᖃᕐᓂᐅᑉ ᒥᒃᓵᓄᑦ.  

 

ᑕᒪᒃᑯᐊ ᐅᖃᐅᓯᖃᓪᓗᐊᑕᕐᓂᐊᖅᑐᓪᓕ ᑕᒪᒃᑯᐊ 

ᐊᑭᓕᒃᓴᓂᑦ ᕿᓂᖅᑎᐅᕙᑦᑐᑦ ᐊᑭᓕᒃᓴᕆᔭᖅᐱᑦ 

ᐅᖓᑖᓄᑦ ᑮᓇᐅᔭᓂᑦ 

ᑎᒍᓯᓇᓱᒋᐊᖃᓐᖏᓐᓂᖏᓪᓗ ᐊᒻᒪ ᑖᒃᑯᐊ Debt 

Collectors-ᖑᓂᕋᖅᑕᐅᕙᑦᑐᑦ ᐊᑮᒃᑐᖃᖅᑐᓂᑦ 

ᐊᑮᑦᑑᔭᐃᑎᑦᑎᔨᐅᕙᑦᑐᑦ ᒪᓕᒐᕐᓂᒃ 

ᐃᓱᒪᖅᓱᓗᐊᓐᖏᓗᑎᑦ ᒪᓕᒐᕐᓂᑦ ᐋᖅᑭᐅᒪᔪᓂᒃ 

ᐊᑐᓕᖁᔨᔾᔪᑎᒃᓴᓂᑦ ᓴᖅᑭᑦᑎᔪᒪᔪᒍᑦ.  

ᐆᒃᑑᑎᒋᓗᒍ ᓂᐅᕕᕐᕕᖁᑎᖃᕋᔭᕈᒪ ᐊᒻᒪ 

ᐊᑭᓖᓇᓵᓕᕈᕕᑦ ᐅᕙᖓ ᐃᓕᖕᓄᑦ 

ᑎᑎᕋᖃᑦᑕᓚᐅᕋᓗᐊᕐᓗᖓ 

ᐊᑮᑦᑐᐃᓚᐅᕇᖅᓯᒪᔪᓂᒃ ᐊᑮᑦᑐᐃᐸᓪᓕᐊᖏᒃᑯᕕᑦ 

ᑖᒃᑯᓄᖓ ᐅᖃᓗᒡᕕᐅᑎᖃᑦᑕᓕᕋᔭᒃᑭᑦ 

ᐊᑮᑦᑐᐃᓚᐅᓐᖏᓂᓗᑦᑖᕐᓂ.  

 

ᑕᐃᒃᑯᐊ ᒪᓕᒐᐃᑦ ᐅᖃᖅᓯᒪᓇᔭᖅᑐᑦ ᐃᓗᓕᖏᑦᑕ 

ᐃᓚᖏᓐᓂ ᐋᖅᑭᒃᓯᒪᓇᔭᕐᒪᑕ ᐅᕙᓐᓄᑦ 

ᐊᑮᑦᑐᕋᔭᖅᐱᑦ ᐅᖓᑖᓄᒃ ᑮᓇᐅᔭᒥᒃ 

ᑎᒍᓯᓇᓱᒋᐊᖃᓐᖏᑦᑐᖅ ᐃᒪᓐᓇᐃᓕᐅᕐᓗᓂ ᐅᑯᐊ 

ᑕᕝᕙ ᐊᑐᕆᐊᖃᖅᑕᒌᕆᐊᖃᖅᑐᓂᒃ. 

ᑲᑉᐱᐊᓵᕆᒋᐊᖃᓐᖏᓐᓂᖏᑦ. ᑕᒪᑉᑯᐊ ᑕᕝᕙ 

ᐃᓗᓕᖏᓐᓂ ᐋᖅᑭᒃᓲᑕᐅᓂᐊᖅᑐᑦ 

ᕿᒥᕐᕈᓂᐊᖅᑕᕗᑦ ᑕᕝᕙᓂ ᐅᑭᐅ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐃᔾᔪᑎᒋᓯᒪᔭᓂ ᒪᕐᕈᐃᓕᖓᓗᓂ 

ᐊᑐᓕᖅᑎᑕᐅᓂᐊᕐᒪᑦ. ᖃᖓᓕ 

ᐊᑐᓕᖅᑎᑕᐅᓂᐊᕐᒪᖔᑕᓗ ᒪᕐᕈᐃᓕᖓᓗᑎᑦ 

ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᕈᑕᐅᓂᐊᖅᑐᑦ 

ᑖᓐᓇ ᓂᐅᕕᐊᒃᓴᖃᖃᑦᑕᖅᑐᓄᑦ 

ᓇᓕᒧᓕᖅᑎᒐᓱᐊᖅᖢᒋᑦ. ᑖᒃᑯᐊ ᑲᑎᒪᔨᕋᓛᓂᑦ 

ᐱᔭᐅᓚᐅᖅᑐᑦ ᓄᓇᕗᑦ ᒪᓕᒐᖓᓂ 

ᓂᐅᕕᕆᐊᖃᑦᑕᖅᑐᑦ ᒪᓕᒐᖓᓂ ᑲᓇᑕᒥ ᐊᓯᖏᓂ 

ᒪᓕᒐᕆᔭᐅᔪᑦ ᐊᑐᐊᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐅᖃᖅᑲᐅᒐᕕᑦ ᕿᒥᕐᕈᓂᕋᖅᓱᒋᑦ 

ᓇᓕᒧᓕᖅᑎᒐᓱᐊᖅᖢᒋᑦ ᒐᕙᒪᑎᑐᖃᒃᑯᓪᓗ 

ᐊᓯᑦᑕᓗ ᒐᕙᒪᖏᓐᓄᑦ ᒪᓕᒐᕆᔭᐅᔪᑦ 

ᐊᖑᒻᒪᑎᒐᓱᐊᖅᓱᒋᑦ ᑮᓇᐅᔭᓕᕆᔾᔪᑎᑎᒍᑦ 

ᐋᖅᑭᒃᓱᐃᓂᐊᖅᑐᑦ ᒪᑯᐊ ᑮᓇᐅᔭᓂᑦ 

ᓅᑦᑎᖅᑕᐅᕙᓲᑦ ᐊᓯᖏᓐᓄᑦ ᓄᓇᓄᑦ. 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2019 

ᖃᓄᐃᑦᑐᓂᓪᓕ ᐃᓱᒪᒃᓴᖅᓯᐅᕈᑎᖃᖅᐱᓰ? ᖃᓄᕐᓕ 

ᑖᓐᓇ ᐊᑐᓕᖅᑎᑕᐅᓂᐊᖅᐸ ᑖᓐᓇ 

ᓴᖅᑭᑎᑕᐅᓂᐊᖅᐸ ᒪᓕᒐᓕᐅᕐᕕᐅᑉ ᐃᓗᐊᓂ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓱᒪᒃᓴᖅᓯᐅᕈᑕᐅᖕᒪᑦ ᓱᓕ ᐊᒻᒪᓗ 

ᓴᓇᔭᐅᕙᓪᓕᐊᓪᓗᓂ. ᐱᔪᓐᓇᖅᓯᑐᐊᕈᑦᑕ 

ᓴᖅᑭᑎᑕᐅᔪᒫᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ 164-ᒥ ᐸᕐᓇᐃᔾᔪᑕᐅᓯᒪᔪᓂ 2012-

2015-ᒥ ᐸᕐᓇᐃᔾᔪᑕᐅᓯᒪᔪᓂ. 2012-2013-ᒥ 

ᐋᖅᑭᒃᓱᐃᓂᐊᖅᑐᑦ ᐱᖁᑎᕐᔪᐊᓄᑦ ᐸᕐᓇᐃᔾᔪᑎᒃᓴᓂ 

ᐊᒻᒪᓗ ᐱᑐᖃᐅᓗᐊᓕᕐᒪᑕ ᑕᒪᒃᑯᐊ ᐊᒻᒪᓗ 

ᐃᓄᖅᓴᖃᑦᑕᖅᖢᑎᑦ ᓯᕗᓂᕆᓂᐊᖅᑕᑎᑦ 

ᐸᕐᓇᐃᔾᔪᑕᐅᓂᐊᕐᒪᑕ ᑮᓇᐅᔭᓕᕆᔾᔪᑎᒃᓴᖏᑦ 

ᐱᖁᑎᕐᔪᐊᓄᑦ ᐊᑐᖅᑕᐅᒍᒫᖅᑐᓂᑦ ᑕᕝᕙᓂ. 

ᑎᑎᕋᑦᑎᐊᖅᓯᒪᓐᖏᒻᒪᑦ ᑕᕝᕙᓂ ᐅᖃᓕᒫᒐᒥ. 

ᖃᖓᓕ ᑕᐃᒪ ᐱᖁᔭᕐᔪᐊᓄᑦ ᐸᕐᓇᐃᔾᔪᑕᐅᓯᒪᔪᑦ 

ᐱᐊᓂᒃᑕᐅᔪᒫᖅᐸᑦ ᐊᒻᒪᓗ ᖃᖓ 

ᑲᔪᓯᑎᑕᐅᒍᒫᖅᐸᑦ ᑕᕝᕙᓂ ᒐᕙᒪᑎᒃᑯᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. 

ᐅᔾᔨᕆᒐᔭᓐᖏᑎᐊᖅᑕᓐᓄᑦ ᐅᔾᔨᕈᓱᑲᐅᖅᑐᖅᐳᑎᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᕝᕙ ᒫᓐᓇ ᕿᒥᕐᕈᔭᕗᑦ ᑖᒃᑯᐊ 

ᐱᓕᕆᖃᑎᒋᕙᕗᑦ ᑲᑐᔾᔨᖃᑎᒌᖕᓂᐅᔪᖅ 

ᕼᐊᒻᒪᓚᒃᑯᓐᓂ ᐃᓚᐅᕝᕕᒃᑕᖃᖅᖢᓂ ᑖᒃᑯᐊ 

ᓄᓇᓖᑦ ᓄᓇᓕᖕᓄᑦ ᐊᑐᕆᐊᖃᖅᑐᑦ ᒥᒃᓵᓄᑦ. 

ᖃᐅᔨᒪᒐᑉᑕ ᓄᓇᕗᑦ ᐃᓗᐊᓂ ᓄᓇᓕᓗᒃᑖᑦᑎᐊᑦ 

ᐱᖁᑎᖏᑦ ᐃᒡᓗᕐᔪᐊᖏᑦ ᑎᑎᕋᕐᕕᒃᑯᖏᑦ 

ᕼᐊᒻᒪᓚᒃᑯᑦ ᐱᖁᑎᒐᓚᖏᑦ ᑕᒪᒃᑯᐊ 

ᐱᑐᖃᒻᒪᕆᐊᓘᓕᕐᒪᑕ. ᑕᒪᒃᑯᐊ ᐊᓯᖏᑦ ᓇᓕᖏᑦ 

ᐋᖅᑭᒋᐊᕆᐊᖃᖅᐸᑦ ᓇᓕᖏᑦ 

ᐊᓯᔾᔨᕆᐊᖃᖅᐹᖅᑐᕐᓂᖅ ᑕᕝᕙ ᒫᓐᓇ 

ᐱᓕᕆᐊᕆᒐᑉᑎᒍᑦ ᐊᑯᓂᓗ 

ᐱᓕᕆᐊᕆᐊᕐᔪᖕᓂᐊᖅᖢᑎᒍ. ᐃᓱᒪᖃᖅᑐᖓ 

ᐃᒻᒪᖃ ᐅᑭᐊᒃᓵᖅᑐᖅ 

ᐊᑐᐃᓐᓇᕈᖅᓯᒪᔪᓐᓇᕐᓂᐊᖅᐳᑦ ᑕᒪᓐᓇ 

ᕿᒥᕐᕈᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ ᑲᔪᓯᔪᒪᒻᒥᔪᖓ ᐊᐱᖅᑯᑎᒋᖅᑲᐅᔭᖓᓂ ᒥᔅ 

ᐃᐊᓪ. 164-ᒦᑦᑐᑦ ᑖᒃᑯᐊ ᓯᕗᓪᓕᐅᑎᑕᐅᖁᔭᐅᔪᑦ 

2012-2013-ᒥ ᐅᑭᐅᑦᑎᓐᓂ. ᑖᒃᑯᐊ ᐱᖁᔭᕐᔪᐊᓄᑦ 

ᐱᖁᑎᕐᔪᐊᓄᑦ ᓄᓇᓕᓐᓂ ᐊᖏᔫᑎᓄᑦ ᐱᖁᑎᓄᑦ. 

ᒥᔅᑕ ᐲᑕᓴᓐ $6-ᒥᓕᐊᓐᓂ ᑕᒪᑐᒪᓂ ᐅᑭᐅᑦᑎᓐᓂ 

ᐊᕙᑎᓂ ᐊᑐᖅᑕᐅᓂᐊᕐᒪᑦ $30-ᒥᓕᐊᓐᓂᑦᑕᐅᖅ 

ᐊᕐᕌᒍᑕᒫᑦ ᐊᖑᒻᒪᑎᓕᖅᑎᒐᓱᐊᖅᓱᒋᑦ 

ᐱᑐᖃᐅᓗᐊᓕᖅᑐᑦ.  

 

ᐅᑭᐊᒃᓵᖅ ᑲᑎᒪᑎᓪᓗᑕ ᐊᑖᓃᓐᓂᕋᐃᓚᐅᕐᒪᑕ 

ᑖᒃᑯᐊ $100-ᒥᓕᐊᓐᓂ ᐊᑐᕐᓂᐊᕐᓂᕋᓚᐅᕐᒪᑕ 

ᐱᖁᑎᕐᔪᐊᓄᑦ ᓄᓇᓕᖕᓂ. 

ᐊᑲᐅᓐᖏᓕᐅᕈᑕᐅᖃᑦᑕᓕᕐᒪᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑐᐊᕐᕕᐅᒍᓐᓇᖅᑐᑦ 

ᐃᒡᓗᓕᐅᕈᑎᓄᑦ. ᐃᒡᓗᓕᕆᔨᕐᔪᐊᒃᑯᑦ ᑕᐃᒪ 

ᑲᒪᒋᔭᐅᑦᑎᐊᕈᓐᓇᓚᐅᓐᖏᒻᒪᑕ.  

 

ᑖᒃᑯᐊᓕ ᓄᓇᓕᓕᕆᔨᒃᑯᓐᓄᑦ 

ᑲᒪᒋᔭᐅᔪᓐᓇᕐᓂᐊᖅᐸᑦ ᑕᐃᒫᑎᒋ ᑮᓇᐅᔭᐃᑦ 

ᐊᖏᑎᒋᓪᓗᒋᑦ ᐊᑐᖅᑕᐅᓂᐊᖅᑐᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 

ᓯᕗᓂᕆᓂᐊᖅᑕᑦᑎᓐᓂ 

ᓇᓗᓇᐅᑦᑖᓚᑐᕈᒪᓐᖏᑦᑐᖓ ᑭᓯᐊᓂᓕ 

ᑕᑯᒍᒥᓇᖅᑑᒐᓗᐊᖅ ᐱᔭᕆᑐᔪᐊᓗᖕᒥ ᑕᐃᒫᑎᒋ 

ᐊᖏᑎᒋᔪᐊᓗᖕᒥᒃ ᐱᖁᑎᓄᑦ ᐊᖏᔫᑎᓄᑦ. 

ᐋᖅᑭᒃᓱᐃᓚᐅᕋᑦᑕᓕ ᕿᒥᕐᕈᓚᐅᖅᖢᑕᓗ 

ᓯᕗᓂᕆᓂᐊᖅᑕᑦᑎᓐᓄᑦ ᐸᕐᓇᐃᒐᓱᐊᕆᐊᖅ. 

ᓇᓕᐊᒃ ᓯᕗᓪᓕᐅᑎᑕᐅᓂᐊᕐᒪᖔᑕ ᑕᐃᒫᑎᒋ 

ᐊᖏᑎᒋᔪᒥᒃ ᑮᓇᐅᔭᒥᒃ ᐊᑐᕈᓐᓇᕋᔭᕆᐊᒃᓴᖅ. 

ᖁᔭᓈᕐᓇᖅᑑᒐᓗᐊᖅ 

ᐃᖅᑲᓇᐃᔭᖅᑎᖃᐅᓪᓗᑐᐊᓘᓪᓗᑕ 

ᑭᓯᐊᓂᐅᒋᐊᖃᕋᔭᕐᒥᖕᒪᑦ. ᑕᐃᒫᑎᒋ 

ᐊᒃᓱᕈᕈᑎᒃᓴᖃᕆᐊᖃᖅᐳᒍᑦ ᑕᐃᒫᑎᒋ 

ᑮᓇᐅᔭᖃᕈᓐᓇᕈᑦᑕ ᐊᒻᒪᓗ ᑕᐃᒫᑎᒋ 

ᐱᔭᕆᑐᔪᕖᓐᖔᓘᓕᕐᓂᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2020 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓯᔾᔪᑏᑦ ᐱᒃᑯᒥᓇᕋᔭᖅᑐᖅ ᑕᐃᒫᑎᒋ. ᑭᖑᓂᖓ 

ᐊᐱᖅᑯᑎᒃᓴᕋᓕ, $6-ᒥᓕᐊᓐ ᑖᓐᓇ 

ᕿᓚᓈᕆᔭᐅᔪᓂᒃ ᐅᖃᐅᓯᖃᕐᒪᑦ ᓄᓇᓕᖕᓂ 

ᓄᓇᓕᖕᒥᐅᔪ ᐱᒃᑯᒥᒋᔭᖏᑦ ᐊᒻᒪᓗ 

ᐱᒋᐊᖃᕐᓗᑐᖅᑕᖏᑦ ᒪᑯᐊ ᐃᓕᓴᕐᕖᑦ 

ᐋᖅᑭᒋᐊᖅᑕᐅᒋᐊᓖᑦ ᐊᒻᒪᓗ ᒫᓐᓇᒧᑦ 

ᓈᒻᒪᓈᓕᖅᑎᑕᐅᒋᐊᓖᑦ ᐃᓄᒋᐊᓗᐊᓕᕐᓂᖏᓐᓄᑦ 

ᐊᖑᒻᒪᑎᒐᓱᐊᕐᓗᒋᑦ. ᑖᓐᓇᓕ 

ᕿᓚᓈᕆᔭᐅᑐᐃᓐᓇᕐᓅᑦ ᓇᓚᐅᑦᑖᕈᑕᐅᕚ 

ᐅᕝᕙᓘᓐᓃᑦ ᓱᓕᔪᓄᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᓘᓐᓃᑦ 

ᐅᖃᕋᔭᖅᑐᖓ ᑖᓐᓇ ᓲᕐᓗᓕ ᒥᑭᓐᓂᖅᐹᒥ 

ᐊᑭᖏᓐᓂ ᑖᓐᓇ ᐅᖃᐅᓯᕆᒐᔭᖅᐸᕗᑦ. 

ᐱᒃᑯᒥᓇᕋᔭᖅᑐᖅ ᓱᓕᓪᓚᕆᒃᑐᖅ ᑕᒪᒃᑯᐊ 

ᐱᑕᖃᕆᐊᖃᓪᓚᒃᑐᓕᕐᒪᑕ ᐱᑐᖃᐅᓗᐊᓕᕐᓂᖏᓐᓄᑦ 

ᓄᓇᕗᒻᒥ ᑕᒪᒃᑯᐊ ᐃᒡᓗᕐᔪᐊᑦ ᓄᓇᓕᖕᓂ 

ᐃᒡᓗᕐᔪᐊᖁᑎᒋᔭᐅᔪᑦ.  

 

ᑲᔪᓯᑦᑎᐊᕈᓐᓇᕐᓂᐊᖅᐸᑕ ᐸᕐᓇᐃᔾᔪᑕᐅᓯᒪᔫᒐᓗᐊᑦ 

ᖃᓂᖅᓴᕋᓱᐊᖅᓱᒋᑦ ᑖᒃᑯᓄᖓ ᐱᔭᐅᒋᐊᓕᖕᓄᑦ 

ᒥᓕᐊᓐᖏᓐᓃᑉᐸᓪᓚᐃᔪᑦ ᑕᐃᒫᑎᒋ ᐊᑭᑎᒋᔪᓂᒃ. 

ᓱᓕᔪᒥᒃ ᓇᓗᓇᓐᖏᑦᑐ ᓄᓇᕗᒻᒥ ᓄᓇᓕᖕᓂ 

ᐃᒡᓗᕐᔪᐊᑦ ᓲᖃᐃᒻᒪ ᖃᐅᔨᒪᖅᑲᐅᔪᑦ 

ᐅᖃᐅᓯᖃᖅᑲᐅᔪᓯ 

ᐊᐅᓚᐅᑎᒃᑯᕕᓕᐅᖅᑐᖃᐅᕆᐊᖃᕐᒪᑕ ᐊᒥᓱᓂᑦ 

ᓄᓇᓕᖕᓂ.  

 

ᐃᑯᒻᒪᖅᑯᑎᓂᒃ ᐊᑐᖅᑕᐅᓂᐊᖅᑐᓂ ᒪᑯᓂᖓᒐᓚᒃ. 

ᓄᑖᓂᒡᓗ ᐃᓕᓴᕐᕕᒃᑖᕆᐊᖃᖅᑐᓄᑦ ᐊᒻᒪᓘᓐᓃᑦ 

ᑕᒪᐃᑕᓕᒫᖅ ᐋᓐᓂᐊᓯᐅᑎᒃᑯᑦ 

ᐃᒡᓗᖃᕆᐊᖃᒃᑲᓐᓂᕐᒪᑕ ᐊᒻᒪᓗ ᕼᐊᒻᒪᓚᒃᑯᓐᓂ 

ᓯᐊᕐᕆᔮᕐᕕᖕᓂ ᐊᒥᓱᑲᓪᓚᐅᖕᒪᑕ ᐃᒡᓗᕐᔪᐊᑦ 

ᓄᓇᓕᖕᓂ ᐱᑕᖃᕆᐊᓖᑦ ᐊᖑᒻᒪᑎᒋᐊᓖᓪᓗ 

ᐱᔭᐅᒍᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓯᔾᔪᑏᑦ ᖁᔭᓐᓇᒦᒃᑕᐅᖅ ᒥᔅ ᒥᓂᔅᑕ. 

ᑕᐃᒫᔅᓴᐃᓐᓇᖅ ᖃᐅᔪᐃᑦᑐᒥ ᖁᓕᓂᒃ 11-ᓘᓐᓃᑦ 

ᐃᑯᒪᖃᓚᐅᓐᖏᒻᒪᑕ ᖃᒥᓯᒪᓚᐅᕐᒪᑕ 

ᑕᐃᒫᔅᓴᐃᓐᓇᑦᑕᐅᖅ ᖃᐅᔪᐃᑦᑐᒥ  

ᐃᑯᒪᖅᑯᑏᑦ ᒪᑯᐊ ᐊᐅᓚᐅᑎᒃᑯᕖᑦ 

ᐅᐱᕐᖔᓕᕌᖓᑕ ᖃᒥᖃᑦᑕᓕᖃᑦᑕᕐᒪᑕ.  

 

ᖃᓄᕐᓕ ᑖᒃᑯᐊ ᐅᖃᐅᓯᕆᖅᑲᐅᔭᑎᑦ ᓄᓇᕗᒻᒥ 

ᓄᓇᓕᓕᖏᓐᓂ ᐸᕐᓇᐃᓯᒪᒋᐊᖃᕐᒪᑕ ᑮᓇᐅᔭᑎᒍᑦ 

ᑎᑭᓴᐃᔾᔪᑕᐅᓂᐊᖅᑐᓂᒃ ᑐᒃᓯᕋᐅᑕᐅᓂᐊᖅᑐᓂ? 

ᐊᕐᕌᓂᐅᓚᐅᖅᑐᖅ ᓄᓇᓕᖕᓄᑦ 

ᐳᓚᕋᑲᑕᖃᑦᑕᖅᓱᖓ ᐊᔾᔨᒌᓐᖏᑦᑐᓂᒃ 

ᑕᑯᖃᑦᑕᓚᐅᕋᒪ ᐃᖅᑲᓇᐃᔭᖅᑎᑭᓯᐅᖅᑐᓪᓗ, 

ᖃᐅᔨᓴᖅᑐᖃᓚᐅᕐᒥᒻᒪᑦ ᐃᖅᑲᓇᐃᔭᖅᑏᑦ.  

 

ᖃᓄᑎᒋ ᑕᐃᔭᐅᒐᓗᐊᕐᒪᖔᑕ ᓄᓇᓕᖕᓄᑦ 

ᐳᓚᕋᑲᑕᖃᑦᑕᖅᑐᓯ ᓄᓇᓕᓕᕆᔨᐅᓪᓗᓯ ᑕᒫᓂ 

ᓄᓇᕗᒻᒥ? ᓇᐃᓴᐃᖃᑦᑕᖅᓯᒪᒐᓗᐊᖅᐱᓰ ᖃᑦᑎᓂᒃ 

ᓄᓇᓕᖕᓂ ᐱᑕᖃᕐᒪᖔᑕ ᐊᒻᒪᓗ ᖃᑦᑎᓂᒃ 

ᐃᓇᖏᖅᑕᐅᔪᖃᕆᐊᖃᓕᕐᒪᖔᑦ ᐃᒡᓗᓂᑦ ᐊᒻᒪᓗ 

ᒪᑯᐊ ᐊᐅᓚᐅᑎᒃᑯᕕᖃᐅᖅᑐᑦ ᒪᑯᐊ ᓄᓇᓕᖕᓄᑦ 

ᐊᒻᒪᓗ ᑕᖅᑳᕐᕕᖃᐅᖅᑐᑦ ᒪᑯᐊ ᓄᓇᓕᖕᓂ? 

ᖃᓄᑎᒋ ᒫᓐᓇᒧ ᑎᑭᑦᑐᒍ ᐋᖅᑭᒃᓱᖅᓯᒪᓕᕐᒪᖔᑕ 

ᐅᖃᐅᓯᕆᒍᓐᓇᖅᐱᒋᑦ, ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐊᐱᖅᑯᑏᑦ. ᑖᓐᓇ ᑲᔪᓰᓐᓇᖅᑐᖅ 

ᒫᓐᓇᐅᓂᖓᓂ ᑲᔪᓰᓐᓇᓚᖓᔪᖅ. ᐸᕐᓇᐃᓯᒪᒐᑦᑕ 

ᑖᒃᑯᐊ ᖃᕆᑕᐅᔭᑎᒍᑦ ᐃᓕᐅᖅᑲᖅᑕᐅᓂᐊᕐᒪᑕ 

ᑐᓴᐅᒪᔾᔪᑎᑎᒍᑦ ᑕᐃᒪᓐᖓᓂᒃ 

ᐊᖑᒻᒪᑎᑕᐅᒐᓱᐊᕐᓂᐊᖅᑐᑦ ᑖᓐᓇ ᐱᕙᓪᓕᐊᔪᓂ 

ᒪᓕᓪᓗᑎᑦ. ᑖᓐᓇ ᐱᐊᓂᒃᑕᐅᓂᐊᖅᐸᓪᓚᐃᔪᖅ 

ᒫᓐᓇᑦᑎᐊᖑᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᓂᖓᓂ ᖃᕆᑕᐅᔭᑎᒍᑦ 

ᐃᓕᐅᖅᑲᖅᑕᐅᓂᐊᕐᓂᕋᖅᓱᒍ ᐅᖃᐅᓯᕆᒐᕕᒋᑦ. 

ᑖᒃᑯᐊ ᐳᓚᕋᖅᓯᒪᔭᓯ ᓄᓇᓖᑦ ᖃᑦᓯᓂᒃ 

ᐱᖁᑎᖃᐅᕐᒪᖔᑕ ᓈᓴᖅᑕᐅᓯᒪᓕᖅᐹ ᐊᒻᒪᓗ 

ᖃᑦᓯᓂᒃ ᐱᒋᐊᖃᕐᒪᖔᑕ ᓈᓴᖅᑕᐅᓯᒪᓕᖅᐸᑦ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2021 

ᑕᐃᒪᓐᖓᓂᑦ ᓄᓇᓕᖕᒥᐅᓄᑦ 

ᐃᓕᐅᖅᑲᕐᕕᐅᖃᑦᑕᓚᖓᕙ ᑖᓐᓇ ᖃᕆᑕᐅᔭᒦᑦᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ 

ᑕᒪᕐᒥᓕᒫᖑᓐᖏᑦᑑᒐᓗᐊᖅ ᐱᐊᓂᒃᓯᒪᓐᖏᑦᑐᑦ 

ᓈᓴᐃᒋᐊᖃᕐᒪᑕ ᓄᓇᓕᖓᓂ ᖃᓄᐃᑦᑐᓂ 

ᐱᑕᖃᕆᐊᓖᑦ ᓱᓕ. ᐃᒻᒪᖃ ᖃᑦᓯᒻᒪᕆᐅᖕᒪᖔᑕ 

ᓇᓗᓇᖅᓯᒪᔫᒐᓗᐊᑦ ᖃᓂᓪᓕᕙᓪᓕᐊᓕᖅᑑᒐᓗᐊᖅ 

ᐱᐊᓂᒃᑕᐅᕙᓪᓕᐊᓂᐊᓕᖅᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ ᐅᑎᒃᑲᓂᕐᓗᖓ ᑖᓐᓇ $6-ᒥᓕᐊᓐ $3-ᒥᓕᐊᓐ 

ᐊᕐᕌᒍᑕᒫᖅ ᐱᔭᐅᒍᓐᓇᓂᐊᖅᑐᑦ $2-ᒥᓕᐊᓐᓂ 

ᓂᑭᔅᓴᕐᓂᕋᖅᑕᐅᓚᐅᕐᒪᑦ. ᐱᔭᐅᒋᐊᖃᓪᓗᑐᑦᑐᓄᑦ 

ᐃᒡᓗᕐᔪᐊᓄᑦ ᓄᓇᓕᓐᓂ ᑐᓐᖓᕕᒋᔭᐅᔪᓄᑦ 

ᐱᔭᐅᒋᐊᖃᖅᑐᓂᒃ, ᑲᑉᐱᐊᓇᒐᓚᒻᒪᕆᖕᒪᑦ 

ᖁᐊᖅᓵᓐᓇᒐᓚᒃ ᑲᑉᐱᐊᓇᒐᓚᒻᒪᕆᖕᒪᑦ ᑕᒪᒃᑯᐊ 

ᑐᓴᖅᓱᒋᑦ. ᓲᕐᓗᓕ ᓄᓇᓕᖕᓂ ᐱᖁᑎᒋᔭᐅᔪᑦ 

ᑲᑕᒃᐸᓪᓕᐊᑐᐃᓐᓇᕆᐊᖃᓕᕐᒪᑕ ᐃᓱᒫᓗᖕᓇᕐᒪᑕ 

ᖃᓄᐃᓕᐅᓕᕋᓗᐊᕐᒪᖔᑕ ᑖᒃᑯᐊ 

ᐊᔪᕐᓂᖃᐅᓕᖅᐸᑕ ᑲᒪᒋᔭᐅᔾᔪᑎᒃᓴᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐱᒻᒪᕆᐊᓘᒻᒪᓂᓛᒃ 

ᑮᓇᐅᔭᖅᑖᒃᑲᓐᓂᕆᐊᖃᕐᓗᑕᐅᓕᕋᑦᑕ 

ᒐᕙᒪᑎᑐᖃᒃᑯᑦ ᑕᐃᒫᒃ ᐅᖃᓪᓚᖃᑎᒋᓯᒪᔭᕗᑦ 

ᑐᒃᓯᕋᕐᕕᒋᒐᓱᐊᖅᖢᒋᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᐊᒻᒪᓗ ᑲᑎᒪᔨᐅᖃᑎᒃᑲ ᑕᐃᒪᓐᖓᓂᒃ ᑮᓇᐅᔭᓂᑦ 

ᑐᒃᓯᕋᕋᓱᐊᖃᑦᑕᕋᑦᑕ ᒐᕙᒪᑎᑐᖃᒃᑯᓐᓂ.  

 

ᑕᐃᓐᓇ ᒪᓕᒐᓕᐅᖅᑎᕐᔪᐊᕗᑦ 

ᐱᓕᕆᖃᑎᒋᑦᑎᐊᖏᓐᓇᖅᑕᕗᑦ 

ᐊᒃᓱᕉᑎᖃᐃᓐᓇᐅᔭᖅᑐᖅ ᕿᓂᕋᓱᐊᖅᓱᓂ ᓇᑭᑦ 

ᑮᓇᐅᔭᓂᑦ ᐱᔪᓐᓇᕐᒪᖔᑕ ᒐᕙᒪᑎᑐᖃᒃᑯᓐᓂ. 

ᑕᐃᒪᐃᓕᐅᖏᓐᓇᓚᖓᔪᒍᑦ ᐊᒻᒪᓗ ᒑᓴᓖᒧᑦ 

ᑖᒃᓰᔭᐃᔭᕈᑎᓂᒃ ᐱᔪᓐᓇᓚᐅᖅᑐᒍᑦ. ᐊᔾᔨᒌᓐᖏᑦᑐᑦ 

ᐃᖅᑲᓇᐃᔭᖅᑎᑖᕈᑎᒃᓴᐃᓪᓗ ᐱᔪᓐᓇᕐᓂᐊᕐᒥᔭᕗᑦ 

ᐊᒻᒪᓗᑦᑕᐅᖅ ᑲᓇᑕᒥ ᓴᓇᔭᐅᔪᓐᓇᖅᑐᓂ 

ᐱᕝᕕᒋᔪᓐᓇᓚᐅᕐᒥᔭᕗᑦ. ᐱᔭᕆᑐᔫᒐᓗᐊᑦ 

ᑎᒍᒐᓱᐊᖅᓱᒋᑦ ᑭᓯᐊᓂᓕ ᑕᐃᒪᓐᖓᓂ 

ᐊᔪᐃᓐᓇᕋᓱᐊᕈᑦᑎᒍ 

ᐋᖅᑭᒐᓱᐊᖅᐸᓪᓕᐊᓂᐊᖅᑐᔅᓴᐅᔪᑦ 

ᒥᑭᔫᑎᐅᒐᓗᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᒃᑲᓂᕐᓗᒍ ᐃᖅᑲᓇᐃᔭᖅᑎᖃᕈᑏᑦ ᑕᕝᕙᓂ 

ᓄᓇᓕᓕᕆᔨᒃᑯᓐᓂ ᒫᓐᓇᑦᑎᐊᖅ $85-ᒥᓕᐊᓐᓂ 

ᐊᕐᕌᓂᓂ ᑕᒪᐅᖓ ᐊᑐᖅᑕᐅᓂᓐᖏᑦᑐᓂᒃ 

ᑮᓇᐅᔭᓂᑦ ᐱᓚᐅᕋᑦᓯ. ᖃᓄᐃᓕᖓᓕᕐᒪᖔᑕ 

ᓴᓇᔭᐅᕙᓪᓕᐊᓂᐊᖅᑐᑦ ᑖᒃᑯᐊ ᑮᓇᐅᔭᐃᑦ 

ᐃᓄᖅᓴᖅᑐᕕᓂᕐᓄᑦ ᖃᓄᐃᓕᐅᖅᑕᐅᖕᒪᖔᑕ 

ᑐᓴᕈᒥᓇᕐᓇᕐᒥᔪᖅ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑯᑦ ᑖᓐᓇ ᑐᒡᓕᕋ 

ᑖᔅᓱᒥᖓ ᐅᓂᒃᑳᒃᑲᓐᓂᕆᐊᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓚᐅᓴᓐ.  

 

ᓚᐅᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓗᒍ ᑖᓐᓇ ᐊᐱᖅᑯᑎᖓ, ᐊᐱᖅᑯᑎᕐᔪᐊᖑᒻᒪᑦ 

ᐊᖏᔪᑲᓪᓚᐅᒻᒪᑦ. ᑕᐃᒪ ᐋᖅᑭᓯᓚᐅᕋᑦᑕ ᑖᒃᑯᐊ 

ᐱᖁᑎᕐᔪᐊᓕᕆᔾᔪᑕᐅᓂᐊᖅᑐᓂᒃ ᐸᕐᓇᐃᓗᑎᑦ 

ᑕᒪᒃᑯᐊ ᑐᑭᓯᔭᐅᒋᐊᓖᑦ ᐱᔭᕆᐊᑐᔪᑦ 

ᐱᓯᒪᒍᒪᓪᓗᒋᑦ ᐊᒻᒪᓗ ᓴᖅᑭᐅᒪᑎᑦᑎᓂᐊᕐᓗᒋᑦ 

ᑕᒪᒃᑯᐊ ᐱᓕᕆᐊᖑᑲᐃᓐᓇᖅᑐᓄᑦ ᐊᑭᖏᓪᓗ 

ᖃᑦᓯᐅᒐᔭᕐᒪᖔᑕ.  

 

ᑕᒪᓐᓇ ᐃᓂᓪᓚᕝᕕᒋᕙᓪᓕᐊᓕᖅᑕᕗᑦ ᓄᑖᖅ 

ᐊᑐᖅᑕᐅᔪᖅ ᐊᒻᒪᓗ ᐊᕐᕌᒎ ᒪᕐᕉᓐᓂᖃᐃ 

ᓄᒃᑎᕆᓐᖏᓂᖅᓴᐅᓕᕐᓂᐊᖅᑐᒍᑦ 

ᐱᖁᑎᕐᔪᐊᓕᕆᔾᔪᑎᓂᒃ ᑮᓇᐅᔭᓂᑦ 

ᓴᓇᒍᑕᐅᓂᐊᕐᒪᑕ ᑕᒪᒃᑯᓄᖓ ᐃᒡᓗᓄᑦ 

ᐅᕝᕙᓘᓐᓃᑦ ᖃᐅᔨᒪᔨᑕᐅᒋᐊᖃᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2022 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐅᔅᒪᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔪᖅ. ᑕᐃᓐᓇ ᐱᔾᔪᑎᒋᓪᓗᒍ 

ᐃᒡᓗᐃᑦ ᒪᓕᒐᖏᑦ ᐃᒡᓗᓕᐅᕐᓗᓂ ᒪᓕᒐᐃᑦ, 

ᑖᓐᓇᑦᑕᐅᖅ ᐃᓱᒫᓘᑎᐅᖕᒪᑦ ᐃᓱᒫᓘᑎᒋᒐᒃᑯ. 

ᐊᐱᕆᔾᔪᑎᒋᒋᐊᖃᕐᓂᐊᖅᑕᕋᖃᐃ ᓯᐊᕈᒃᑲᓐᓂᖅ 

ᐃᖅᑲᓇᐃᔭᖅᑐᓕᕆᓂᕐᒨᕈᑦᑕ.  

 

ᑖᒃᑯᐊ ᑐᑭᒧᐊᒍᑎᐅᔪᓂ ᑖᒃᑯᐊ ᒪᓕᒐᓕᐅᖅᑏᑦ 

ᐊᓯᖏᑦ ᐊᐱᖅᓱᖃᐅᖕᒥᖕᒪᑕ, ᑕᐃᒪ 

ᐃᒡᓗᓕᐅᖅᑐᖃᖅᑎᓪᓗᒍ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᑎᒍᑦ ᑖᒃᑯᐊ ᐊᒥᓱᑦ 

ᐃᒡᓗᐃᑦ ᓴᓇᔭᐅᓚᐅᕐᒪᑕ. ᐃᓱᒫᓘᑎᒋᔭᐅᔪᖅ 

ᐅᕙᓐᓄᑦ ᐅᖃᐅᓯᐅᓚᐅᕐᒥᒻᒪᑦ ᑖᒃᑯᐊ 

ᐃᒡᓗᓕᐅᖅᑑᒐᓗᐊᖅ ᓄᖅᑲᖓᑎᑕᐅᖃᑦᑕᓕᓚᐅᕐᒪᑕ 

ᓲᕐᓗ ᖃᐅᔨᓴᖅᑎᖃᓐᖏᓗᐊᕐᓂᖏᓐᓄᑦ 

ᐅᐊᔭᓅᕆᐊᖃᖅᑐᓂᒃ ᐊᒻᒪᓗ ᑎᑭᒍᓐᓇᖏᓐᓂᖓᓂ 

ᑖᒃᑯᐊ ᖃᐅᔨᓴᖅᑏᑦ ᑎᑭᕝᕕᒋᒋᐊᖃᖅᑕᖏᓐᓂ.  

 

ᖃᓄᑭᐊᖅ ᑕᒪᓐᓇ ᑐᑭᓯᓇᖅᑑᒐᓗᐊᖅ, ᑭᓯᐊᓂ 

ᑲᒪᒋᔭᐅᒋᐊᖃᕐᒪᑕ ᐃᓱᒫᓘᑕᐅᓚᐅᕐᒪᑦ ᑕᒪᓐᓇ 

ᐊᑲᐅᓐᖏᓕᐅᕈᑕᐅᖃᑦᑕᕐᒪᑦ ᑳᓐᑐᕌᓄᑦ ᓲᕐᓗ 

ᑮᓇᐅᔭᐃᔭᕈᑕᐅᒃᑲᓐᓂᓕᖃᑦᑕᖅᑐᑎᑦ ᑖᒃᑯᐊ 

ᓄᓇᓕᓐᓄᑦ ᐃᒡᓗᖃᕆᐊᖃᕐᓂᖏᓄᓪᓗ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓄᓪᓗ 

ᐊᑭᓕᖅᑐᐃᔾᔪᑎᓄᓪᓗ ᑕᐃᒫᒃ 

ᐱᐊᓂᒃᑕᐅᒍᓐᓇᐃᓕᐅᖅᑲᑎᓪᓗ.  

 

ᐃᓱᒪᓕᑳᓪᓚᒃᑲᒪ ᑖᒃᑯᐊ ᐱᓕᕆᕕᓰ ᕿᒥᕐᕈᓯᒪᕙᑦ 

ᑖᒃᑯᐊ ᐊᑐᓕᖅᑎᑦᑎᒐᔭᕐᓂᕐᒥᓂᒃ ᐃᒡᓗᓕᐅᖅᑐᓄᑦ 

ᒪᓕᒐᒃᓴᓂᑦ ᐃᒪᓐᓇ ᐱᑕᖃᕆᐊᖃᕐᒪᑦ ᐃᒪᓐᓇ 

ᑖᒃᑯᐊ ᐱᕙᓪᓕᐊᕋᑖᓚᐅᖅᑐᑦ ᓲᕐᓗ 

ᐃᑭᑦᑐᖃᓚᐅᖅᑎᓪᓗᒍ ᑕᒪᒃᑯᐊ ᐱᖁᔭᖏᑦ 

ᐊᑐᐊᒐᖏᑦ ᑭᓯᐊᓂ ᓱᒃᑲᐃᓪᓕᒋᐊᕈᒪᓐᖏᓇᑦᑎᒍ 

ᑕᒪᒃᑯᐊᑦᑕᐅᖅ ᐃᒡᓗᓕᐅᖅᐸᓪᓕᐊᔪᑦ.  

 

ᑖᒃᑯᐊᓕ ᐱᓕᕆᕕᓰ ᑕᒪᑐᒧᖓ ᕿᒥᕐᕈᓯᒪᕙᑦ 

ᖃᓄᐃᑦᑐᓂᒃ ᐋᖅᑭᒋᐊᕈᑎᖃᕋᔭᕐᒪᖔᑕ ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐃᓂᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᕿᒥᕐᕈᓗᑎᑦ ᐃᒡᓗᓕᐅᓂᕐᒧᑦ ᒪᓕᒐᐅᒋᐊᖃᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᑦᓯᐊᕙᒃ, 

ᒥᔅᑕ ᐃᐊᓕᐊᑦ. ᐃᒃᓯᕙᐅᑖᖅ, ᑕᒪᓐᓇ 

ᐃᓱᒫᓘᑎᒋᓯᒪᒐᑦᑎᒍ ᐊᒻᒪᓗ ᓯᕗᓂᒃᓴᒥ 

ᓴᖅᑭᓐᓂᐊᕆᓪᓗᓂ ᐅᒡᒍᐊᕐᓇᖅᑑᒐᓗᐊᖅ. ᑕᐃᒪᓐᓇ 

ᖃᐅᔨᓴᖅᑎᓂᒃ ᐱᓕᕆᐊᖃᖅᑎᓪᓗᑕ 

ᑕᐃᒪᐃᖃᑦᑕᕐᒪᑦ. ᑕᒪᓐᓇ ᐃᓱᒫᓘᑕᐅᓯᒪᐃᓐᓇᕐᖓᑦ 

ᑕᐃᒪᓐᖓᑦ ᐃᒡᓗᓕᐅᕐᓇᐅᑎᓪᓗᒍ. 

ᐱᔾᔪᑎᖃᓗᐊᖅᓯᒪᔪᖅ ᑕᒪᓐᓇ 

ᐃᖅᑲᓇᐃᔭᖅᑎᑭᒃᓴᕐᓂᕐᒥᒃ ᐊᒻᒪᓗ ᑳᓐᑐᕌᑎᑦᑎᔩ 

ᑕᒪᒃᑯᐊ ᐱᕕᒃᓴᖏᑦ ᐋᖅᑭᒃᓱᐃᕕᒃᓴᖏᑦ 

ᐋᖅᑭᒃᓯᒪᖃᑦᑕᕐᒥᖕᒪᑕ ᐋᖅᑭᒃᓯᓯᒪᖃᑦᑕᕐᒥᒐᑦᑕ 

ᑳᓐᑐᕌᖃᖅᑐᑦ ᐱᖃᑎᒋᓪᓗᒋᑦ. 

ᖃᐅᔨᒃᑲᐃᓂᐊᖅᐳᑎᑦ ᒪᕐᕉᒃ ᑕᖅᑭᓪᓗᐊᕐᓘᓐᓃᑦ 

ᐱᓇᓱᐊᕈᓯᕐᓂᑦ ᖃᐅᔨᓴᖅᑕᐅᒋᐊᖃᖅᐸᑦ 

ᐃᒡᓗᓕᐊᓯ.  

 

ᑕᐃᒪ ᐃᓚᖏᑦ ᑳᓐᑐᕌᑎᑦᑎᔪᑦ ᒪᓕᖃᑦᑕᖅᑑᒐᓗᐊᑦ 

ᑭᓯᐊᓂ ᐅᑯᐊ ᑕᕝᕙ ᐃᓚᖏᑦ ᐱᐊᓂᒃᑲᑦᑎᒍ 

ᒫᓐᓇᑲᐅᑎᒋ ᖃᐅᔨᓴᕆᐊᕈᓐᓇᖅᑭᑦ? ᑕᐃᒃᑯᐊᓗ 

ᖃᐅᔨᓴᖅᑐᑦ ᐅᐊᔭᓄᓪᓘᓐᓃᑦ ᑭᓱᓄᒃᑭᐊᖅ ᐊᓯᐊᓂᑦ 

ᐱᓕᕆᐊᖃᑐᐃᓐᓇᕆᐊᖃᕐᒪᑦ. ᑖᒃᑯᐊ 

ᐱᓕᕆᖃᑎᒋᔭᕗᑦ ᑳᓐᑐᕌᖃᖅᑐᓪᓗ ᑖᓐᓇᑐᐊᖅ 

ᐋᖅᑭᒋᐊᒪᓪᓗ.  

 

ᑕᒪᓐᓇ ᐱᒻᒪᕆᐅᖕᒪᑦ ᑕᒪᒃᑯᐊ 

ᓴᖅᑭᖃᑦᑕᕆᐊᖃᕐᒪᑕ ᖃᐅᔨᓴᖃᑦᑕᕆᐊᖃᕐᒪᑕ 

ᐊᑦᑕᕐᓇᕐᓂᖅ ᑕᒪᓐᓇ 

ᐊᑦᑕᕐᓇᖅᑐᖃᕆᐊᖃᓐᖏᓐᓂᖓ ᑐᕌᒐᐅᖕᒪᑦ. 

ᑕᒪᒃᑯᐊ ᐅᐊᔭᓅᖅᑐᓄᓪᓘᓐᓃᑦ ᑭᓱᐃᓪᓘᓐᓃᑦ 

ᖃᐅᔨᓴᖅᑕᐅᒋᐊᖃᕐᓂᖏᑦ 

ᑭᖑᕙᓗᐊᖃᑦᑕᖁᔭᐅᓇᒋᑦ. ᑖᒃᑯᐊ 

ᐋᓐᓂᐊᓕᖅᑎᑲᓪᓚᑐᐃᓐᓇᖁᓇᒋᑦ ᓄᓇᕗᒥᐅᑦ. 

ᑖᒃᑯᐊ ᐱᓕᕆᐊᖃᓕᕌᖓᑕ ᐃᒡᓗᓕᐅᕐᓂᕐᒧᑦ 

ᒪᓕᒋᐊᖃᕐᓂᕐᒥᒃ ᐃᒪᓐᓇ 

ᓱᑲᑎᓗᐊᕋᓱᐊᖃᑦᑕᓐᖏᑕᕗᑦ. ᑕᒪᓐᓇ 

ᐊᑦᑕᕐᓇᑦᑐᖃᕆᐊᖃᓐᖏᓐᓂᖅ 

ᓯᕗᓪᓕᐅᔾᔭᐅᒋᐊᖃᕐᒪ. ᑖᒃᑯᐊ 

ᑲᑎᑦᓯᐊᕋᓱᐊᖃᑦᑕᖅᑕᕗᑦ, ᐃᒃᓯᕙᐅᑖᖅ ᐊᒻᒪᓗ 

ᐃᖅᑲᓇᐃᔭᖅᑎᖃᖅᑎᑦᓯᒐᓱᐊᖅᓱᑕ ᑖᒃᑯᐊ ᒪᓕᒐᐃᑦ 

ᒪᓕᒋᐊᓖᑦ ᒪᓕᒃᑎᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᑕᕝᕗᖓ 

ᐅᑎᕐᓗᑕ ᒪᒃᐱᖅᓯᒪᔭᑦᑎᓐᓄᑦ. ᑖᓐᓇ ᒪᒃᐱᖅᓯᒪᔭᕗᑦ 

J-4. ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ. 

ᐱᓕᕆᕝᕕᐅᑉ ᓇᐃᓈᕈᑖ. ᐊᐅᓚᑦᑎᕕᒃ. ᑲᑎᖦᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᑐᕌᖅᑕᐅᔪᒃᓴᑦ 

$8,943,000. ᐊᖏᖅᐱᓯᐅᒃ?  



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2023 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᐅᑦ 

ᐅᔾᔨᕆᓪᓗᒍ ᒫᓐᓇ (ᑐᓵᔨᑎᒎᓕᖅᑐᖅ) ᑕᐃᒪ 

ᐅᓂᒃᑳᕈᒪᓕᕋᒪ ᐱᖁᔨᕗᖔᕈᑎᒃᑯᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᖁᔭᐅᓪᓗᖓ. ᑖᓐᓇᓗ 

ᐱᒋᐊᖅᑎᑦᑎᔾᔪᑦ ᐅᖃᕐᕕᒃᓴᐅᓇᓂ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑎᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ? 

ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑦᑎᔾᔪᑦ 

ᑲᔪᓯᔪᖅ. ᒫᓐᓇ ᐅᓂᒃᑳᕐᓂᐊᖅᐳᖓ. ᐃᖅᓱᒃᑏ, 

ᑖᒃᑯᐊ ᐊᐱᖅᓱᖅᑕᐅᕕᖕᒦᑦᑐᑦ 

ᐊᒡᕖᖅᑎᑲᐃᓐᓇᓚᐅᕐᒥᒃᑭᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑏ. 

ᑲᑎᒪᔾᔪᑎᒃᑎᓐᓄᑦ. 20. ᑲᑎᒪᑐᐃᓐᓇᑎᓪᓗᒋᑦ 

ᐅᓂᒃᑳᖏᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑏ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᖅᑲᐅᖕᒪᑕ ᒪᓕᒐᒃᓴᖅ 24-ᒥᒃ ᐊᒻᒪ 

ᑲᔪᓯᓂᖃᖅᑲᐅᓪᓗᑕ. ᐊᒻᒪᓗ ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ? ᖁᔭᓐᓇᒦᒃ, 

ᒥᓂᔅᑕ ᐅᓲᑖᐱᒃ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᖏᓐᖏᑦᑐᑦ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᓂᑦ. 21. ᐱᖓᔪᐊᓐᓂ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᓯ ᐅᓐᓄᓴᒥ 1:30-ᒧᐊᖅᐸᑦ 

ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᓂᐊᕐᒪᑕ ᓇᓄᒃ 

ᑲᑎᒪᕕᒻᒥ.  

 

ᑲᑎᒪᔾᔪᑎᒃᓴᐃᑦ ᒫᔾᔨ 5-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᐅᓪᓗᑐᐃᓐᓇᖅ, ᒫᑦᓯ 2, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2024 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᒪᓕᒐᓕᐅᖅᑏᑦ, ᖁᔭᓐᓇᒦᕈᒪᓪᓗᒋᑦ ᐱᔨᑲᑖᕗᑦ 

ᐃᑲᔪᖅᑎᒋᓚᐅᖅᑕᕗᑦ ᑕᕝᕙᓂ ᐱᓇᓱᐊᕈᓯᑦᑎᓐᓂ, 

ᒥᑦᑎᒪᑕᓕᒻᒦᖔᖅᑑᒃ ᓱᓵᓐ ᐊᒻᒪᓗ ᑭᒻᐳᓕ, 

ᖁᔭᓐᓇᒦᕌᐱᒃ. ᓂᕆᐅᒃᐳᖓ 

ᐊᓕᐊᓇᐃᒍᓯᑦᑎᐊᖅᓯᒪᔪᓯ ᐃᓕᑉᐹᓪᓕᖅᖢᓯᒡᓗ 

ᐊᒻᒪᓗ ᐃᖃᓗᖕᓃᖔᖅᑐᖅ, 

ᐃᖅᓱᖅᑎᒋᓚᐅᐱᓪᓚᒃᑕᕗᑦ ᐊᒫᓐᑕ ᐊᒻᒪ ᔫ ᒪᐃᑯᓪ, 

ᖁᔭᓐᓇᒦᒻᒪᕆᐊᓗᒃ. ᖁᔭᓐᓇᒦᖅᐸᒃᑲ ᐃᖅᓱᖅᑎᕗᑦ 

ᐃᑲᔪᖅᑎᕗᓪᓗ ᑐᓵᔩᓪᓗ ᐊᓯᓕᒫᖏᓪᓗ, 

ᓄᖅᑲᖔᑦᑎᐊᕐᓂᐊᕆᕗᓯ.  

 

ᑕᐅᑐᕋᓐᓈᕐᓂᐊᕋᑦᑕ 

ᐱᓐᖑᐊᕕᒡᔪᐊᕆᐊᖅᑐᖅᓯᒪᔪᖁᑎᑦᑎᓐᓂ 

ᐅᐊᐃᑦᕼᐅᐊᔅᒥ ᑲᔪᓯᓂᖃᑦᑎᐊᕈᒥᓇᕆᕙᕗᑦ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᖑᓇᓱᖕᓂᖓᓄ, ᒫᔾᔨ 5 1:30-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 12:03-ᒥ



 

 

 


